
ᓄᓇᒥᒃ ᓇᓗᓇᐃᖅᓯᓂᖅ

ᐊᒡᓃᑯᒃᑯᑦ ᐃᒃᐱᒍᓱᖕᓂᒃᑯᑦ ᓇᓗᓇᐃᖅᓯᔪᑦ ᑎᑎᕋᕐᕕᕗᑦ ᐊᒻᒪᓗ 
ᐊᐅᓛᖅᑎᑦᑎᓂᕗᑦ ᓄᓇᕐᔪᐊᕐᒥᑦ ᐃᓂᐅᔪᓃᑦᑐᑦ ᐱᖅᖁᓯᕆᔭᐅᔪᒃᑯᑦ 
ᓄᓇᒋᔭᐅᔪᓂᑦ ᐊᒥᓱᓄᑦ ᓄᓇᖃᖅᖄᖅᑐᓄᑦ ᐃᓄᖕᓄᑦ 
ᐊᒻᒪᓗ ᓄᓇᖅᖃᑎᒌᓄᑦ. ᐃᒃᐱᒍᓱᒡᕕᒋᔭᕗᑦ ᑲᑎᓯᒪᓂᕆᔭᖏᑦ 
ᓄᓇᖃᖅᖄᖅᑐᑦ ᐃᓄᐃᑦ ᓄᓇᓄᑦ ᐊᒻᒪᓗ ᐊᕙᑎᒥᒃ ᑲᒪᓂᖏᓐᓄᑦ 
ᐊᒥᓱᒻᒪᕆᐊᓗᖕᓄᑦ ᐅᑭᐅᓄᑦ. ᐱᕈᐃᑎᑦᑎᔪᒍᑦ ᓱᓕ ᐱᑦᑕᐅᔪᒥᒃ, 
ᐊᑯᓂᐅᔪᒥᒃ ᐱᓕᕆᖃᑎᒌᖕᓂᕐᒥᑦ ᓄᓇᖃᖅᖄᖅᑐᑦ ᐃᓄᐃᑦ, 
ᐱᒻᒪᕆᐅᒋᔭᕗᑦ ᑕᐅᑐᒐᕆᔭᖏᑦ ᐊᒻᒪᓗ ᐱᓯᒪᑉᓗᒋᑦ ᒪᓕᒐᖏᑦ 
ᐋᖅᕿᖃᑎᒌᖕᓂᕐᒧᑦ ᐊᔪᙱᑦᑐᒃᑯᑦ ᐱᕙᓪᓕᐊᔪᖕᓇᕐᓂᐊᕐᓗᑕ ᐊᒻᒪᓗ 
ᐱᖃᑎᒋᓗᒋᑦ ᐱᐊᓂᑦᑎᐊᖅᓯᒪᓂᕐᒧᑦ ᐊᒥᓱᓄᑦ ᑭᖑᕚᕆᔭᐅᔪᓄᑦ.

ᕿᓂᕐᐃᓗᓕᖏᑦᕕᒃ

ᐱᔾᔪᑎᖃᖅᑐᖅ ᐊᒡᓃᑯᒃᑯᓐᓂᑦ 

ᐊᒡᓃᑯᒃᑯᑦ ᑲᓇᑕᒦᑦᑐᑦ ᐊᒻᒪᓗ ᑲᒪᒋᔭᐅᔪᑦ ᐊᖓᔪᒃᖠᖅ ᒎᓗᒧᑦ 
ᐅᔭᕋᒃᑕᕆᐊᓕᕆᓂᕐᒧᑦ ᑲᒻᐸᓂᒧᑦ ᐊᒻᒪᓗ ᐱᖓᓱᒋᔭᐅᔪᖅ ᐊᖏᓛᖑᔪᓂᑦ 
ᒎᓗᓕᐅᖅᑎᐅᔪᓂᒃ ᓄᓇᕐᔪᐊᕐᒥᑦ, ᐅᔭᕋᑦᑎᐊᕙᓕᐅᕆᑉᓗᑎᒃ 
ᐊᐅᓛᖅᑎᑕᐅᔪᓂᑦ ᑲᓇᑕᒥᑦ, ᐋᔅᑐᕇᓕᐊ, ᕕᓐᓚᓐ, ᐊᒻᒪᓗ ᒥᐊᒃᓯᑯᒥᑦ. 
ᐱᑕᖃᐅᖅᑐᑦ ᐱᑦᑕᐅᔪᒥᒃ ᕿᓂᖅᓴᐃᓂᐅᔪᓂᒃ ᐊᒻᒪᓗ ᐱᕙᓪᓕᐊᔭᐅᓂᖏᑦ 
ᐱᓕᕆᐊᖏᑦ ᐊᑐᓂ ᐃᓂᐅᔪᓂᑦ, ᐊᒻᒪᓗ ᐊᒥᐊᓕᑲᓂᑦ. ᐊᒡᓃᑯᒃᑯᑦ 
ᐃᓚᓕᐅᑎᓯᒪᔪᑦ ᐃᓚᒋᒍᒪᔭᕐᒥᓂᒃ ᐅᔭᕋᒃᑕᕆᐊᓕᕆᔨᑦ ᐱᓕᕆᔨᖏᓐᓂᒃ, 
ᐃᓕᑕᕆᔭᐅᓯᒪᑉᓗᑎᒡᓗ ᓄᓇᕐᔪᐊᓗᒃᑖᕐᒥ ᓯᕗᓕᐅᖅᑎᑦᑎᐊᖑᖕᒪᑕ 
ᐊᕙᑎᓕᕆᓂᕐᒥᒃ, ᐃᓄᓕᕆᓂᕐᒥᒃ ᐊᒻᒪᓗ ᒪᓕᒐᓕᕆᓂᕐᒥᒃ 
ᐊᑐᖅᑕᐅᖃᑦᑕᖅᑐᓂᒃ

ᐱᒋᔭᕗᑦ ᐊᑯᓂᐅᔪᒥᑦ ᐊᑐᖅᖢᑕ ᐱᓕᕆᐊᖃᕐᓂᕐᒧᑦ ᒪᓕᖃᑦᑕᖅᑐᖅ 
ᐋᖅᕿᒃᓯᒪᔪᓂᒃ ᒪᓕᒐᓂᒃ ᑕᑯᒃᓴᐅᑎᑦᑎᔪᓂᒃ ᐱᓕᕆᐊᕆᔪᒪᓂᕆᔭᑉᑎᖕᓂᑦ 
ᐱᔭᒃᓴᐅᑎᖃᕐᓂᒃᑯᑦ ᐅᔭᕋᒃᑕᕆᐊᓕᕆᓂᕐᒥᒃ. ᓇᓂᓗᒃᑖᖅ 
ᐊᐅᓛᖅᑎᑦᑎᕝᕕᒋᔭᑉᑎᖕᓂᑦ, ᐅᔭᕋᒃᑕᕐᓂᖅ ᐊᔪᙱᑎᑕᕗᑦ ᐃᒪᓐᓇ:

• ᐊᑐᖅᑕᐅᔪᖕᓇᕐᓗᑕ ᐊᒻᒪᓗ ᐅᐱᒋᑉᓗᒋᑦ ᐱᓂᐊᕐᓂᕆᔭᕗᑦ;
• ᓄᑖᓂᒃ ᐊᒻᒪᓗ ᐊᑐᖅᖢᑕ ᑲᑉᐳᔾᔭᓅᖅᑐᓂᒃ ᐱᐅᓯᒋᐊᕐᓂᐊᕐᓗᒋᑦ 
ᖃᓄᐃᖓᓂᐅᔪᑦ ᐊᒻᒪᓗ ᒥᒃᖠᒋᐊᕐᓗᒋᑦ ᐊᒃᑐᖅᓯᓂᕗᑦ ᐊᕙᑎᒧᑦ, 
ᐃᓄᖕᓄᑦ ᐊᒻᒪᓗ ᖃᓂᑦᑑᔪᓄᑦ ᓄᓇᓖᑦ;

• ᐅᒃᑯᐃᖓᖃᑦᑕᖅᖢᑎᒃ ᐊᒻᒪᓗ ᐅᒃᐱᕆᔭᐅᓗᑕ ᓄᓇᓕᖕᒥᑦ 
ᐱᓕᕆᖃᑎᒋᔭᑉᑎᖕᓄᑦ;

• ᐊᖏᖃᑎᒌᒡᓗᑕ ᐃᒃᐱᒍᓱᒡᕕᖃᕐᓂᒃᑯᑦ ᐊᒻᒪᓗ ᑭᑐᓗᒃᑖᑦ 
ᐃᓱᒪᒋᔭᖏᑦ ᑐᓴᖅᑕᐅᑎᓪᓗᒋᑦ;

• ᑐᓂᐅᑎᖃᑎᒌᖃᑦᑕᖅᖢᑕ ᐱᕕᖃᖅᑎᑦᑎᓂᕐᓂᑦ ᓄᓇᓕᖕᓄᑦ ᐊᒻᒪᓗ 
ᐱᓕᕆᖃᑎᒋᔭᑉᑎᖕᓄᑦ; ᐊᒻᒪᓗ

• ᐱᕈᐃᑎᑦᑎᑉᓗᑕ, ᐱᑖᕐᕕᒋᑉᓗᒋᑦ, ᐊᒻᒪᓗ ᐅᒃᐱᕆᔭᐅᖏᓐᓇᕐᓂᐊᕐᓗᑕ 
ᐱᖃᖃᑕᐅᔪᑉᑎᖕᓄᑦ, ᐱᐊᓂᑦᑎᐊᕐᓂᕐᒥᒃ ᐱᕝᕕᒋᖃᑦᑕᖅᑕᑉᑎᖕᓄᑦ.

ᐅᒃᐱᕆᔭᕗᑦ ᐅᔭᕋᒃᑕᕐᓂᖅ ᐊᔪᙱᓐᓂᐊᕐᓗᓂ, ᐊᔪᙱᑦᑕᕆᐊᖃᖅᑐᖅ 
ᑕᒪᕐᒥᓗᒃᑖᖅ ᐱᖃᖃᑕᐅᔪᓄᑦ. ᑕᐃᒪᓐᓇ ᐱᓕᕆᖃᑦᑕᖅᓯᒪᔪᑦ 
ᐅᖓᑖᓅᓕᖅᑐᖅ 65 ᐅᑭᐅᓂᑦ; ᑕᐃᒪᓐᓇ ᐱᓕᕆᐊᖃᐃᓐᓇᕈᒪᔪᒍᑦ 
ᐊᒥᓱᑲᓪᓚᖕᓄᑦ ᐅᑭᐅᓄᑦ ᖃᐃᔪᓂᑦ.  ᐱᓕᕆᖃᑎᒋᖃᑦᑕᖅᑕᕗᑦ 
ᐱᖃᖃᑕᐅᔪᖁᑎᕗᑦ ᐊᒻᒪᓗ ᓄᓇᖃᖅᖄᖅᑐᑦ ᐃᓄᐃᑦ ᐊᒻᒪᓗ 
ᐱᓕᕆᖃᑎᒋᔭᕗᑦ ᓴᖅᕿᑦᑎᓂᐊᕐᓗᑕ ᐱᕈᖅᐸᓪᓕᐊᓂᕐᒥᑦ ᐊᒻᒪᓗ 
ᐱᐊᓂᑦᑎᐊᖅᓯᒪᓂᕐᒥᒃ, ᐊᒻᒪᓗ ᑭᑐᓗᒃᑖᑦ ᐃᑲᔪᖅᑕᐅᓂᐊᕐᓗᑎᒃ 
ᐅᔭᕋᒃᑕᕐᓂᕐᒥᒃ ᐱᓕᕆᓯᒪᓂᑉᑎᖕᓄᑦ.



Wâciye! ᐊᑎᕋ ᑮᓕ ᓕᕉ (Caley Leroux). 
Wâwâškešiw Kwe nit ishinihkâson (ᐊᑎᕋ 
ᖃᑯᖅᑐᒥᑦ ᐸᒥᐅᓕᒃ ᑐᒃᑐᐊᓛᖅ ᐊᕐᓇᓪᓘᑉᓗᓂ).  

ᐱᖅᖁᓯᕋ ᐊᒻᒪᓗ ᐱᒻᒪᕆᐅᒋᔭᒃᑲᑦ ᑯᕇ 
ᐃᖅᕿᓕᐅᑉᓗᖓ ᐊᕐᓇᖅ ᑕᐃᒃᕙ ᑕᒐᒪᐅ 
ᓄᓇᖅᖃᑎᒌᓂᑦ ᐊᖏᔫᔪᖅ ᐃᓚᒋᔭᐅᑉᓗᓂ 
ᑭᓇᐅᓂᒻᓄᑦ, ᐊᒻᒪᓗ ᖁᕕᐊᒋᔭᕋ 
ᑐᓂᔾᔪᑎᒋᓂᐊᕐᓗᒋᑦ ᐱᖅᖁᓯᕆᔭᒃᑲ 
ᐊᒻᒪᓗ ᐱᒻᒪᕆᐅᒋᔭᒃᑲ ᐱᖅᖁᓯᒻᓂᑦ 
ᒪᕐᕉᒃ ᐃᕐᓃᒻᓄᑦ ᐊᒻᒪᓗ ᒪᒃᑯᒃᑐᓄᑦ 
ᓯᕗᓂᒃᓴᕆᔭᐅᔪᓄᑦ ᓄᓇᓕᑉᑎᖕᓂᑦ. 
ᖁᔭᓕᔪᖓ ᐃᓚᐅᓕᑎᔪᖕᓇᕋᑉᑭᑦ ᐊᖏᔪᖅ 
ᑭᓇᐅᓂᕆᔭᕋ ᐱᓕᕆᐊᒻᓄᑦ ᓇᔭᙳᐅᖑᑉᓗᖓ 
ᓄᓇᒥᑦ ᒪᒥᓴᕐᓂᕐᒧᑦ ᑐᕌᖓᔪᒧᑦ ᒪᒃᑯᒃᑐᓄᑦ. 
ᓴᓇᙳᐊᖅᑎᐅᑉᓗᖓ, ᐱᔪᒪᓂᕐᒥᑦ 
ᐱᖃᑦᑕᖅᑐᖓ ᐃᓕᖅᖁᓯᕆᔭᐅᔪᓄᑦ, 
ᐱᖅᖁᓯᕐᒧᑦ, ᐊᒻᒪᓗ ᐱᒻᒪᕆᐅᒋᔭᐅᔪᓄᑦ ᑯᕇ 
ᓄᓇᖅᖃᑎᒌᓄᑦ ᒧᔅᑭᒍᕗᒃ ᓄᓇᒋᔭᐅᔪᒥᑦ.  
ᐊᖏᔪᒥᒃ ᐃᓚᓕᐅᑎᓯᒪᔪᖕᓇᖅᑕᒃᑲ ᐅᕙᒻᓄᑦ 
ᐱᒻᒪᕆᐅᔪᑦ ᓇᓃᓐᓂᓗᒃᑖᖅ ᐃᓅᓯᕆᔭᒻᓂᑦ: 

ᓴᓇᙳᐊᖅᑎᐅᑉᓗᖓ, ᓇᔭᙳᐊᖑᑉᓗᖓ, 
ᓄᓇᓕᖕᒥᐅᑕᐅᖃᑕᐅᑉᓗᖓ, ᐊᒻᒪᓗ 
ᐊᓈᓇᐅᑉᓗᖓ.  ᓴᓇᙳᐊᖏᒃᑳᖓᒪ 
ᐅᕝᕙᓘᓐᓃᑦ ᓇᔭᙳᐊᖑᓗᖓ ᐱᓕᕆᓗᖑ, 
ᐊᓕᐊᓇᐃᒋᖃᑦᑕᖅᑕᕋ ᓄᓇᓕᐊᖅᓯᒪᓂᕋ 
ᒪᖃᐃᖦᖢᖓ, ᐃᖃᓪᓕᐊᖅᖢᖓ, ᐊᒻᒪᓗ 
ᑕᖕᒫᖅᖢᖓ.

ᓴᓇᔭᐅᓯᒪᔪᖅ ᐊᒡᓃᑯᒃᑯᑦ ᐋᖅᕿᖃᑎᒌᖕᓂᕐᒧᑦ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᖓᓄᑦ 
ᐊᑎᖃᖅᑐᖅ Kištelihtâkosiwin-
ᒥᑦ, ᑐᑭᖃᖅᑐᖅ ᐅᐱᓐᓇᖅᑐᖅ. 
ᐊᒡᓃᑯᒃᑯᑦ ᐱᓂᐊᕐᓂᕆᔭᖓᑦ ᓱᓕᔪᒧᑦ 
ᐊᒻᒪᓗ ᐋᖅᕿᖃᑎᒌᖕᓂᕐᒧᑦ ᐊᖏᔪᒥᒃ 
ᐱᒋᐊᖅᑎᑕᐅᓚᐅᖅᑐᖅ ᓴᓇᔭᐅᔪᒧᑦ. 
ᓴᓇᑎᓪᓗᒍ, ᐱᒻᒪᕆᐅᓚᐅᖅᑐᖅ ᐅᕙᒻᓄᑦ 
ᑕᑯᒃᓴᐅᑎᓐᓂᐊᕐᓗᒍ ᐱᓕᕆᖃᑎᒌᖕᓂᖏᑦ 
ᐊᒻᒪᓗ ᐅᐱᒋᓗᒋᑦ ᓄᓇᖃᖅᖄᖅᑐᑦ 
ᐃᓄᐃᑦ ᐊᒻᒪᓗ ᓄᓇ ᓄᓇᖃᖅᖄᖅᑐᑦ 
ᐃᓄᐃᑦ ᑕᐃᑲᙶᕐᕕᒋᔭᖓᑦ ᐊᒻᒪᓗ 
ᑭᓇᐅᓂᖏᓐᓅᔾᔪᑎᒋᔭᖓᑦ. ᓄᓇ, 

ᐃᓚᒋᔭᐅᔪᒦᑦᑐᖅ ᐊᒡᓃᑯᒃᑯᑦ 
ᐊᐅᓛᖅᑎᑦᑎᕝᕕᒋᔭᖓᓐᓂᑦ ᓄᓇᕐᔪᐊᕐᒥᑦ, 
ᐱᒻᒪᕆᐅᒋᔭᐅᔪᖅ ᑯᕇ ᐱᖅᖁᓯᖓᓐᓄᑦ.  
ᑯᕇ ᐃᓄᐃᑦ ᐅᒃᐱᕈᓱᒃᑐᑦ ᒪᒥᓴᕐᓂᕐᒥᒃ 
(ᑎᒥᒃᑯᑦ, ᐃᓱᒪᒃᑯᑦ, ᐅᒃᐱᕐᓂᒃᑯᑦ, ᐊᒻᒪᓗ 
ᐃᓱᒪᒃᑯᑦ ᖁᕕᐊᓱᖕᓂᒃᑯᑦ) ᓄᓇᒥᙶᕋᔪᒃᑐᖅ. 
ᐱᖁᓯᖓᑦᑕᐅᖅ ᐅᔭᕋᒃᑕᕆᐊᓕᕆᓂᐅᑉ, 
ᓄᓇ ᐊᓯᐊᙳᖅᑎᖅᑕᐅᔭᕆᐊᖃᖅᑐᖅ 
ᐊᐅᓛᖅᑎᑦᑎᓃᑦ ᐊᐅᓛᓕᕌᖓᑕ. 
ᑕᑯᒃᓴᐅᑎᑕᐅᔪᖅ Kištelihtâkosiwin-ᒥᑦ 

ᐱᕈᖅᐸᓪᓕᐊᓂᖃᖅᑐᖅ ᓄᓇ ᑕᒪᐃᓐᓂᑦ 
ᐊᐅᓛᖅᑎᑦᑎᓂᖃᓕᕐᓂᐊᓵᖅᑎᓪᓗᒍ ᐊᒻᒪᓗ 
ᐊᐅᓛᖅᑎᑦᑎᓃᑦ ᐱᐊᓂᒃᓯᒪᓕᖅᑎᓗᒋᑦ 
ᐋᖅᕿᒃᓯᒪᓂᖓ. ᑯᕇ ᐱᖅᖁᓯᖓᑦ 
ᑕᑯᒃᓴᐅᑎᑕᐅᒃᑲᓐᓂᕐᒥᔪᖅ ᐊᓯᐊᒍᑦ ᐊᕐᓇᖅ 
ᐃᒻᖏᖅᖢᓂ ᐊᒻᒪᓗ ᕿᓚᐅᔾᔭᖅᖢᓂ, 
ᓇᓄᑎᒍᑦ, ᐊᒻᒪᓗ ᓇᒃᑐᕋᓕᒃᑎᒍᑦ, 
ᐊᖏᔪᒥᒃ ᑐᑭᖃᖅᑐᕆᔭᐅᔪᑦ ᑯᕇ 
ᐃᖅᕿᓕᖕᓄᑦ. ᑕᑯᒃᓴᐅᑎᑕᐅᔪᑦ ᑰᖕᒥᑦ 
ᒪᕐᕉᒃ ᐃᓅᒃ ᖃᔭᕐᒥᑦ ᐊᑐᖅᖢᑎᒃ. 
ᐃᖏᕐᕋᔭᒃᑐᑦ ᐃᒪᒃᑯᑦ ᑕᑯᒃᓴᐅᑎᑦᑎᔪᖅ 
ᓇᑭᙶᖅᓯᒪᓂᖏᓐᓂᑦ ᐊᖏᕐᕋᕆᔭᒻᓂᑦ 
ᓄᓇᒥᑦ ᐱᖅᖁᓯᕆᔭᐅᔪᑐᖃᐅᖕᒪᑦ 
ᐃᖏᕐᕋᔭᒍᑕᐅᕙᒃᖢᓂ ᐊᒻᒪᓗ 
ᐊᑐᖅᑕᐅᖃᑦᑕᖅᖢᓂ ᐊᓐᓇᒃᓯᒪᓂᕐᒧᑦ ᐊᒻᒪᓗ 
ᓂᕆᔭᒃᓴᖃᖅᑎᑦᑎᑉᓗᓂ ᖃᑕᙳᑎᒌᓄᑦ 
ᕼᐊᓐᓇᖏᓐᓂᑦ ᐅᑭᐅᓄᑦ.

ᐅᐱᒍᓱᖕᓂᖅ ᓄᓇᒥᑦ. ᐅᐱᒍᓱᖕᓂᖅ 
ᐱᖅᖁᓯᕆᔭᐅᔪᒥᒃ. ᐅᐱᒍᓱᖕᓂᖅ 
ᐱᓂᐊᕐᓂᕆᔭᐅᔪᒥᒃ. Kištelihtâkosiwin.

4 | Agnico Eagle Mines Limited ᐋᕿᒋᐊᕈᑎᖃᕐᓂᕐᒧᑦ ᐸᕐᓇᐅᑦ 2024

ᑐᓴᖅᑎᑦᑎᓂᖅ ᐅᖃᖅᑕᐅᔪᖅ ᓴᓇᙳᐊᖅᑐᒥᑦ 



Agnico Eagle Mines Limited ᐋᕿᒋᐊᕈᑎᖃᕐᓂᕐᒧᑦ ᐸᕐᓇᐅᑦ 2024   | 5

ᐊᒡᓃᑯᒃᑯᑦ ᐋᖅᕿᖃᑎᒌᕐᓂᕐᒧᑦ 
ᓄᓇᖃᖅᖄᖅᑐᑦ ᓄᓇᓕᖕᓂᑦ ᐋᖅᕿᒃᓯᒪᔪᖅ 
ᐱᒻᒪᕆᐅᔪᓂᑦ ᒪᓕᒐᓄᑦ ᐋᖅᕿᒃᓯᓯᒪᑉᓗᑎᒃ 
ᑲᒻᐸᓂᑉᑎᖕᓂᑦ ᐅᖓᑖᓅᖅᑐᓄᑦ 65 
ᐅᑭᐅᓂᑦ: ᓇᓚᐅᑦᑎᔪᒥᒃ ᐱᓕᕆᑉᓗᓂ, 
ᐃᒃᐱᒍᓱᒡᕕᒋᓗᒋᑦ ᐱᔪᖕᓇᐅᑎᖏᑦ 
ᑕᒪᕐᒥᓗᒃᑖᖅ ᐃᓄᐃᑦ ᐊᒻᒪᓗ ᑲᑎᒪᔪᑦ, 
ᐊᒻᒪᓗ ᓴᖅᕿᑦᑎᓗᓂ ᐱᒻᒪᕆᐅᔪᒥᒃ 
ᐱᖃᖃᑕᐅᔪᓗᒃᑖᓄᑦ.

ᒪᓕᒐᐃᑦ ᐃᓕᓯᒪᔪᑦ ᐱᖅᖁᓯᕆᔭᑉᑎᖕᓄᑦ 
ᐊᒻᒪᓗ ᑕᑯᒃᓴᐅᑉᓗᑎᒃ 
ᓯᕗᓪᓕᖅᐹᑦᑎᐊᕆᔭᑉᑎᖕᓂᑦ 
ᐋᖅᕿᖃᑎᒌᖕᓂᕐᒧᑦ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᒥᑦ. ᐱᒻᒪᕆᐅᔪᑦ ᓴᙱᒃᑎᑎᕆᓗᓂ 
ᐊᒃᑐᐊᔾᔪᑎᓂᕗᑦ ᓄᓇᖃᖅᖄᖅᑐᑦ ᐃᓄᖕᓄᑦ 
ᐊᒻᒪᓗ ᐱᒋᐊᖅᑎᓪᓗᒍ ᐱᕈᖅᐸᓪᓕᐊᓂᕐᒧᑦ 
ᐊᒻᒪᓗ ᐃᓅᖃᑎᒌᑦ ᖃᓄᐃᖏᑦᑎᐊᕐᓂᖏᑦ 
ᓄᓇᓕᖕᓂᑦ ᐱᓕᕆᖃᑎᒋᖃᑦᑕᖅᑕᑉᑎᖕᓂᑦ. 

ᐊᒡᓃᑯᒃᑯᓐᓂᑦ, ᐊᑯᓂᐅᔪᒧᑦ 
ᐊᑐᖃᑦᑕᖅᑐᒍᑦ ᐱᓕᕆᐊᑉᑎᖕᓄᑦ, 
ᑐᕌᒐᖃᖅᖢᑕ ᐅᒃᐱᕆᔭᐅᓂᐊᕐᓗᑕ ᐊᒻᒪᓗ 
ᑐᙵᓱᒃᑎᑕᐅᓂᐊᕐᓗᑕ ᓄᓇᓕᖕᒥᐅᓄᑦ 
- ᐅᑭᐅᓄᑦ ᐊᒥᓱᓄᑐᐃᓐᓇᐅᖏᑦᑐᖅ, 
ᑭᓯᐊᓂ ᐊᒥᓱᓄᑦ ᑭᖑᕚᕇᓄᑦ. 
ᓄᓇᖃᖅᖄᖅᑐᓂᑦ ᓯᕗᓕᖅᑏᑦ ᑲᑎᓯᒪᔭᒻᓂᑦ 
ᐊᔾᔨᕐᓚᖓᓂᒃ ᓯᕗᓪᓕᖅᐸᐅᑎᔪᒪᔪᑦ 
ᒥᐊᓂᕆᔭᐅᓂᐊᕐᓗᑎᒃ ᐱᑦᑕᐅᓂᖅᓴᒥᒃ 

ᓯᕗᓂᒃᓴᖃᕐᓂᐊᕐᓗᑎᒃ ᓄᑕᖅᖃᖏᑦ 
ᑮᓇᐅᔭᒥᒃ ᓴᙱᒃᑎᒋᐊᖅᓯᓂᒃᑯᑦ ᐊᒻᒪᓗ 
ᐱᕈᖅᐸᓪᓕᐊᓂᕐᒧᑦ ᐱᕕᖃᖅᑎᑦᑎᓂᕐᓂᒃ, 
ᐊᑕᐅᑦᑎᒃᑯᑦ ᐊᓯᐅᔨᑦᑕᐃᓕᑉᓗᒋᑦ 
ᐱᖅᖁᓯᕆᔭᖏᑦ ᐊᒻᒪᓗ ᐊᕙᑎᒥᑦ 
ᐱᓯᒪᔭᖏᑦ.

ᑐᑭᓯᐊᔪᒍᑦ ᐃᓚᒋᔭᐅᔪᖅ 
ᐱᐊᓂᑦᑎᐊᖅᓯᒪᓂᕐᒧᑦ ᐋᖅᕿᖃᑎᒌᖕᓂᕐᒧᑦ 
ᐸᕐᓇᐅᑎᑉᑎᖕᓂᑦ ᐊᑐᕐᒪᑦ ᐱᓕᕆᐊᖃᕐᓂᕐᒧᑦ 
ᑕᑯᒃᓴᐅᔪᓂᒃ ᐃᑲᔫᑎᓂᒃ, ᓲᕐᓗ ᐱᓕᕆᐊᓄᑦ, 
ᐊᔪᕈᖕᓃᖅᓴᐃᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒧᑦ, 
ᐊᒻᒪᓗ ᓇᖕᒥᓂᖅ ᐱᓕᕆᐊᖃᕐᓂᕐᒧᑦ 
ᐱᕕᖃᖅᑎᑦᑎᓂᕐᓄᑦ ᐃᑲᔪᖅᑐᓂᒃ 
ᐱᕈᖅᐸᓪᓕᐊᑎᑦᑎᓂᕐᒧᑦ, ᐃᓅᖃᑎᒌᓄᑦ 
ᐊᒻᒪᓗ ᐃᓱᒪᒃᑯᑦ ᖁᕕᐊᓱᖕᓂᕐᒧᑦ 
ᖃᓄᐃᖏᑦᑎᐊᕐᓂᕐᒥᒃ ᐃᓚᐅᖃᑕᐅᔪᓗᒃᑖᓄᑦ.

ᐋᖅᕿᖃᑎᒌᖕᓂᕐᒧᑦ ᐃᖏᕐᕋᓂᕗᑦ, 
ᐱᒋᐊᓚᐅᖅᑐᖅ ᑲᓇᑕᒥᑦ, 
ᐊᖏᒡᓕᒋᐊᖅᓯᒪᓕᖅᑐᖅ ᓄᓇᕐᔪᐊᕐᒧᑦ, 
ᐊᐅᓛᖅᑎᑦᑎᓂᖃᖅᖢᑎᒃ ᐋᔅᑐᕇᓕᐊᒥᑦ, 
ᒥᐊᒃᓯᑯᒥᑦ, ᕕᓐᓚᓐᒥᑦ ᐊᒻᒪᓗ ᐅᖓᑖᓄᑦ.  
ᓇᓗᓇᐃᖅᑐᒍᑦ ᐱᔭᒃᓴᐅᑎᒋᔭᕗᑦ 
ᐃᓚᐅᑎᓐᓂᐊᕐᓗᒋᑦ ᐃᒃᐱᒍᓱᒡᕕᖃᕐᓂᒃᑯᑦ 
ᓄᓇᖃᖅᖄᖅᑐᑦ ᐃᓄᐃᑦ ᑲᑎᓐᓂᖃᕐᒪᑕ 
ᑭᒡᓕᒋᔭᐅᔪᓄᑦ. ᓇᓂᑐᐃᓐᓇᖅ 
ᐊᐅᓛᖅᑎᑦᑎᓂᖃᕐᕕᒋᔭᑉᑎᖕᓂᑦ, 
ᓄᓇᖃᖅᖄᖅᑐᑦ ᐃᓄᐃᑦ ᐃᓚᐅᖃᑦᑕᖁᔭᕗᑦ 

ᐊᒡᓃᑯᒃᑯᓐᓂᑦ ᐱᓕᕆᔨᐅᓗᑎᒃ, 
ᐱᑖᕐᕕᐅᔨᐅᓗᑎᒃ ᐊᒻᒪᓗ ᐱᓕᕆᐊᕐᒧᑦ 
ᐱᓕᕆᖃᑎᒋᔭᐅᓗᑎᒃ.

ᐊᒡᓃᑯᒃᑯᑦ ᑲᒻᐸᓂᐅᓇᔭᙱᑦᑐᑦ ᐅᑉᓗᒥᐅᔪᒥᑦ 
ᓄᓇᖃᖅᖄᖅᑐᑦ ᐱᓕᕆᖃᑎᒋᔭᕘᙱᑉᐸᑕ 
ᐊᒻᒪᓗ ᐱᓕᕆᔨᕘᙱᑉᐸᑕ, ᑖᑉᑯᐊ 
ᖁᔭᓐᓇᒦᕈᒪᔭᒃᑲ ᐅᕙᑉᑎᖕᓂᑦ 

ᐅᒃᐱᕈᓱᒍᖕᓇᕐᒪᑕ ᐋᖅᕿᖃᑎᒌᖕᓂᕐᒥᒃ 
ᐱᕙᓪᓕᐊᑎᓪᓗᑕ. ᐊᑕᐅᑦᑎᒃᑯᑦ, 
ᓇᓗᙱᑦᑐᖓ ᐱᕈᐃᑎᑦᑐᖕᓇᕋᑉᑎᒍᑦ 
ᐊᑯᓂᐅᔪᒥᒃ ᐃᓂᖃᖅᑎᑦᑎᓂᕐᒧᑦ 
ᖃᐅᔨᒪᔭᐅᓂᕗᑦ, ᑐᑭᓯᐊᓗᑕ 
ᐊᒻᒪᓗ ᐱᔭᕆᐊᓕᖕᓂᒃ ᐱᓕᕆᓗᑕ 
ᖃᓄᐃᖏᑦᑎᐊᖅᑎᓐᓂᐊᕐᓗᒋᑦ ᓯᕗᓂᒃᓴᖏᑦ 
ᑭᖑᕚᕆᔭᐅᔪᓄᑦ.

ᑐᓴᖅᑎᑦᑎᔪᖅ Ammar Al–Joundi
ᐊᖓᔪᖅᑳᖅ

ᐃᓚᐅᖃᑕᐅᑎᑦᑎᓂᖅ ᓯᕗᓪᓕᖅᕆᔭᑉᑎᖕᓂᑦ

ᓇᓗᓇᐃᖅᑐᒍᑦ ᐱᔭᒃᓴᐅᑎᒋᔭᕗᑦ 
ᐃᓚᐅᑎᓐᓂᐊᕐᓗᒋᑦ 
ᐃᒃᐱᒍᓱᒡᕕᖃᕐᓂᒃᑯᑦ 
ᓄᓇᖃᖅᖄᖅᑐᑦ 
ᐃᓄᐃᑦ ᑲᑎᓐᓂᖃᕐᒪᑕ 
ᑭᒡᓕᒋᔭᐅᔪᓄᑦ. ᓇᓂᑐᐃᓐᓇᖅ 
ᐊᐅᓛᖅᑎᑦᑎᓂᖃᕐᕕᒋᔭᑉᑎᖕᓂᑦ, 
ᓄᓇᖃᖅᖄᖅᑐᑦ ᐃᓄᐃᑦ 
ᐃᓚᐅᖃᑦᑕᖁᔭᕗᑦ 
ᐊᒡᓃᑯᒃᑯᓐᓂᑦ ᐱᓕᕆᔨᐅᓗᑎᒃ, 
ᐱᑖᕐᕕᐅᔨᐅᓗᑎᒃ 
ᐊᒻᒪᓗ ᐱᓕᕆᐊᕐᒧᑦ 
ᐱᓕᕆᖃᑎᒋᔭᐅᓗᑎᒃ.

ᐱᓂᐊᕐᓂᕆᔭᐅᔪᑦ ᑲᑎᒪᔨᑉᑎᖕᓄᑦ

ᑐᓴᖅᑎᑦᑎᔪᖅ ᑎᐊᐳᕋ ᒪᑳᒻᐱ (Deborah McCombe)  
ᐃᒃᓯᕙᐅᑕᖅ, ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ, 
ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐊᕙᑎᒧᑦ ᐊᒻᒪᓗ ᐊᔪᙱᓐᓂᒃᑯᑦ 
ᐱᕙᓪᓕᐊᓂᕐᒧᑦ (HSESD) ᑲᑎᒪᔨᐅᓛᖏᓐᓄᑦ ᑲᑎᒪᔩᑦ

ᐊᒡᓃᑯᒃᑯᑦ ᖃᐅᔨᒪᔭᐅᓂᖏᓐᓄᑦ 
ᐃᓚᐅᔪᑦ ᐃᑳᕈᑎᓕᐅᖃᑦᑕᕐᓂᖏᑦ, 
ᑐᑭᓯᐅᒪᖃᑎᒌᒡᓗᑎᒃ ᐊᒻᒪᓗ ᐱᑖᖅᑐᕐᓗᑎᒃ 

ᖃᓄᐃᖏᑦᑎᐊᖅᑎᓐᓂᐊᕐᓗᒋᑦ ᓄᓇᓖᑦ 
ᐃᓚᐅᖃᑕᐅᔪᑦ ᐊᐅᓛᖅᑎᑦᑎᓂᕆᔭᑉᑎᖕᓄᑦ. 
ᐱᓕᕆᖃᑎᖃᕐᓂᐊᖅᑐᒍᑦ 

ᐱᓕᕆᖃᑎᒋᓂᐊᕐᓗᒋᑦ ᐊᓯᖏᑦ 
ᐱᑦᑕᐅᔪᒥᒃ ᖃᐅᔨᒪᔭᐅᓂᖃᕐᓂᐊᕐᓗᑕ 
ᐊᑯᓂᐅᔪᒥᒃ ᐱᓕᕆᑎᑦᑎᓂᒃᑯᑦ, ᓇᖕᒥᓂᖅ 
ᐱᓕᕆᐊᓄᑦ, ᐃᓕᓐᓂᐊᖅᑎᑦᑎᓂᕐᒧᑦ, ᐊᒻᒪᓗ 
ᐱᕕᖃᖅᑎᑦᑎᓗᑕ. 

ᑲᒻᐸᓂᒃᑯᑦ ᐊᑯᓂᐅᔪᒥᑦ 
ᐱᔪᒪᓂᖃᖅᑎᑕᐅᓯᒪᔪᑦ ᐊᒃᖢᔪᑦ 
ᐃᓕᖅᖁᓯᖏᓐᓂᒃ, ᐱᖅᖁᓯᖏᓐᓂᑦ ᐊᒻᒪᓗ 
ᐃᓱᒪᑐᓂᖏᓐᓂᒃ ᓄᓇᖃᖅᖄᖅᑐᑦ ᐃᓄᐃᑦ. 
ᐅᑉᓗᒥ, ᓄᓇᕐᔪᐊᕐᒥᑦ ᐅᔭᕋᒃᑕᕆᐊᓕᕆᓂᕐᒧᑦ 
ᓯᕗᓕᖅᑎᐅᑉᓗᓂ, ᓇᓗᓇᐃᖅᑐᒍᑦ 
ᐱᔭᒃᓴᐅᑎᒋᔭᑉᑎᖕᓂᑦ ᐃᓚᐅᑎᑦᑎᓂᕐᒥᒃ 
ᓄᓇᖃᖅᖄᖅᑐᑦ ᓄᓇᖅᖃᑎᒌᓂᑦ ᐊᒻᒪᓗ 
ᐃᑲᔪᕐᓗᒋᑦ ᐃᖕᒥᖕᓂᒃ-ᐊᑐᕈᖕᓇᕐᓂᖏᓐᓄᑦ 
ᐊᒻᒪᓗ ᐃᖕᒥᖕᓂᒃ-ᖃᐅᔨᔪᖕᓇᕐᓂᖏᓐᓄᑦ.

ᖃᐅᔨᒪᓂᓗᒃᑖᖏᓐᓄᑦ ᑲᑎᒪᔩᑦ, 
ᐊᒡᓃᑯᒃᑯᑦ ᓯᕗᓪᓕᐅᔪᑦ ᑲᓇᑕᒥᑦ 
ᐅᔭᕋᒃᑕᕆᐊᓕᕆᓂᕐᒧᑦ ᑲᒻᐸᓂᐅᔪᑦ 
ᐱᕙᓪᓕᐊᑉᓗᑎᒃ ᐋᖅᕿᖃᑎᒌᖕᓂᕐᒧᑦ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒥᑦ 
- ᐱᔫᒥᒍᓱᑦᑎᐊᖅᖢᑕ ᐃᑲᔪᖅᑐᖅᑕᕗᑦ 
ᑕᐃᒪᓐᓇᑎᒋ ᓯᕗᓕᖅᑎᐅᓂᖃᕐᓂᖏᑦ 

ᐊᒻᒪᓗ ᐃᓚᐅᑎᑦᑎᓂᖏᑦ. ᐅᒃᐱᕈᓱᒃᑐᒍᑦ 
ᐱᒻᒪᕆᐅᖕᒪᑦ ᐸᕐᓇᐅᑎᖃᕐᓗᓂ, 
ᐱᕙᓪᓕᐊᓂᕐᒥᒃ, ᐊᒻᒪᓗ ᐱᓕᕆᐊᕐᒧᑦ 
ᐋᖅᕿᐅᒪᔪᒥᒃ ᐱᓕᕆᐊᕆᓂᐊᕐᓗᒋᑦ ᐊᒻᒪᓗ 
ᑕᑯᒃᓴᐅᑎᑦᑎᓗᓂ ᐱᕙᓪᓕᐊᓂᕆᔭᑉᑎᖕᓂᑦ 
ᐋᖅᕿᖃᑎᒌᖕᓂᕐᒧᑦ. ᐱᓂᐊᕐᓂᕆᔭᐅᔪᖅ 
ᑎᑭᐅᑎᓯᒪᔪᖅ ᐃᖅᕿᓖᑦ 
ᓄᓇᖅᖃᑎᒌᓄᑐᐃᓐᓇᐅᖏᑦᑐᖅ, ᐃᓄᐃᑦ, 
ᐊᒻᒪᓗ ᒦᑏ ᐃᓄᖕᓄᑦ ᑲᓇᑕᒥᑦ ᑭᓯᐊᓂᑦᑕᐅᖅ 
ᓄᓇᖃᖅᖄᖅᑐᑦ ᐃᓄᖕᓄᑦ ᒥᐊᒃᓯᑯᒥᑦ, 
ᕕᓐᓚᓐ, ᐋᔅᑐᕇᓕᐊᒥᑦ ᐊᒻᒪᓗ ᓇᓂᑐᐃᓐᓇᖅ 
ᐱᓕᕆᕝᕕᒃᓴᖅᓯᐅᕐᕕᒋᔭᑉᑎᖕᓂᑦ.

ᓯᕗᒻᒧᑦ ᑕᐅᑐᒃᖢᓂ, ᑲᑎᒪᔩᑦ ᐊᒻᒪᓗ 
HSESD ᑲᑎᒪᔨᐊᓛᒃᑯᑦ ᐱᓕᕆᓂᐊᖅᑐᑦ 
ᓄᓇᖃᖅᖄᖅᑐᓄᑦ ᑕᐅᑐᒐᕆᔭᐅᔪᑦ 
ᐃᓚᓕᐅᑎᓂᐊᕐᓗᒋᑦ ᓇᓂᑐᐃᓐᓇᖅ 
ᐊᔪᙱᑕᖏᓐᓄᑦ ᐊᒡᓃᑯᒃᑯᑦ 
ᐱᓕᕆᐊᖏᓐᓄᑦ ᐊᒻᒪᓗ ᐋᖅᕿᖃᑎᒌᖕᓂᖅ 
ᐱᒻᒪᕆᐅᖏᓐᓇᖅᑐᖅ ᑲᒻᐸᓂᒃᑯᑦ 
ᖃᓄᖅᑑᕈᑎᖏᓐᓄᑦ, ᐱᒻᒪᕆᐅᒋᔭᖏᓐᓄᑦ, 
ᐊᒻᒪᓗ ᐱᖅᖁᓯᖓᓐᓄᑦ.

ᑲᒻᐸᓂᒃᑯᑦ ᐊᑯᓂᐅᔪᒥᑦ 
ᐱᔪᒪᓂᖃᖅᑎᑕᐅᓯᒪᔪᑦ 
ᐊᒃᖢᔪᑦ ᐃᓕᖅᖁᓯᖏᓐᓂᒃ, 
ᐱᖅᖁᓯᖏᓐᓂᑦ ᐊᒻᒪᓗ 
ᐃᓱᒪᑐᓂᖏᓐᓂᒃ ᓄᓇᖃᖅᖄᖅᑐᑦ 
ᐃᓄᐃᑦ. ᐅᑉᓗᒥ, ᓄᓇᕐᔪᐊᕐᒥᑦ 
ᐅᔭᕋᒃᑕᕆᐊᓕᕆᓂᕐᒧᑦ 
ᓯᕗᓕᖅᑎᐅᑉᓗᓂ, ᓇᓗᓇᐃᖅᑐᒍᑦ 
ᐱᔭᒃᓴᐅᑎᒋᔭᑉᑎᖕᓂᑦ 
ᐃᓚᐅᑎᑦᑎᓂᕐᒥᒃ ᓄᓇᖃᖅᖄᖅᑐᑦ 
ᓄᓇᖅᖃᑎᒌᓂᑦ ᐊᒻᒪᓗ 
ᐃᑲᔪᕐᓗᒋᑦ ᐃᖕᒥᖕᓂᒃ-
ᐊᑐᕈᖕᓇᕐᓂᖏᓐᓄᑦ ᐊᒻᒪᓗ 
ᐃᖕᒥᖕᓂᒃ-ᖃᐅᔨᔪᖕᓇᕐᓂᖏᓐᓄᑦ.

ᓇᓗᓇᐃᖅᓯᑎᓪᓗᑕ 
ᓇᓚᐅᑦᑏᓐᓇᖃᑦᑕᙱᓐᓇᑉᑕ, 
ᐱᕈᖅᐸᓪᓕᐊᓂᖃᖅᑐᒍᑦ 
ᓴᙱᔫᔪᒥᒃ ᑐᙵᕕᖃᖅᖢᑕ 
ᐱᐊᓂᑦᑎᐊᖅᓯᒪᓂᕐᒥᑦ. 
ᐊᒡᓃᑯᒃᑯᑦ ᐊᖏᓛᖑᖃᑕᐅᔪᑦ 
ᐊᔪᕈᖕᓃᖅᓴᐃᓂᕐᒧᑦ ᐊᒻᒪᓗ 
ᐃᓚᒋᔭᐅᔪᑦ ᐊᖏᓛᖑᔪᓂᑦ 
ᓇᖕᒥᓂᖅ ᐱᓕᕆᐊᖏᓐᓂᑦ 
ᐱᓕᕆᑎᑦᑎᔨᐅᑉᓗᑎᒃ 
ᓄᓇᖃᖅᖄᖅᑐᑦ ᐃᓂᖕᓂᑦ 
ᑲᓇᑕᒥᑦ.

ᑐᓴᖅᑎᑦᑎᔪᖅ ᑯᕆᔅ ᕙᓪᒧᓴᐅᓴᓐ (Chris Vollmershausen)  
ᐊᖓᔪᖅᖄᑉ ᑐᖏᓕᖓ, ᒪᓕᒐᓕᕆᔨᒃᑯᑦ, ᒪᓕᒐᓕᕆᔨ ᐊᒻᒪᓗ 
ᐃᓱᒪᑕᐅᓂᕐᓄᑦ ᑎᑎᕋᖅᑎ

ᓱᓕᔪᒃᑯᑦ ᐋᖅᕿᖃᑎᒌᖕᓂᖅ 
ᖃᓄᐃᓕᐅᕈᑎᖃᕆᐊᖃᖅᑎᑦᑎᔪᖅ, ᐊᒻᒪᓗ 
ᐋᖅᕿᖃᑎᒌᖕᓂᕐᒧᑦ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎ ᐱᒋᐊᕐᓂᕐᒧᑦ ᐱᒻᒪᕆᐅᔪᖅ 
ᐊᒡᓃᑯᒃᑯᓐᓄᑦᐱᓂᐊᕐᓂᕆᔭᖏᓐᓄᑦ 
ᓴᙱᔪᒥᒃ ᐱᓕᕆᖃᑎᒌᖕᓂᐊᕐᓗᑎᒃ ᐊᒻᒪᓗ 
ᐊᔾᔨᒌᒃᑐᒃᑯᑦ ᓄᓇᖃᖅᖄᖅᑐᑦ ᐃᓄᖕᓂᑦ.

ᐸᕐᓇᐅᑎ ᐋᖅᕿᖃᑎᒌᖕᓂᕐᒥᒃ 
ᐱᓕᕆᐊᕆᔭᑉᑎᖕᓃᑎᑦᑎᔪᖅ 
ᓇᓃᓐᓂᐅᔪᓗᒃᑖᓂᑦ, ᐊᖓᔪᖅᖄᑉ 
ᑎᑎᕋᕐᕕᖓᓂᑦ ᐅᔭᕋᒃᑕᕆᐊᕐᓂᕐᒧᑦ. 
ᑕᑯᒃᓴᐅᑎᑦᑎᔪᖅ ᓯᕗᓕᖅᑎᒥᒃ, 
ᐃᓱᒪᒋᔭᖃᕐᓂᕐᒥᒃ, ᐊᒻᒪᓗ 
ᖃᐅᔨᒋᐊᖃᑦᑕᕐᓂᕐᒥᒃ, ᑭᑐᓗᒃᑖᑦ 
ᐱᓕᕆᔨᐅᔪᓂᒃ ᑲᒪᔨᐅᖁᔨᖃᑦᑕᖅᖢᑎᒃ, 
ᐱᔭᒃᓴᐅᑎᖃᕐᓗᑎᒃ 
ᐱᓕᕆᖃᑎᒌᖕᓂᓕᐅᕆᓂᕐᒧᑦ ᐊᒻᒪᓗ 
ᐅᒃᐱᕆᔭᐅᓗᑎᒃ ᓄᓇᖃᖅᖄᖅᑐᑦ 
ᓄᓇᓕᖏᓐᓄᑦ.

ᐱᒋᔭᕗᑦ ᐋᖅᕿᖃᑎᒌᖕᓂᕐᒧᑦ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ 
ᑕᐅᑐᒐᖃᖅᑐᖅ 7-ᓂᒃ ᐊᑐᖃᑦᑕᖅᑕᑉᑎᖕᓂᑦ 
– ᓯᕗᓕᐅᖅᑎᐅᓂᖅ, ᐃᓕᓐᓂᐊᖅᑎᑦᑎᓂᖅ, 
ᐱᓕᕆᐊᒃᓴᖃᖅᑎᑦᑎᓂᖅ, ᓄᓇᓕᖕᒥᑦ, 
ᐱᕈᖅᐸᓪᓕᐊᓂᕐᒥᒃ ᐃᓚᐅᑎᑦᑎᓂᖅ, 

ᐊᕙᑎᓕᕆᓂᖅ, ᐊᒻᒪᓗ ᖃᓄᐃᖏᑦᑎᐊᕐᓂᖅ, 
ᐊᒻᒪᓗ ᐊᑦᑕᕐᓇᖅᑐᖃᙱᑎᑦᑎᓂᖅ - 
ᑎᑯᓕᐊᖅᓯᒪᑉᓗᑎᒃ ᐱᒻᒪᕆᐅᒋᔭᑉᑎᖕᓄᑦ 
ᐊᒻᒪᓗ ᑕᑯᒃᓴᐅᑎᖦᖢᒋᑦ ᒫᓐᓇᐅᔪᖅ 
ᐊᑐᖃᑦᑕᖅᑕᕗᑦ ᐊᒻᒪᓗ ᐊᖏᖃᑎᒌᒍᑎᕗᑦ. 
ᐅᖓᑖᓄᑦ, ᑐᕌᒐᖃᖅᑐᖅ ᓴᖅᕿᑦᑎᓂᐊᕐᓗᓂ 
“ᓱᓕᓂᕐᒥᒃ” ᐱᒻᒪᕆᐅᒋᔭᐅᓗᓂ 
ᐋᖅᕿᖃᑎᒌᖕᓂᕐᒧᑦ ᖃᓄᐃᓕᐅᕈᑕᐅᔪᓄᑦ, 
ᐱᔭᒃᓴᐅᑎᖃᕐᓗᓂ ᐊᒻᒪᓗ ᐃᓚᐅᑎᑦᑎᓗᓂ 
ᒪᓕᖕᓂᐊᕐᓗᑎᒍᑦ ᒪᓕᒐᐅᓗᑎᒃ.

ᓇᓗᓇᐃᖅᓯᑎᓪᓗᑕ 
ᓇᓚᐅᑦᑏᓐᓇᖃᑦᑕᙱᓐᓇᑉᑕ, 
ᐱᕈᖅᐸᓪᓕᐊᓂᖃᖅᑐᒍᑦ ᓴᙱᔫᔪᒥᒃ 
ᑐᙵᕕᖃᖅᖢᑕ ᐱᐊᓂᑦᑎᐊᖅᓯᒪᓂᕐᒥᑦ. 
ᐊᒡᓃᑯᒃᑯᑦ ᐊᖏᓛᖑᖃᑕᐅᔪᑦ 
ᐊᔪᕈᖕᓃᖅᓴᐃᓂᕐᒧᑦ ᐊᒻᒪᓗ ᐃᓚᒋᔭᐅᔪᑦ 
ᐊᖏᓛᖑᔪᓂᑦ ᓇᖕᒥᓂᖅ ᐱᓕᕆᐊᖏᓐᓂᑦ 
ᐱᓕᕆᑎᑦᑎᔨᐅᑉᓗᑎᒃ ᓄᓇᖃᖅᖄᖅᑐᑦ 
ᐃᓂᖕᓂᑦ ᑲᓇᑕᒥᑦ, ᑭᒡᒐᖅᑐᐃᑉᓗᑎᒃ 
22%-ᓂᒃ ᓄᓇᕗ ᑦ GDP-ᖓᓂᑦ, 
ᐊᒻᒪᓗ ᐊᕐᕌᒍᑕᒫᒃᑯᑦ ᓂᐅᕕᖃᑦᑕᖅᑐᒍᑦ 
ᐅᖓᑖᓅᖅᑐᓂᒃ $1.3 ᐱᓕᔭᓐᑐᖅᑐᓂᒃ 
ᐱᖁᑕᐅᑉᓗᒋᑦ ᐊᒻᒪᓗ ᐱᔨᑦᑎᕋᐅᑕᐅᑉᓗᒋ 
ᓄᓇᖃᖅᖄᖅᑐᑦ ᓇᖕᒥᓂᖅ ᐱᓕᕆᐊᖏᓐᓂᑦ.

ᑐᑭᓯᐊᓗᓂ ᐋᖅᕿᖃᑎᒌᖕᓂᖅ ᐱᔭᕆᐊᖃᕐᒪᑦ 

ᐱᒋᐊᕐᓂᒃᑯᑦ, ᐊᔪᙱᓐᓂᐊᖅᑐᒃᑯᑦ 
ᐱᓕᕆᓂᒃᑯᑦ, ᑖᒻᓇ ᐋᖅᕿᖃᑎᒌᖕᓂᕐᒧᑦ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ 
ᓇᓚᐅᑦᑎᓂᒃᑯᑦ ᐱᔭᒃᓴᑑᖏᑦᑐᖅ 
ᑭᓯᐊᓂᑦᑕᐅᖅ ᐊᔪᙱᑦᑐᒃᑯᑦ ᐱᓕᕆᐊᕐᒧᑦ 
ᐃᓱᒪᓕᐅᕆᓂᖅᑕᖃᕆᐊᖃᖅᑐᖅ 
ᑲᒻᐸᓂᑉᑎᖕᓄᑦ. ᐊᔪᙱᑦᑐᖅ 

ᐊᓯᐊᙳᖅᓯᓂᕐᒧᑦ ᐊᒻᒪᓗ ᖁᒻᒧᒃᑎᑦᑎᓗᓂ 
ᓄᓇᖃᖅᖄᖅᑐᑦ ᓄᓇᓕᖏᓐᓂᑦ 
ᑐᓂᓯᓯᒪᓗᓂ ᐃᓅᖃᑎᒌᒃᑐᓄᑦ, 
ᐃᓕᓐᓂᐊᖅᑎᑦᑎᓂᕐᒧᑦ, ᐊᒻᒪᓗ 
ᐱᕈᖅᐸᓪᓕᐊᓂᕐᒥᒃ ᐱᕕᖃᖅᑎᑦᑎᓂᕐᓂᒃ, 
ᐊᒻᒪᓗ ᐃᑲᔪᐃᓗᓂ ᑭᖑᕚᕇᓄᑦ 
ᐊᓯᐊᙳᖅᑎᑦᑎᓂᕐᒥᒃ. 

ᐱᔭᒃᓴᐅᑎᖃᕐᓂᖅ ᖃᓄᐃᓕᐅᕈᑎᖃᕐᓂᕐᒧᑦ

ᓇᓗᓇᐃᔭᐃᓂᖅ

ᐊᒡᓃᑯᒃᑯᓐᓂᑦ, ᐱᓕᕆᐊᕇᓐᓇᖅᑕᕗᑦ 
ᐋᖅᕿᖃᑎᒌᖕᓂᓕᕆᓂᖅᐳᑦ ᐱᒋᐊᖅᓯᒪᔪᖅ 
ᐅᒃᐱᕈᓱᖕᓂᕆᔭᑉᑎᖕᓂᑦ ᐃᓅᖃᑎᒌᓄᑦ, 
ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐊᕙᑎᒥᒃ 
ᐱᔭᒃᓴᐅᑎᖃᕐᓂᕗᑦ ᓄᓇᓕᖕᓄᑦ 
ᐊᐅᓛᖅᑎᑦᑎᓂᖃᕐᕕᒋᔭᑉᑎᖕᓂᑦ. 
ᐃᓱᒪᓕᐊᖑᓚᐅᖅᑐᖅ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᓕᐅᕐᓂᐊᕐᓗᑕ ᑕᑯᒃᓴᐅᑎᑦᑎᔪᖅ 
ᐱᓕᕆᓗᑕ ᓈᒻᒪᒃᑐᓂᒃ ᐊᑕᐅᑦᑎᒃᑯᑦ 
ᐊᑐᕐᓗᒋᑦ ᐱᒻᒪᕆᐅᒋᔭᕗᑦ.

ᐊᔾᔨᒌᙱᑦᑐᑦ ᑐᕌᖓᔪᑦ ᐊᒻᒪᓗ 
ᐱᓕᕆᐊᒃᓴᐃᑦ ᐃᑲᔪᕐᓂᐊᕐᓗᒋᑦ 
ᓄᓇᖃᖅᖄᖅᑐᑦ ᐃᓄᐃᑦ 
ᑕᐃᒪᐅᓯᒪᓕᖅᑎᓪᓗᒋᑦ ᐊᒥᓱᓄᑦ ᐅᑭᐅᓄᑦ 
ᐊᒡᓃᑯᒃᑯᑦ ᐊᐅᓛᖅᑎᑦᑎᓂᖏᓐᓂᑦ, 
ᑖᒻᓇ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ 
ᐱᑕᖃᖅᑐᖅ ᐱᒻᒪᕆᐅᔪᒥᒃ ᐱᒋᐊᕐᓂᕐᒧᑦ 
ᐃᓚᒌᓕᖅᑎᓐᓂᐊᕐᓗᒋᑦ ᖃᓄᐃᓕᐅᕈᑕᐅᔪᑦ 
ᐊᑕᐅᓯᕐᒧᐊᖅᓯᒪᓗᒋᑦ, ᐃᓗᐃᑦᑑᖓᔪᒧᑦ 
ᖃᓄᖅᑑᕈᑎᒧᑦ. ᐊᑐᖅᑕᐅᔪᒃᓴᐅᑕᐅᔪᖅ 
ᐱᐅᓯᒋᐊᕐᓂᐊᕐᓗᒋᑦ ᐱᓕᕆᐊᕆᔭᕗᑦ 
ᐋᖅᕿᖃᑎᒌᖕᓂᕐᒧᑦ, ᐱᒋᐊᖅᑎᑦᑎᓗᓂ 
ᐊᔪᙱᑦᑐᒥᒃ ᐊᑐᖅᑕᐅᓂᖓᓄᑦ, 
ᖃᐅᔨᓴᐃᖏᓐᓇᕈᖕᓇᕐᓂᕐᒧᑦ ᐊᒻᒪᓗ 
ᖃᖓᒃᑯᑐᐃᓐᓇᖅ ᐊᑐᖅᑕᐅᔪᖕᓇᕐᓗᓂ 
ᐊᑐᖅᑕᐅᔭᕆᐊᖃᕌᖓᑦ. ᐱᒻᒪᕆᐅᔪᖅ, ᑖᒻᓇ 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎ ᐃᓚᖃᕐᓂᐊᖅᑐᖅ ᐊᒻᒪᓗ 
ᓴᙱᒃᑎᑎᑦᑎᓗᓂ ᑕᐃᒪᐅᔪᓂᒃ 
ᐱᓕᕆᐊᕆᔭᑉᑎᖕᓂᑦ ᐊᒻᒪᓗ 
ᐱᓕᕆᖃᑎᒌᖕᓂᕆᔭᑉᑎᖕᓂᑦ, ᑐᓂᓯᓗᓂ 
ᐃᓕᑦᑎᔪᖕᓇᕐᓂᕐᒥᒃ, ᐊᑐᓕᕐᓗᒍ ᐊᒻᒪᓗ 
ᐃᔾᔪᓗᐊᕐᓗᒋᑦ ᐱᐊᓂᑦᑎᐊᖅᓯᒪᔪᑦ ᐊᑐᕐᓗᑕ 

ᑕᒪᐃᓐᓂᑦ ᐃᓂᒋᔭᑉᑎᖕᓂᑦ ᐅᔭᕋᒃᑕᕆᐊᓂᑦ.

ᐋᖅᕿᖃᑎᒌᖕᓂᖅ 
ᑲᒪᒋᑦᑎᐊᕆᐊᖃᖅᑎᑦᑎᔪᖅ, ᐊᔪᙱᑎᑕᐅᓗᓂ 

ᐱᓕᕆᓗᓂ ᐱᔭᒃᓴᐅᑎᖃᕐᓂᒃᑯᑦ ᐊᒻᒪᓗ 
ᐃᒃᐱᒍᓱᒡᕕᖃᕐᓂᒃᑯᑦ ᐊᑐᖅᑕᐅᔪᓂᒃ. 
ᐱᓕᕆᐊᖑᔪᖅ ᒪᓕᖕᓂᐊᖅᑐᖅ ᐊᑐᖅᑕᐅᔪᓂᒃ 
ᐊᒻᒪᓗ ᐱᓂᐊᕐᓂᕆᔭᐅᔪᓂᒃ ᑎᑎᕋᖅᓯᒪᔪᓂᒃ 

ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᒥᑦ.

ᑕᐅᑐᒐᕆᔭᕗᑦ ᐋᖅᕿᖃᑎᒌᖕᓂᕐᒧᑦ

ᑐᙵᕕᕗᑦ 
ᖃᓄᐃᓕᐅᕈᑎᖃᕐᓂᕐᒧᑦ

Aᐊᒡᓃᑯᒃᑯᑦ ᑕᐅᑐᒐᕆᔭᖓᑦ 
ᐋᖅᕿᖃᑎᒌᖕᓂᕐᒧᑦ ᐊᕙᓗᓯᒪᔪᖅ 
ᐃᑲᔪᐃᓂᕐᒧᑦ ᑐᑭᖃᖅᑐᓂᒃ ᐃᓅᖃᑎᒌᓂᒃ 
ᐊᓯᐊᙳᖅᑎᑦᑎᓂᕐᒧᑦ. ᐱᓂᐊᕐᓂᕆᓗᐊᖅᑕᕗᑦ 
ᐃᑲᔪᕐᓂᐊᕐᓗᓂ ᐊᔪᙱᑦᑐᒃᑯᑦ ᐃᖕᒥᓂᒃ-
ᐊᑐᕈᖕᓇᕐᓂᖏᓐᓄᑦ ᓄᓇᖃᖅᖄᖅᑐᑦ 
ᓄᓇᖅᖃᑎᒌᑦ ᐃᓂᒋᔭᐅᔪᓂᑦ ᓄᓇᒥᑦ 
ᐊᐅᓛᖅᑎᑦᑎᕝᕕᒋᔭᑉᑎᖕᓂᑦ ᓴᖅᕿᑦᑎᓗᑕ 
ᐱᕕᖃᖅᑎᑦᑏᓐᓇᕐᓂᐊᖅᑐᓂᒃ 
ᐱᓕᕆᐊᒃᓴᓄᑦ, ᐱᓕᕆᐊᖃᕐᓂᕐᒧᑦ 
ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ, ᐊᒻᒪᓗ 
ᐃᑲᔪᕐᓗᓂ ᐃᓅᖃᑎᒌᖕᓂᖏᓐᓄᑦ ᐊᒻᒪᓗ 
ᐱᕈᖅᐸᓪᓕᐊᓂᕐᒧᑦ ᖃᓄᐃᖏᑦᑎᐊᕐᓂᖏᓐᓄᑦ.

ᐃᓚᒋᔭᐅᔪᖅ, ᖃᐅᔨᒪᖁᔨᔪᒍᑦ 
ᐱᒻᒪᕆᐅᓂᖓᑕ ᐱᓕᕆᖃᑎᒌᖕᓂᕐᒥᒃ 
ᐱᕈᐃᑎᑦᑎᓂᖅ ᑭᒡᒐᖅᑐᐃᓂᕐᒥᒃ ᐃᑲᔪᕐᓂᕐᒧᑦ, 
ᐱᖅᖁᓯᕆᔭᐅᔪᒥᒃ ᐆᒻᒪᖅᑎᑦᑎᓂᕐᒧᑦ, 
ᐊᕙᑎᒥᒃ ᒥᐊᓂᖅᓯᓂᕐᒧᑦ, ᐊᒻᒪᓗ ᐱᓕᕆᔪᓄᑦ 
ᐃᓂᓕᐅᕆᓂᕐᒧᑦ.

ᐃᓗᐊᓂᑦ, ᐱᑕᖃᖅᑎᑦᑐᒪᔭᕗᑦ 
ᐱᖅᖁᓯᕆᔭᐅᔪᒥᒃ ᐱᓕᕆᔨᓄᑦ 
ᐃᓕᑕᕆᔭᐅᔪᖕᓇᕐᓗᓂ ᐱᒻᒪᕆᐅᑎᑦᑎᓂᖅ 
ᐋᖅᕿᒃᓱᐃᓂᕐᒧᑦ ᐊᖏᖅᓯᒪᖃᑎᒌᖕᓂᒃᑯᑦ 
ᐃᑲᔪᐃᓂᖃᖅᑐᓂᒃ ᐱᓕᕆᖃᑎᒋᔭᐅᓂᖏᑦ 
ᓄᓇᖃᖅᖄᖅᑐᑦ ᐃᓄᐃᑦ.

ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎ ᐱᔾᔪᑎᖃᐃᓐᓇᕐᓂᐊᕐᓗᓂ 
ᐊᒻᒪᓗ ᐊᔪᙱᓪᓗᓂ ᐊᑯᓂᐅᔪᒧᑦ, 
ᐱᓕᕆᖃᑎᖃᐃᓐᓇᕐᓂᐊᖅᑐᒍᑦ ᐊᒻᒪᓗ 
ᐃᓚᐅᑎᖃᑦᑕᕐᓗᒋᑦ ᓄᓇᖃᖅᖄᖅᑐᑦ ᐃᓄᐃᑦ. 
ᐱᒻᒪᕆᐅᒋᔭᕗᑦ ᐱᓪᓗᕆᖕᓂᖏᑦ ᐊᒻᒪᓗ 
ᐅᐸᓗᐊᔪᖕᓇᕐᓂᖏᑦ, ᐋᖅᕿᒋᐊᕐᓂᐊᕐᓗᒋᑦ 
ᖃᓄᐃᓕᐅᕈᑎᒋᔭᕗᑦ ᐊᓯᐊᙳᖅᐸᓪᓕᐊᔪᓄᑦ 
ᐊᒻᒪᓗ ᐱᔭᕆᐊᓕᖕᓄᑦ. ᐱᓂᐊᕐᓂᕆᔭᐅᔪᑦ 
ᐋᖅᕿᖃᑎᒌᖕᓂᕆᔭᑉᑎᖕᓂᑦ 

ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ 
ᐱᑕᖃᐅᑦᑎᐊᖅᑐᖅ ᐅᓂᑉᑳᓂᒃ, 
ᐱᓕᕆᐊᒃᓴᓂᒃ, ᐊᒻᒪᓗ ᐊᖏᔪᒥᒃ 
ᐱᓯᒪᔪᓂᒃ ᑕᑯᒃᓴᐅᑎᑦᑎᑉᓗᑎᒃ 
ᐱᓕᕆᐊᕆᓯᒫᓂᒃᑕᑉᑎᖕᓂᑦ 
ᐋᖅᕿᖃᑎᒌᖕᓂᕐᒧᙵᐅᑎᓪᓗᑕ.  
ᐱᓂᐊᕐᓂᕆᔭᕗᑦ ᓄᓇᖃᖅᖄᖅᑐᑦ 
ᐃᓄᖕᓄᑦ, ᑕᒪᐃᓐᓂᑦ ᐱᐊᓂᒃᓯᒪᔪᓂᑦ 
ᐊᒻᒪᓗ ᐅᑉᓗᒥᐅᔪᒥᑦ, 
ᐋᖅᕿᒃᓯᔪᖅ ᑐᙵᕕᖕᒥᑦ ᓄᑖᓂᒃ 
ᖃᓄᐃᓕᐅᕈᑎᖃᖅᐸᓪᓕᐊᓂᕐᓄᑦ ᐊᒻᒪᓗ 
ᓯᕗᒻᒧᖕᓂᐊᕐᓗᑕ ᐋᖅᕿᖃᑎᒌᖕᓂᕐᒧᑦ. 

ᐱᓪᓗᕆᒃᑎᑦᑏᓐᓇᕐᓂᐊᖅᑐᑦ, ᑕᑯᒃᓴᐅᑎᓪᓗᒋᑦ 
ᐊᓯᐊᙳᖅᐸᓪᓕᐊᖏᓐᓇᖅᑐᑦ 
ᐱᕈᖅᐸᓪᓕᐊᓂᕐᒥᑦ ᐊᒻᒪᓗ ᓄᓇᒋᔭᐅᔪᒥᒃ 
ᒐᕙᒪᓕᕆᓂᕐᒧᑦ ᓄᓇᒥᒃ ᐋᖅᕿᒃᓱᐃᓂᖅ, 
ᐱᕙᓪᓕᐊᔪᓄᑦ ᓯᕗᓪᓕᖅᐸᐅᑎᔭᐅᓂᐊᖅᑐᑦ 
ᓄᓇᖃᖅᖄᖅᑐᑦ ᐃᓄᖕᓄᑦ ᐊᒻᒪᓗ ᓄᓇᓕᖕᓄᑦ 
ᓴᕆᒪᓱᒃᖢᑕ ᐱᓕᕆᖃᑎᒋᔭᑉᑎᖕᓄᑦ.

ᐊᑐᖅᑕᕗᑦ

ᐋᖅᕿᖕᓂᐊᕐᓗᒍ ᑐᙵᕕᒋᔭᐅᔪᖅ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒧᑦ, ᐃᓚᐅᑎᑦᑎᓯᒪᔪᒍᑦ 
250 ᐅᖓᑖᓅᖅᑐᓂᒃ ᓄᓇᖃᖅᖄᖅᑐᓂᑦ ᐊᒻᒪᓗ 
ᓄᓇᖃᖅᖄᖅᑑᖏᑦᑐᓂᑦ ᐃᑲᔪᖅᓯᒪᔪᓂᒃ. 

ᐱᒻᒪᕆᐅᓂᕆᔭᖓᓂᑦ ᐱᓕᕆᐊᖃᖅᑎᓪᓗᑕ 
ᐃᓚᐅᖃᑦᑕᐃᓐᓇᕐᓂᕆᓚᐅᖅᑕᖏᑦ ᓄᓇᖃᖅᖄᖅᑐᑦ ᐃᓄᐃᑦ. 
ᐃᓚᐅᖃᑕᐅᔪᑦ ᖃᐃᖃᑕᐅᖁᔭᐅᓚᐅᖅᑐᑦ ᐃᓱᒪᒋᔭᖏᓐᓂᒃ 
ᑐᓂᓯᓂᐊᕐᓗᑎᒃ ᐱᕙᓪᓕᐊᔭᐅᓂᖓ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ ᐊᐱᖅᓲᑎᓂᒃ 
ᑭᐅᒪᖃᑦᑕᕐᓂᒃᑯᑦ, ᖃᕆᑕᐅᔭᒃᑯᑦ ᑲᑎᒪᑎᑦᑎᓂᒃᑯᑦ 
ᐊᒻᒪᓗ ᑕᒡᕙᐅᖃᑎᒋᑉᓗᒋᑦ ᐃᓚᐅᑎᑕᐅᑉᓗᑎᒃ 
ᓄᓇᓕᖏᓐᓂᑦ. ᑲᑎᒪᑎᑦᑎᓃᑦ ᒪᓕᓚᐅᖅᑐᑦ ᐊᑐᖅᓯᒪᔪᓂᒃ 
ᑲᒪᔨᐅᔪᓂᒃ, ᐃᓱᒪᒃᓴᖅᓯᐅᓂᖃᑦᑎᐊᕐᓂᐊᕐᓗᑎᒃ ᐊᒻᒪᓗ 
ᐃᓚᐅᖃᑕᐅᑎᑦᑎᓂᖃᑦᑎᐊᕐᓗᑎᒃ. ᓄᓇᖃᖅᖄᖅᑐᑦ 

ᐃᓄᐃᑦ ᐃᓚᐅᖃᑕᐅᔪᖕᓇᕐᓂᐊᕐᒥᔪᑦ ᐊᒻᒪᓗ 
ᑐᓂᓯᓗᑎᒃ ᐃᓱᒪᒋᔭᖏᓐᓂᒃ ᓯᕗᓂᒃᓴᒥᑦ ᐊᒻᒪᓗ 
ᐃᓚᐅᖃᑕᐅᑎᑕᐅᖃᑦᑕᕐᓂᖏᑦᑎᒍᑦ ᑲᑎᒪᔪᓂ.

ᐃᓚᐅᑎᑦᑎᓂᖃᖅᑎᓪᓗᒋᑦ ᑲᒪᔨᓗᐊᑐᐊᖑᓚᐅᖅᑐᒍᑦ 
ᐱᓂᐊᕐᓂᕆᔭᐅᔪᓄᑦ ᑎᑎᕋᖅᓯᒪᔪᓂᑦ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒦᑦᑐᓂᑦ, 
ᖃᐅᔨᒋᐊᖃᑦᑕᓚᐅᕐᒥᔭᕗᑦ ᒪᓕᒃᑎᑦᑎᔪᑦ ᐱᓕᕆᐊᓄᑦ 
ᐋᖅᕿᐅᒪᔪᓂᑦ ᐊᒻᒪᓗ ᐅᓂᑉᑳᓂᑦ ᑖᒻᓇ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ ᐱᒋᐊᖅᓯᒪᓂᐊᕐᓗᓂ 
ᐊᑐᖅᓯᒪᔪ ᐊᒃᑐᖅᑕᐅᓯᒪᔪᓄᑦ, ᑭᓯᐊᓂᑦᑕᐅᖅ ᐃᑲᔪᖅᑕᐅᓗᑕ 
ᓄᓇᕐᔪᐊᕐᒥᑦ ᐊᑐᖅᑕᐅᖃᑦᑕᖅᑐᓂᒃ ᐊᒻᒪᓗ ᐱᐅᓛᒃᑯᑦ 
ᐊᑐᖅᑕᐅᖃᑦᑕᖅᑐᓂᑦ. ᐱᓕᕆᐊᕐᒧᑦ ᐋᖅᕿᐅᒪᔪᓄᑦ ᐊᒻᒪᓗ 
ᐅᓂᑉᑳᓄᑦ ᐃᓚᐅᔪᑦ: 

• ᑲᑎᓯᒪᔪᑦ ᓄᓇᖅᖃᑎᒌᑦ ᐅᖃᕐᓂᕋᐅᑎᖓ 
ᐱᔪᖕᓇᐅᑎᖏᓐᓄᑦ ᓄᓇᖃᖅᖄᖅᑐᑦ ᐃᓄᖕᓄᑦ ᐱᖁᔭᖅ 
(2007)

• ᓱᓕᓂᕐᒧᑦ ᐊᒻᒪᓗ ᐋᖅᕿᖃᑎᒌᖕᓂᕐᒧᑦ ᑲᑎᒪᔩᑦ 
ᑲᓇᑕᒥᑦ: ᐱᖁᔨᔪᑦ ᖃᓄᐃᓕᐅᖁᔨᓂᕐᒧᑦ (2015)

• Pauktuutit ᐸᐅᒃᑑᑎᒃᑯᑦ ᐱᓕᕆᐊᖑᓂᖏᑦ ᐃᓄᐃᑦ 
ᐊᕐᓇᐃᑦ ᐱᕈᖅᐸᓪᓕᐊᓂᕐᒧᑦ ᒥᐊᓂᖅᓯᓂᖅ ᐊᒻᒪᓗ 
ᐱᕙᓪᓕᐊᓂᖃᕐᓂᕐᒧᑦ ᐅᔭᕋᒃᑕᕆᐊᓕᕆᓂᕐᓂᑦ (2021)

• ᕿᓂᖅᓴᐃᓂᕐᒧᑦ ᐊᒻᒪᓗ ᐱᕙᓪᓕᐊᓂᕐᒧᑦ ᑲᑐᔾᔨᖃᑎᒌᑦ 
ᑲᓇᑕᒥᑦ (PDAC). ᐃᓅᖃᑎᒌᑦ ᐊᒃᑐᖅᑕᐅᓂᖏᓐᓄᑦ 
ᖃᐅᔨᓴᐃᓂᖅ: ᕿᒥᕐᕈᓂᖅ ᐃᓅᖃᑎᒌᓂᒃ 
ᐊᒃᑐᖅᓯᓯᒪᔪᓂᒃ ᐅᔭᕋᑦᑎᐊᕙᓂᒃ ᐱᕙᓪᓕᐊᓂᕐᒧᑦ 
ᐱᓕᕆᐊᓂᑦ ᓄᓇᖃᖅᖄᖅᑐᓄᑦ ᓄᓇᓕᖏᓐᓂᑦ (2022)

• ᐅᔭᕋᒃᑕᕆᐊᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥᑦ. 
ᐊᔪᙱᓐᓂᒃᑯᑦ ᐅᔭᕋᒃᑕᕆᐊᓕᕆᓂᕐᒧᑦ (TSM) ᒪᓕᒐᐃᑦ 
ᐊᒻᒪᓗ ᒪᓕᒃᑕᐅᔪᒃᓴᐃᑦ

• ᐊᑐᖅᑕᐅᔪᖕᓇᖅᑐᓄᑦ ᒪᓕᒐᓄᑦ ᐱᓕᕆᐊᒃᓴᖅ. 
ᐊᑐᖅᑕᐅᔪᖕᓇᖅᑐᓄᑦ ᒪᓕᒐᐃᑦ ᒥᐊᓂᖅᓯᓂᕐᒧᑦ ᐊᒻᒪᓗ 
ᐃᓄᐃᑦ ᐱᔪᖕᓇᐅᑎᖏᓐᓄᑦ (2000)

• ᓄᓇᕐᔪᐊᕐᒥᑦ ᒎᓗᒧᑦ ᑲᑎᒫᔨᑦ. ᐱᔭᒃᓴᐅᑎᖃᕐᓂᖅ ᒎᓗᒥᒃ 
ᐅᔭᕋᒃᑕᕆᐊᓕᕆᓂᕐᒧᑦ ᒪᓕᒐᐃᑦ (RGMPs) 

• ᑲᓇᑕᒥᑦ ᖃᐅᔨᓴᐃᓂᖅ ᐊᓯᐅᓯᒪᔪᓄᑦ ᐊᒻᒪᓗ 
ᐃᓄᐊᖅᑕᐅᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ. 
ᐅᑎᖅᑎᑦᑎᓂᖅ ᓴᙱᓂᕐᒥᒃ ᐊᒻᒪᓗ ᐃᓂᐅᔪᒥᒃ: 
ᑭᖑᓪᓕᖅᐹᒃᑯᑦ ᐅᓂᑉᑳᖅ ᑲᓇᑕᒥᑦ ᖃᐅᔨᓴᐃᓂᖅ 
ᐊᓯᐅᓯᒪᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ ᐊᕐᓇᓄᑦ 
ᐊᒻᒪᓗ ᓂᕕᐊᖅᓯᐊᓄᑦ (2019)

ᐊᑐᖅᑕᕗᑦ ᐊᑐᓕᖅᑎᑕᐅᓂᖓ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ ᑐᙵᕕᖃᖅᑐᖅ 
ᐱᐅᓯᒋᓂᖃᙱᓐᓂᒃᑯᑦ. ᐱᓕᕆᓂᖃᒃᑲᓐᓂᕈᖕᓇᓚᐅᖅᖢᑕ 
ᐊᒥᓱᒃᑲᓐᓂᕐᓄᑦ ᖃᓄᐃᓕᐅᕈᑎᖃᕐᓂᐅᔪᓄᑦ, 
ᐋᖅᕿᒃᓱᖅᓯᒪᔭᕗᑦ ᐱᔾᔪᑎᖓ ᓯᕗᓪᓕᖅᐹᖑᔫᑉ ᐅᖃᓕᒫᒐᐅᑉ, 
ᑐᕌᒐᖃᖅᖢᑕ ᐱᕙᓪᓕᐊᓂᐊᕐᓗᑕ ᐱᐊᓂᑦᑎᐊᖅᓯᒪᔪᓂᑦ 
ᐊᒻᒪᓗ ᐊᑐᕐᓗᑕ ᐱᑦᑕᐅᔪᒃᑯᑦ ᐃᓚᐅᖃᑕᐅᑎᑦᑎᓂᕐᒥᒃ. 
ᐱᕙᓪᓕᐊᑎᓪᓗᑕ ᐱᓕᕆᐊᑉᑎᖕᓂᑦ, ᐃᓕᑕᕆᔭᕗᑦ 
ᐱᐅᓯᒋᐊᖅᓯᓂᖃᕐᓂᐊᖅᑐᒃᓴᐅᖕᒪᑦ ᐱᓕᕆᐊᖃᖅᑎᓪᓗᑕ, 
ᐊᒻᒪᓗ ᐃᓕᑦᑎᔪᒪᔪᒍᑦ ᐊᑐᖅᓯᒪᓂᑯᓂᑦ, ᐱᑦᑕᐅᔪᓂᒃ ᐊᒻᒪᓗ 
ᐱᑦᑕᐅᖏᑦᑐᓂᑦ, ᖃᓄᐃᓕᐅᕈᑎᖃᕆᐊᒃᑲᓐᓂᕐᓂᐊᕐᓗᑕ. 

ᑲᓇᑕᒥᑦ ᑲᒻᐸᓂᐅᑉᓗᑕ ᓄᓇᕐᔪᐊᕐᒥᑦ ᑕᑯᒃᓴᐅᓂᖃᖅᖢᑕ, 
ᓇᓗᓇᐃᖅᑐᒍᑦ ᐊᔾᔨᒌᙱᓐᓂᖃᕐᓂᖓᑕ ᐋᖅᕿᖃᑎᒌᖕᓂᖅ 
ᐊᔾᔨᒌᙱᑦᑐᓂᑦ ᐃᓂᒋᔭᐅᔪᓂᑦ ᐊᐅᓚᑦᑎᓂᖃᕐᕕᐅᔪᓂᑦ 
ᐊᒻᒪᓗ ᓄᓇᓕᖕᓂᑦ. ᐊᑐᓕᖅᑎᑕᐅᑎᓪᓗᒍ 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ, 
ᐃᒃᐱᒍᓱᒡᕕᒋᓂᐊᖅᑕᕗᑦ ᐊᒻᒪᓗ ᑎᑯᓕᐊᕐᓗᒋᑦ 
ᓄᓇᓕᖕᒧᑦ ᓯᕗᓪᓕᖅᐸᐅᑎᔭᐅᔭᕆᐊᓖᑦ, ᒪᓕᒐᐃᑦ 
ᐊᒻᒪᓗ ᐃᓕᖅᖁᓯᕆᔭᐅᔪᑦ. ᑐᑭᓯᐊᔪᒍᑦ ᐊᑉᖁᑕᐅᔪᖅ 
ᐋᖅᕿᖃᑎᒌᖕᓂᕐᒧᑦ ᐊᔾᔨᐅᖏᑦᑑᖕᒪᑦ ᐊᑐᓂ ᐱᔾᔪᑕᐅᔪᓄᑦ, 
ᐊᒻᒪᓗ ᑕᐅᑐᒐᖃᖃᑦᑕᖅᑐᒍᑦ ᑐᑭᖃᖅᑐᒃᑯᑦ ᐊᒻᒪᓗ 
ᐱᖅᖁᓯᕆᔭᐅᔪᒥᒃ ᐃᓱᒪᒋᔭᐅᔪᖃᖅᑐᑦ ᐱᓕᕆᐊᒃᓴᓄᑦ 
ᐋᖅᕿᒃᓱᖅᓯᒪᔪᑦ ᐱᔭᐅᔭᕆᐊᖃᕐᓂᕆᔭᖏᓐᓄᑦ ᓄᓇᓕᖕᓄᑦ 
ᐱᓕᕆᖃᑎᒋᖃᑦᑕᖅᑕᑉᑎᖕᓄᑦ.

https://www.un.org/development/desa/indigenouspeoples/declaration-on-%20the-rights-of-indigenous-peoples.html

ᐊᐅᓚᑦᑎᓂᐅᑉ ᐋᖅᕿᐅᒪᓂᖓ
ᐊᐅᓚᑦᑎᓂᐅᑉ ᐋᖅᕿᐅᒪᓂᖓ ᓴᖅᕿᑦᑎᔪᖅ ᑐᑭᓯᓐᓇᖅᑐᓂᒃ 
ᐱᔭᒃᓴᐅᑎᖃᕐᓂᕐᒥᒃ, ᑐᓂᓯᔪᖅ ᖃᖓᒃᑯᑐᐃᓐᓇᐅᔪᓂᒃ 
ᐊᑐᓕᖅᑕᐅᓂᐊᖅᑐᒥᒃ ᐊᒻᒪᓗ ᐋᖅᕿᖃᑎᒌᖕᓂᕐᒧᑦ 
ᑕᐅᑐᒐᕆᔭᕗᑦ ᑐᓂᐅᑕᐅᓂᐊᕐᓗᓂ ᐊᒻᒪᓗ 
ᐃᓚᓕᐅᑎᔭᐅᓗᓂ ᓇᓃᓐᓂᐅᔪᓗᒃᑖᓄᑦ ᐊᐅᓚᑦᑎᔨᑉᑎᖕᓂᑦ 
ᑲᑐᔾᔨᖃᑎᒌᑉᑎᖕᓂᑦ. ᐱᓕᕆᐊᓗᐊᕆᔭᖓᑦ 
ᐋᖅᕿᖃᑎᒌᖕᓂᕐᒧᑦ ᓄᓇᖃᖅᖄᖅᑐᑦ ᐃᓄᐃᑦ 
ᐱᒻᒪᕆᐅᖕᒪᑕ ᑲᑎᒪᔨᓄᑦ ᑲᒪᒋᔭᐅᔪᖅ ᐃᓚᐅᑉᓗᑎᒃ 
ᐋᓐᓂᐊᖃᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ, 
ᐊᕙᑎᒥᑦ ᐊᒻᒪᓗ ᐊᔪᙱᑦᑐᒃᑯᑦ ᐱᕙᓪᓕᐊᔪᓕᕆᔨᓄᑦ 
ᑲᑎᒪᔨᐊᓛᓂᑦ (HSESD). ᐊᖓᔪᖄᖑᔪᓂᑦ, ᐱᓕᕆᐊᖑᔪᖅ 
ᐋᖅᕿᖃᑎᒌᖕᓂᕐᒧᑦ ᓄᓇᖃᖅᖄᖅᑐᑦ ᐃᓄᐃᑦ 
ᐱᒻᒪᕆᐅᖕᒪᑕ ᐱᔭᒃᓴᐅᑎᒋᔭᐅᔪᑦ ᐊᖓᔪᖅᖄᒧᑦ 
ᑐᖏᓕᕆᔭᐅᔪᒧᑦ, ᒪᓕᒐᓕᕆᓂᕐᒧᑦ, ᒪᓕᒐᓕᕆᔨᒋᔭᐅᔪᒧᑦ 
ᐊᒻᒪᓗ ᐊᖓᔪᖅᖄᓄᑦ ᑎᑎᕋᖅᑎᒧᑦ, ᐃᑲᔪᖅᑕᐅᑉᓗᑎᒃ 
ᐊᖓᔪᖅᖄᒧᑦ ᑐᖏᓕᕆᔭᐅᔪᒧᑦ, ᐋᓐᓂᐊᖃᖅᑕᐃᓕᒪᓂᕐᒧᑦ, 
ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ, ᐃᓅᖃᑎᒌᓕᕆᓂᕐᒧᑦ ᐊᒻᒪᓗ 
ᐃᓄᖕᓂᑦ. ᐊᐅᓛᖅᑎᑦᑎᓂᕐᒧᑦ, ᐊᖓᔪᖅᖄᖑᔪᓂᑦ ᓄᓇᓕᖕᒥᑦ 
ᑲᒪᔭᖃᖅᑐᑦ ᐱᔭᒃᓴᐅᑎᖃᖅᑐᑦ ᐋᖅᕿᖃᑎᒌᖕᓂᕐᒧᑦ 
ᖃᓄᖅᑑᕈᑎᑉᑎᖕᓂᑦ ᐊᒻᒪᓗ ᐱᓂᐊᕐᓂᕆᔭᑉᑎᖕᓂᑦ 
ᐊᒻᒪᓗ, ᐱᓕᕆᖃᑎᒋᓗᒋᑦ ᐊᐅᓛᖅᑎᑦᑎᖃᑕᐅᔪᑦ, 
ᐋᖅᕿᒃᓯᓂᐊᕐᓗᑎᒃ ᐊᒻᒪᓗ ᐊᑐᓕᖅᑎᓪᓗᒋᑦ ᑐᕌᒐᕆᔭᐅᔪᑦ 
ᐊᒻᒪᓗ ᐆᒃᑐᕋᖅᑕᐅᓂᖓᓄᑦ ᐱᕙᓪᓕᐊᓂᖅ. ᐊᑐᓂ 

ᐃᓂᐅᔪᓂᑦ ᐊᒻᒪᓗ ᐊᐅᓛᖅᑎᑦᑎᓂᑉᑎᖕᓂᑦ ᐱᔭᒃᓴᐅᑎᖃᖅᑐᑦ 
ᖃᐅᔨᓂᐊᕐᓗᒋᑦ ᐊᒻᒪᓗ ᐊᑐᓕᖅᑎᓪᓗᒋᑦ ᐋᖅᕿᖃᑎᒌᖕᓂᕐᒥᒃ 
ᐱᓕᕆᐊᒃᓴᐃᑦ ᐊᒻᒪᓗ ᐱᕙᓪᓕᐊᓂᐅᔪᑦ ᑎᑯᓕᐊᖅᓯᒪᔪᑦ 
ᐱᓕᕆᕝᕕᑉᑕ ᑕᐅᑐᒐᕆᔭᖓᓄᑦ ᐊᒻᒪᓗ ᑖᑉᓱᒧᙵ 

ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒧᑦ. ᐃᑲᔪᕐᓂᐊᕐᓗᒍ 
ᐱᓕᕆᐊᖑᔪᖅ, ᓴᖅᕿᑦᑎᓯᒪᔪᒍᑦ ᓄᓇᓕᖕᒥᑦ ᑲᒪᔭᖃᕐᓂᕐᒧᑦ 
ᐱᓕᕆᐊᖃᖅᑐᓂᒃ ᑲᑎᒪᔨᐊᓛᓂᒃ ᑲᑎᒪᖃᑎᖃᖃᑦᑕᖅᑐᑦ 
ᐊᖓᔪᖄᓂᒃ ᑲᒪᒋᔭᖏᓐᓂᑦ ᐊᒻᒪᓗ ᐅᑯᐊᖑᔪᑦ:

ᒪᓕᒐᓕᕆᓂᖅ

• ᐊᖓᔪᖅᑳᖅ
• ᐊᖓᔪᖅᖄᑉ ᑐᖏᓕᖓ, ᒪᓕᒐᓕᕆᔨᒃᑯᑦ, ᒪᓕᒐᓕᕆᔨ 

ᐊᒻᒪᓗ ᐃᓱᒪᑕᐅᓂᕐᓄᑦ ᑎᑎᕋᖅᑎ
• ᐊᖓᔪᖅᖄᒧᑦ ᑐᖏᓕᕆᔭᐅᔪᖅ, ᐊᖓᔪᖅᖄᖅ 

ᐊᐅᓛᖅᑎᑦᑎᓂᕐᒧᑦ ᐱᓕᕆᔨ – ᓄᓇᕗᑦ, ᑯᐸᐃᒃ 
ᐊᒻᒪᓗ ᑕᕆᐅᑉ ᐊᑭᐊᓂᑦ

• ᐊᖓᔪᖅᖄᒧᑦ ᑐᖏᓕᕆᔭᐅᔪᖅ, ᐊᖓᔪᖅᖄᖅ 
ᐊᐅᓛᖅᑎᑦᑎᓂᕐᒧᑦ ᐱᓕᕆᔨ – ᐋᓐᑎᐅᕆᔪ, 
ᐋᔅᑐᕇᓕᔭ ᐊᒻᒪᓗ ᒥᐊᒃᓯᑯ

• ᐊᖓᔪᖅᖄᒧᑦ ᑐᖏᓕᕆᔭᐅᔪᖅ, ᕿᓂᖅᓴᐃᓂᕐᒧᑦ
• ᐊᖓᔪᖅᖄᒧᑦ ᑐᖏᓕᕆᔭᐅᔪᖅ, ᐊᖓᔪᖅᖄᖅ 

ᐊᐅᓛᖅᑎᑦᑎᓂᖅ ᐱᑦᑕᐅᔪᒃᑯᑦ
• ᐊᖓᔪᖅᖄᒧᑦ ᑐᖏᓕᕆᔭᐅᔪᖅ, ᑮᓇᐅᔭᓕᕆᔨᒃᑯᑦ 

ᐊᒻᒪᓗ ᐃᓱᒪᑕᖅ ᑮᓇᐅᔭᓕᕆᔨ
• ᐊᖓᔪᖅᖄᒧᑦ ᑐᖏᓕᕆᔭᐅᔪᖅ, 

ᐋᓐᓂᐊᖃᖅᑕᐃᓕᒪᓂᕐᒧᑦ, 
ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ, ᐃᓅᖃᑎᒌᓕᕆᓂᕐᒧᑦ 
ᐊᒻᒪᓗ ᐃᓄᖕᓄᑦ.

• ᐊᖓᔪᖅᖄᒧᑦ ᑐᖏᓕᕆᔭᐅᔪᖅ, ᐊᔪᙱᓐᓂᕐᒧᑦ ᐊᒻᒪᓗ 
ᒪᓕᒐᓕᕆᓂᕐᓄᑦ

• ᐃᓂᐅᔪᒥᑦ ᐊᖓᔪᖅᖄᒧᑦ ᑐᖏᓕᕆᔭᐅᔪᑦ
• ᐱᓕᕆᕝᕕᖕᒧᑦ ᐊᖓᔪᖅᖄᖅ, ᓄᓇᓕᖕᒥᑦ ᑲᒪᓂᕐᓄᑦ
• ᐃᑲᔪᖅᑎᖓ ᒪᓕᒐᓕᕆᔨᐅᑉ, ᑲᓇᑕᒥᑦ ᐊᐅᓛᖅᑎᑦᑎᔩᑦ



ᓄᓇᖃᖅᖄᖅᑐᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᒃᑯᑦ

ᓄᓇᓕᖕᒥᑦ ᐊᑐᖅᑕᐅᖃᑦᑕᖅᑐᑦ ᓄᓇᓕᖕᒥᑦ ᑲᒪᔭᖃᖅᑐᓂᑦ

ᓄᓇᓕᖕᒥᑦ ᑲᒪᔭᖃᖅᑐᑦ ᑲᑎᒪᔨᐊᓛᒃᑯᑦ

ᐊᖓᔪᖅᖄᒧᑦ ᑐᖏᓕᕆᔭᐅᔪᖅ, ᐋᓐᓂᐊᖃᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ,  
ᐃᓅᖃᑎᒌᓕᕆᓂᕐᒧᑦ ᐊᒻᒪᓗ ᐃᓄᖕᓄᑦ

ᑲᑎᒪᔩᑦ

ᓄᓇᓕᖕᒥᑦ ᑲᒪᔭᖃᖅᑐᑦ ᐊᖓᔪᖅᖄᖑᓃᑦ

ᐊᖓᔪᖅᖄᓄᑦ ᑐᖏᓕᕆᔭᐅᔪᖅ, ᐊᐅᓛᖅᑎᑦᑎᓂᖅ 
ᐱᑦᑕᐅᑎᑦᑎᓂᕐᒧᑦ

ᐋᓐᓂᐊᖃᖅᑕᐃᓕᒪᓂᕐᒧᑦ, 
ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ, 
ᐊᕙᑎᒥᑦ ᐊᒻᒪᓗ ᐊᔪᙱᑦᑐᒃᑯᑦ 

ᐱᕙᓪᓕᐊᔪᓕᕆᔨᓄᑦ

ᑮᓇᐅᔭᐃᑦ ᒥᒃᓵᓄᑦ 
ᓈᓴᖅᑕᐅᓂᖏᓐᓄᑦ ᑲᑎᒪᔨᐊᓛᑦ

ᐊᖓᔪᖅᑳᖅ ᐊᒻᒪᓗ  
ᐊᐅᓚᑦᑎᔨ

ᐊᖓᔪᖅᖄᑦ ᐊᐅᓚᑦᑎᓂᕐᒧᑦ  
ᑲᑎᒪᔨᐊᓛᒃᑯᑦ

ᐱᓕᕆᐊᕐᒧᑦ  
ᑲᑎᒪᔨᐊᓛᒃᑯᑦ

ᐊᑭᓖᔾᔪᑎᓄᑦ ᑲᑎᒪᔨᐊᓛᒃᑯᑦ

ᐃᓂᐅᔪᒥᑦ ᐊᒻᒪᓗ ᐅᔭᕋᒃᑕᕆᐊᕐᒥᑦ ᐊᐅᓚᑦᑎᓂᖅ

ᐊᖓᔪᖅᖄᑉ ᑐᖏᓕᖓ, ᒪᓕᒐᓕᕆᔨᒃᑯᑦ, ᒪᓕᒐᓕᕆᔨ ᐊᒻᒪᓗ 
ᐃᓱᒪᑕᐅᓂᕐᓄᑦ ᑎᑎᕋᖅᑎ

ᐊᐅᓚᑦᑎᓂᕐᒧᑦ ᐋᖅᕿᐅᒪᓂᖓ

ᑲᑎᒪᔩᑦ

ᐊᖓᔪᖅᖄᖅ 
ᓄᓇᖃᖅᖄᖅᑐᑦ
ᐃᓄᐃᑦ ᐋᖅᕿᐅᒪᓂᖏᑦ

ᐊᐅᓛᖅᑎᑦᑎᓃᑦ 
ᓄᓇᖃᖅᖄᖅᑐᑦ
ᐃᓄᐃᑦ ᐋᖅᕿᐅᒪᓂᖏᑦ

ᓯᓚᑖᓂᑦ ᐅᖃᐅᔾᔨᔩᑦ

ᖃᓄᐃᓕᐅᕈᑏᑦ 
ᐊᒻᒪᓗ 
ᑐᙵᕕᒋᔭᕗᑦ
ᐊᒡᓃᑯᒃᑯᑦ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᖓᑦ ᐋᖅᕿᒃᓱᖅᓯᒪᔪᖅ 7-ᖑᔪᓄᑦ ᐊᑐᖃᑦᑕᖅᑕᑉᑎᖕᓂᑦ 
ᓯᕗᓪᓕᖅᐸᐅᑎᔭᐅᔭᕆᐊᖃᖅᑐᓂᑦ. ᐊᑐᖃᑦᑕᖅᑕᖏᑦ ᐊᒡᓃᑯᒃᑯᑦ 
ᐅᔭᕋᒃᑕᕆᐊᓗᒃᑖᖏᓐᓂᑦ ᐊᒻᒪᓗ ᐊᑕᐅᓯᑐᐃᓐᓇᕐᒧᑦ ᐱᔾᔪᑎᖃᙱᑦᑐᑦ. 
ᐋᖅᕿᒃᓯᖃᑦᑕᖅᑐᑦ ᑐᙵᕕᒋᔭᐅᔪᒥᒃ ᖃᓄᐃᓕᐅᕈᑎᒋᔭᑉᑐᖕᓄᑦ, 
ᐊᑐᓕᕈᖕᓇᖅᖢᓂ ᐱᔭᕆᐊᖃᕐᓃᑦ ᓄᓇᖅᖃᑎᒌᓄᑦ ᐱᓕᕆᖃᑎᒋᔭᑉᑎᖕᓄᑦ 
ᐱᕙᓪᓕᐊᑎᓪᓗᒋᑦ. ᑐᓵᑉᓗᒋᑦ ᐊᒻᒪᓗ  ᐃᓱᒪᒃᓴᖅᓯᐅᕈᑎᒋᑉᓗᒋᑦ ᐊᔾᔨᒌᙱᑦᑐᑦ 
ᑕᐅᑐᒃᑕᐅᔪᑦ, ᓴᖅᕿᑦᑎᓇᓱᖃᑦᑕᖅᑐᒍᑦ ᓱᓕᓂᕐᒥᒃ ᑐᙵᕕᒋᑉᓗᒍ 
ᐋᖅᕿᖃᑎᒌᖕᓂᕐᒧᑦ ᖃᓄᐃᓕᐅᕈᑕᐅᔪᓄᑦ.

ᑐᙵᕕᒃ 1:

ᓯᕗᓕᖅᑎᐅᓂᖅ 
ᐊᒻᒪᓗᐊᐅᓚᑦᑎᓂᖅ
ᐃᓚᓕᐅᑎᓗᒋᑦ ᓄᓇᖃᖅᖄᖅᑐᓄᑦ ᑕᐅᑐᒐᕆᔭᐅᔪᑦ ᐃᓱᒪᓕᐅᕆᓂᕐᒧᑦ 
ᓇᓃᓐᓂᓗᒃᑖᖏᓐᓂᑦ ᐊᒡᓃᑯᒃᑯᑦ ᐊᒻᒪᓗ ᑲᑎᑎᓪᓗᒍ 
ᐋᖅᕿᖃᑎᒌᖕᓂᕐᒧᑦ ᐱᓕᕆᐊᖑᔪᓄᑦ ᐊᔾᔨᒌᙱᑦᑐᓂᑦ ᐃᓚᒋᔭᐅᔪᓄᑦ 
ᐱᓕᕆᓂᕆᔭᐅᔪᓂᑦ.

ᑐᙵᕕᒃ 1: ᓯᕗᓕᖅᑎᐅᓂᖅ ᐊᒻᒪᓗ ᐊᐅᓚᑦᑎᓂᖅ
ᖃᓄᐃᓕᐅᕈᑏᑦ ᖃᖓᒃᑰᖓᔪᖅ

ᐋᖅᕿᒃᓯᓗᓂ ᐊᖓᔪᖅᖄᒥᑦ ᓯᕗᓕᖅᑎᐅᓂᕐᒧᑦ ᐅᖃᖅᑕᖓᓂᒃ ᐱᒋᐊᖅᑎᑦᑎᔪᒥᒃ ᐱᔭᒃᓴᐅᑎᒋᔭᐅᔪᓂᒃ ᐊᒡᓃᑯᒃᑯᑦ ᐋᖅᕿᖃᑎᒌᖕᓂᕐᒧᑦ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᑎᖓᓐᓂᑦ ᑐᓴᐅᒪᑎᑦᑎᓂᕐᒧᑦ ᐱᒻᒪᕆᐅᓂᖓᑕ ᐸᕐᓇᐅᑎᒥᑦ ᐱᓕᕆᐊᒃᓴᐅᔪᑦ ᐊᒡᓃᑯᒃᑯᓗᒃᑖᓂᑦ.

2024

ᓄᑖᙳᖅᑎᕐᓗᒍ ᓄᓇᖃᖅᖄᖅᑐᑦ ᐃᓄᐃᑦ ᐃᓚᐅᑎᑕᐅᓂᖏᓐᓄᑦ ᐊᑐᐊᒐᖅ ᐃᓚᒋᔭᐅᓂᐊᕐᓗᓂ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ, 
ᐊᒡᓃᑯᒃᑯᑦ ᑲᔪᓯᔪᒃᑯᑦ ᐊᒻᒪᓗ ᐊᑐᖅᑕᖏᑦ ᐱᓂᐊᕐᓂᖓᑦ ᐋᖅᕿᖃᑎᒌᖕᓂᕐᒧᑦ ᐊᒻᒪᓗ ᑐᑭᓕᐅᕐᓗᒋᑦ ᓂᕆᐅᒋᔭᐅᔪᑦ ᐱᓕᕆᔨᓗᒃᑖᓄᑦ.

2024

ᓴᖅᕿᑦᑎᓗᓂ ᓯᓚᑖᓂᑦ ᓄᓇᖃᖅᖄᖅᑐᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᓂᑦ ᖃᓄᐃᓕᐅᖅᑎᑦᑎᓂᐊᖅᑐᓂᒃ ᐊᒻᒪᓗ ᐱᓕᕆᐊᖃᕐᓗᓂ ᐊᒡᓃᑯᒃᑯᑦ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᖓᓄᑦ.

2025

ᐊᒡᓃᑯᒃᑯᑦ ᐊᖓᔪᖅᖃᐅᑎᖏᑦ ᓄᓇᖃᖅᖄᖅᑐᑦ ᐱᖅᖁᓯᖓᓐᓂᒃ ᖃᐅᔨᒪᓕᖅᑎᓐᓂᐊᕐᓗᒋᑦ ᐊᔪᕈᖕᓃᖅᓴᖅᑕᐅᓗᑎᒃ. 2025

ᐋᖅᕿᒃᓯᓗᓂ ᐱᕕᖃᕐᓂᐅᔪᓂᒃ ᓯᕗᓕᐅᖅᑎᓂᒃ ᑲᑎᒪᓂᐊᕐᓗᑎᒃ ᓄᓇᓕᖕᒥᑦ ᐱᓕᕆᖃᑎᒌᖕᓂᓕᐅᕆᓂᕐᒧᑦ ᐊᑐᕐᓂᖃᓕᕐᓂᐊᕐᓗᑎᒃ. ᑲᔪᓯᓂᐊᖅᑐᖅ

ᓯᕗᓕᖅᑎᐅᔪᑦ ᐊᖓᔪᖅᖄᐅᓂᕐᓂᑦ ᐊᒻᒪᓗ ᐅᔭᕋᒃᑕᕆᐊᕐᒥᑦ ᑐᓴᐅᒪᑎᑦᑎᖃᑦᑕᕐᓗᑎᒃ ᐱᒻᒪᕆᐅᓂᖓᑕ ᓴᖅᕿᑦᑎᓂᕐᒥᒃ ᑐᑭᖃᖅᑐᒃᑯᑦ ᑲᑎᓐᓂᖃᕐᓂᖅ 
ᓄᓇᖃᖅᖄᖅᑐᑦ ᐃᖅᕿᓖᑦ ᓄᓇᖅᖃᑎᒌᓂᑦ.

ᑲᔪᓯᓂᐊᖅᑐᖅ

ᑐᙵᕕᒃ 2:

ᐃᓕᓐᓂᐊᕐᓂᓕᕆᔨᒃᑯᑦ
ᐃᑲᔪᖅᑐᐃᓗᓂ ᐱᖅᖁᓯᕆᔭᐅᔪᒥᒃ ᐊᔪᙱᓐᓂᖃᕐᓂᕐᒧᑦ ᐊᒻᒪᓗ ᑐᑭᓯᓐᓇᖅᑐᒃᑯᑦ 
ᑐᓴᐅᒪᑎᑦᑎᓗᓂ ᐱᓕᕆᔨᒋᔭᑉᑎᖕᓂᑦ, ᐃᒃᐱᒍᓱᒡᕕᖃᕐᓗᑎᒃ ᐊᒻᒪᓗ 
ᖃᐅᔨᒪᔭᐅᔪᒥᒃ ᐱᓕᕆᕝᕕᖕᒥᑦ, ᐊᒻᒪᓗ ᓴᙱᒃᑎᑎᓪᓗᒋᑦ ᓄᓇᖃᖅᖄᖅᑐᑦ 
ᐃᓄᐃᑦ ᐃᓕᓐᓂᐊᖅᑎᑕᐅᓂᒃᑯᑦ.

ᑐᙵᕕᒃ 2: ᐃᓕᓐᓂᐊᕐᓂᓕᕆᔨᒃᑯᑦ
ᖃᓄᐃᓕᐅᕈᑏᑦ ᖃᖓᒃᑰᖓᔪᖅ

ᑐᓂᓯᓗᓂ ᐊᑭᑲᙱᑦᑐᒥᑦ ᐊᒻᒪᓗ ᑐᓴᐅᒪᑎᑕᐅᑉᓗᑎᒃ ᐊᖏᕈᑎᖃᕐᓂᕐᒧᑦ ᐊᔪᕈᖕᓃᖅᓴᐃᓂᕐᒥᒃ ᐊᖓᔪᖅᖄᖑᔪᓄᑦ, ᓯᕗᓕᖅᑎᓄᑦ ᐊᒻᒪᓗ ᐱᓕᕆᔨᓄᑦ 
ᐱᓕᕆᖃᑎᖃᖃᑦᑕᖅᑐᓂᒃ ᓄᓇᖃᖅᖄᖅᑐᑦ ᓄᓇᓕᖕᓂᑦ ᓯᕗᓪᓕᖅᐹᖅ ᐅᑭᐅᒥᑦ ᐱᓕᕆᓕᖅᑎᓪᓗᒋᑦ ᐊᒻᒪᓗ ᐳᐃᒍᖅᑕᐃᓕᑎᑦᑎᓂᕐᒧᑦ ᐊᔪᕈᖕᓃᖅᓴᐃᖃᑦᑕᕐᓗᑎᒃ 
ᐱᖓᓱᑦ ᐅᑭᐅᑕᒫᒃᑯᑦ.

2024

ᐋᖅᕿᒃᓯᓗᓂ ᒪᓕᒃᑕᐅᔪᒃᓴᓂᒃ ᐃᓚᐅᑎᑦᑎᓂᐊᕐᓗᓂ ᑐᑭᖃᖅᑐᓂᒃ ᐊᒻᒪᓗ ᓈᒻᒪᒃᑐᓂᒃ ᓄᓇᒥᒃ ᓇᓗᓇᐃᖅᓯᓂᐅᔪᓂᒃ ᑐᓂᔭᐅᓂᐊᕐᓗᑎᒃ ᐊᒡᓃᑯᒃᑯᑦ 
ᖁᕕᐊᓲᑎᖃᕐᓂᖏᓐᓄᑦ ᓄᓇᖃᖅᖄᖅᑐᑦ ᑲᒪᔭᖃᕐᓂᖏᓐᓂᑦ, ᐱᔾᔪᑎᒋᔭᐅᔪᖅ ᐊᔪᙱᑦᑐᒃᑯᑦ ᐊᐅᓛᖅᑎᑦᑎᓂᕐᓄᑦ ᐊᒻᒪᓗ ᐱᓕᕆᖃᑎᒋᓗᒋᑦ ᐱᔭᒃᓴᐅᑎᖃᕐᓂᒃᑯᑦ 
ᓄᓇᖃᖅᖄᖅᑐᑦ ᐃᓄᐃᑦ.

2025

ᐋᖅᕿᒃᓯᓗᓂ ᐱᖅᖁᓯᕆᔭᐅᔪᒥᒃ ᖃᐅᔨᒪᑎᑦᑎᓂᕐᒧᑦ ᐊᔪᕈᖕᓃᖅᓴᐃᓂᕐᒥᒃ ᐊᒡᓃᑯᒃᑯᑦ ᐱᓕᕆᔨᖏᓐᓄᑦ, ᐊᑐᓕᖅᑕᐅᓗᓂ ᐊᑐᓂ ᐊᐅᓛᖅᑎᑦᑎᕝᕕᐅᔪᓂᑦ ᐃᓂᐅᔪᓂᑦ. 
ᖃᐅᔨᓴᖃᑦᑕᕐᓗᒋᑦ ᐃᓚᐅᖃᑕᐅᔪᑦ ᐊᒻᒪᓗ ᐱᐊᓂᒃᓯᔪᑦ ᐱᖅᖁᓯᕆᔭᐅᔪᒥᒃ ᖃᐅᔨᒪᑎᑦᑎᓂᕐᒧᑦ ᐊᔪᕈᖕᓃᖅᓴᐃᓂᕐᒥᑦ ᐊᒻᒪᓗ ᐅᓂᑉᑳᓕᐅᕐᓗᓂ ᑲᒻᐸᓂᓗᒃᑖᑉ 
ᐱᕙᓪᓕᐊᓂᕆᔭᖓᓂᑦ ᐋᖅᕿᖃᑎᒌᖕᓂᕐᒧᑦ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒥᑦ ᐊᕐᕌᒍᑕᒫᖅ ᐱᕙᓪᓕᐊᓂᕐᒧᑦ ᐅᓂᑉᑳᒥᑦ.

2024

ᕿᒥᕐᕈᓗᒋᑦ ᐋᖅᕿᒃᓯᔪᖕᓇᕐᓂᖅ ᐊᑕᐅᓯᐅᖓᔪᒥᒃ, ᓄᓇᖃᖅᖄᖅᑐᓅᖓᔪᒥᒃ ᐃᒃᐱᒋᔭᖃᕐᓂᕐᒧᑦ ᐊᒻᒪᓗ ᐅᓗᕆᐊᓇᕐᓂᕐᒥᒃ ᖃᐅᔨᓴᐃᓂᕐᒧᑦ ᖃᐅᔨᓴᐃᓂᕐᒦᑎᓪᓗᒋᑦ 
ᐊᒻᒪᓗ ᐱᕙᓪᓕᐊᓂᕐᒦᑎᓪᓗᒋᑦ ᓄᑖᖑᔪᓄᑦ ᐱᓕᕆᐊᓄᑦ ᐱᖃᖅᑎᑦᑎᓂᐊᕐᓗᓂ, ᐊᒻᒪᓗ ᐊᖏᓗᐊᖏᒋᐊᖅᑎᓪᓗᒍ, ᐊᒃᑐᖅᓯᓂᐅᔪᑦ ᓄᓇᖃᖅᖄᖅᑐᑦ ᓄᓇᓕᖕᓄᑦ.

2026

ᐋᖅᕿᒃᓯᓗᓂ ᐊᒻᒪᓗ ᐊᑐᓕᕐᓗᓂ ᓄᓇᖃᖅᖄᖅᑐᓄᑦ ᐃᓕᓐᓂᐊᖅᑎᓂᒃ ᐃᑲᔫᑎᓄᑦ ᑐᕌᖓᔪᒥᑦ ᑮᓇᐅᔭᓄᑦ ᐃᑲᔪᖅᑕᐅᓂᐊᕐᓗᑎᒃ ᓄᓇᖃᖅᖄᖅᑐᑦ ᐃᓕᓐᓂᐊᖅᑏᑦ 
ᓄᓇᓕᖕᓂᑦ ᐊᒡᓃᑯᒃᑯᑦ ᐊᐅᓛᖅᑎᑦᑎᓂᖃᕐᕕᒋᔭᖏᓐᓂᑦ. ᑐᕌᖓᔫᑉ ᑐᕌᒐᕆᔭᖓ ᐃᑲᔪᕐᓂᐊᕐᓗᒋᑦ ᐃᓕᓐᓂᐊᖅᑏᑦ ᖁᑦᑎᖕᓂᖅᓴᒥᑦ ᐃᓕᓐᓂᐊᕆᐊᕈᒪᔪᑦ 
ᐊᔾᔨᒌᙱᑦᑐᓄᑦ ᐱᓕᕆᐊᓄᑦ, ᐅᔭᕋᒃᑕᕆᐊᓕᕆᓂᕐᒧᑐᐃᓐᓇᐅᖏᑦᑐᖅ. 

2026

ᓴᖅᕿᔮᖅᑎᑦᑎᖃᑦᑕᕐᓗᓂ ᐊᒻᒪᓗ ᐃᓕᓐᓂᐊᕐᓂᕐᒥᒃ ᐱᖅᖁᓯᕆᔭᐅᔪᓄᑦ ᐅᑉᓗᕆᔭᐅᔪᓂᑦ ᓇᓗᓇᐃᖅᓯᔪᓂᒃ ᐊᒻᒪᓗ ᖁᕕᐊᓲᑎᖃᖅᑐᓂᒃ ᐊᔾᔨᒌᙱᑦᑐᑦ 
ᐱᖅᖁᓯᖃᖅᑐᓂᒃ ᐊᒻᒪᓗ ᑎᑭᐅᑎᓯᒪᓂᖏᓐᓄᑦ ᓄᓇᖃᖅᖄᖅᑐᑦ ᐃᓄᐃᑦ ᐊᑐᕌᖓᑦ.

ᑲᔪᓯᓂᐊᖅᑐᖅ

ᐅᓂᒃᑳᕗᑦ

ᐃᓂᐅᔪᖅ 
ᐃᓕᓐᓂᐊᖅᑎᑦᑎᓂᕐᒧᑦ, 
ᑐᓂᐅᑎᖃᑦᑕᐅᑎᓂᖅ 
ᐊᒻᒪᓗ ᐋᖅᕿᖃᑎᒌᖕᓂᖅ 
UQAT-ᑯᓐᓂᑦ
ᓯᕗᓪᓕᖅᐹᖑᔪᑦ ᐃᓄᖕᓄᑦ ᐃᓂᒋᔭᐅᔪᖅ ᓯᓚᑦᑐᖅᓴᕐᕕᒡᔪᐊᖅ 
Université du Québec en Abitibi-Témiscamingue-ᒥᑦ 
(UQAT) ᕚᓪᑐᐊ, ᑯᐸᐃᒃᒥᑦ, ᐱᓕᕆᐊᕆᔭᖓᑦ ᑎᑭᐅᑎᓂᐊᕐᓗᑎᒃ 
ᖁᑦᑎᖕᓂᖅᓴᒥᑦ ᐃᓕᓐᓂᐊᕐᓂᕐᒥᒃ, ᓇᖕᒥᓂᕐᒧᑦ ᐊᒻᒪᓗ 
ᐱᖅᖁᓯᕆᔭᐅᔪᓄᑦ ᐱᔭᐅᔭᕆᐊᓕᖕᓄᑦ ᐃᓕᓐᓂᐊᕐᕕᖕᒥᑦ 
ᓄᓇᖃᖅᖄᖅᑐᑦ ᐃᓕᓐᓂᐊᖅᑎᖏᓐᓄᑦ.

ᓄᑖᕐᒥᒃ ᐱᓕᕆᐊᕐᒥᑦ ᐱᕙᓪᓕᐊᔪᖃᖅᑐᖅ ᓯᓚᒦᑦᑐᒥᑦ 
ᐃᓂᓕᐅᕆᓂᕐᒧᑦ ᐃᓕᓐᓂᐊᖅᑎᑦᑎᓂᐊᕐᓗᓂ, ᑐᓂᓯᖃᑦᑕᐅᑎᓗᓂ, 
ᐊᒻᒪᓗ ᐋᖅᕿᖃᑎᒌᒃᑎᑦᑎᓗᓂ ᓄᓇᖃᖅᖄᖅᑐᓂᑦ 
ᐊᒻᒪᓗ ᓄᓇᖃᖅᖄᖏᑦᑐᓂᒃ ᐃᓕᓐᓂᐊᖅᑎᓂᑦ. ᐃᓂᐅᔪᖅ 
ᐋᖅᕿᒃᓯᒪᓂᐊᖅᑐᖅ ᐃᑲᔪᖅᑐᖅᑕᐅᓗᑎᒃ ᐊᔾᔨᒌᙱᑦᑐᓂᑦ 
ᐱᖅᖁᓯᖃᖅᑐᑦ ᑲᑎᓐᓂᖏᓐᓄᑦ ᐊᒻᒪᓗ ᖁᕕᐊᓲᑎᒋᓗᒋᑦ 
ᓄᓇᖃᖅᖄᖅᑐᓄᑦ ᐱᖅᖁᓯᕆᔭᐅᔪᑦ.

ᐊᒡᓃᑯᒃᑯᑦ ᖁᕕᐊᓱᒃᑐᑦ ᐊᖏᔫᔪᒥᒃ ᑮᓇᐅᔭᒃᑯᑦ 
ᐃᑲᔪᖅᓯᒪᓂᕆᔭᖏᓐᓂᒃ ᐱᓕᕆᐊᕐᒧᑦ, ᑐᙵᓱᒃᑎᑦᑎᓂᐊᖅᑐᖅ 
ᐃᓕᓐᓂᐊᖅᑎᓂᒃ ᐊᒻᒪᓗ ᑕᑯᔭᖅᑐᐃᔪᓂᒃ ᓄᓇᕐᔪᐊᕐᒥᙶᖅᑐᓂᑦ 
ᐊᒻᒪᓗ ᐋᖅᕿᒃᑕᐅᓯᒪᑉᓗᓂ 2024-ᒥᑦ ᐅᒃᑯᐃᕐᓂᐊᕐᓂᖓᓄᑦ. 

ᐅᓂᒃᑳᕗᑦ

ᖁᕕᐊᓲᑎᖃᕐᓂᖅ 
ᓄᓇᖃᖅᖄᖅᑐᑦ 
ᐱᓯᒪᔭᖓᑦ ᐊᒻᒪᓗ 
ᐱᖅᖁᓯᖓᑦ 
ᓴᓇᙳᐊᒐᑎᒍᑦ
2021-ᒥᑦ, ᐊᒡᓃᑯᒃᑯᑦ ᖁᕕᐊᓲᑎᖃᓚᐅᖅᑐᑦ ᐊᔪᙱᓐᓂᕆᔭᐅᔪᓂᒃ 
ᓄᓇᖃᖅᖄᖅᑐᑦ ᓴᓇᙳᐊᖅᑎᖏᓐᓄᑦ ᑯᐸᐃᒃᒥᑦ ᐊᒻᒪᓗ 
ᐋᓐᑎᐅᕆᐅᒥᑦ ᑕᑯᒃᓴᖃᖅᑎᑦᑎᑉᓗᑎᒃ ᓴᓇᙳᐊᖅᑕᐅᓯᒪᔪᓂᒃ. 
ᑕᑯᒃᓴᐅᑎᑦᑎᓂᖃᕐᓂᖅ ᐱᑦᑕᐅᑦᑎᐊᖅᑐᓂᒃ ᐱᑕᖃᓚᐅᖅᑐᖅ 
ᐱᓕᕆᐊᖏᓐᓂᑦ ᑳᓗᔅ ᑭᔅᑕᐱᔅ, ᑖᒥᓂᒃ ᓚᕚᓐᑏᓐ, ᐅᐄᓐ ᒪᑲᓐᓯ, 
ᓲᓴᓐ ᒪᑲᓐᓯ, ᒍᕇᔅ ᕈᐊᑦ, ᐊᒻᒪᓗ ᕗᕌᖕᒃ ᐴᓪᓴᓐ.

ᑐᕌᒐᕆᔭᖓ ᑕᑯᔭᒃᓴᐅᑎᖃᖅᑎᑦᑎᓂᕐᒧᑦ ᐅᐱᒋᓂᐊᕐᓗᒋᑦ 
ᐱᑕᖃᐅᑦᑎᐊᖅᑐᑦ ᐱᖅᖁᓯᕆᔭᐅᔪᓂᒃ ᐱᓯᒪᔭᖏᓐᓂᒃ 
ᐅᐃᓪᒑᓐᑯᐃᓐ ᓄᓇᖅᖃᑎᒌᓄᑦ ᐊᒻᒪᓗ ᑐᙵᕕᖃᖅᑎᑦᑎᓗᓂ 
ᓄᓇᖃᖅᖄᖅᑐᑦ ᓴᓇᙳᐊᖅᑏᑦ ᖃᐅᔨᒪᔭᐅᓕᖅᑎᑦᑎᓂᕐᒥᒃ 
ᐱᖅᖁᓯᕆᔭᖏᓐᓂᑦ.

ᑕᐃᒪᙵᓂᑦ ᑕᑯᔭᒃᓴᐅᑎᖃᖅᑎᑦᑎᖅᖄᖅᑎᓪᓗᒋᑦ, ᓂᕈᐊᖅᑕᐅᔪᑦ 
ᓴᓇᔭᐅᓯᒪᔪᑦ ᐃᓕᔭᐅᓯᒪᐃᓐᓇᓕᖅᑐᑦ ᖃᑉᓯᐊᕐᔪᖕᓂᑦ ᐊᒡᓃᑯᒃᑯᑦ 
ᐃᓂᒋᔭᖏᓐᓂᑦ, ᐊᒥᓲᓂᖅᓴᐃᓂᒃ ᐃᓄᖕᓂᒃ ᐱᕕᖃᖅᑎᑦᑎᑉᓗᑎᒃ 
ᖁᕕᐊᒋᓂᐊᕐᓗᒋᑦ ᐊᔪᙱᓐᓂᕆᔭᖏᑦ ᓄᓇᖃᖅᖄᖅᑐᑦ 
ᓴᓇᙳᐊᖅᑎᖏᑦ. 

ᐃᓕᑦᑎᒃᑲᓐᓂᕐᓗᑎᑦ

https://www.agnicoeagle.com/English/the-eagle-blog/blog-news-details/2021/Celebrating-Indigenous-Heritage--Culture-through-Art/default.aspx


 

ᑐᙵᕕᒃ 3:

ᐱᓕᕆᐊᒃᓴᐃᑦ
ᐃᑲᔪᖅᑐᐃᓗᓂ ᑐᑭᖃᖅᑐᒥᒃ ᐊᒻᒪᓗ ᐊᔪᙱᑦᑐᒥᒃ 
ᐱᓕᕆᑎᑕᐅᓂᖏᑦ ᓄᓇᖃᖅᖄᖅᑐᑦ ᐃᓄᐃᑦ ᓇᓃᓐᓂᐅᔪᓗᒃᑖᓂᑦ.

ᑐᙵᕕᒃ 3: ᐱᓕᕆᐊᒃᓴᐃᑦ
ᖃᓄᐃᓕᐅᕈᑏᑦ ᖃᖓᒃᑰᖓᔪᖅ

ᕿᒥᕐᕈᓗᒋᑦ ᐱᓕᕆᔨᑖᖅᑐᕐᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᑐᓗᖅᑕᕈᑎᑕᖃᕈᖕᓃᖅᑎᓐᓂᐊᕐᓗᒋᑦ ᓄᓇᖃᖅᖄᖅᑐᑦ ᐃᓄᐃᑦ ᐱᓕᕆᔪᒪᓂᖏᑦ ᐊᒡᓃᑯᒃᑯᓐᓂᑦ. 2025

ᐱᐅᓯᒋᐊᕐᓗᒍ ᐱᓕᕆᑎᑦᑎᓂᕐᒧᑦ ᐊᑐᖃᑦᑕᖅᑕᕗᑦ ᐱᑕᖃᖅᑎᑦᑎᓂᐊᕐᓗᑕ ᐃᑲᔪᖅᑐᐃᓂᖃᖅᑐᒥᒃ, ᐱᒋᐊᖅᑎᓪᓗᒋᑦ ᐊᔪᙱᓐᓂᖃᕐᓂᕐᒧᑦ ᐱᕈᖅᐸᓪᓕᐊᓂᖏᓐᓄᑦ 
ᐊᒻᒪᓗ ᐱᓕᕇᓐᓇᕐᓂᐊᕐᓗᑎᒃ ᓄᓇᖃᖅᖄᖅᑐᑦ ᐃᓄᐃᑦ.

2025

ᐱᓕᕆᖃᑎᒋᓗᒋᑦ ᐱᓕᕆᔪᒪᔪᑦ ᐃᓂᐅᔪᒥᑦ ᓄᓇᓕᖕᒥᑦ ᐱᓕᕆᖃᑎᒋᔭᐅᔪᑦ ᐊᒻᒪᓗ ᒪᒃᑯᒃᑐᓄᑦ ᐊᐅᓚᑦᑎᔩᑦ ᑲᑐᔾᔨᖃᑎᒌᑦ ᑲᒪᔭᖃᕐᓂᐊᕐᓗᑕ ᐅᔭᕋᒃᑕᕆᐊᕐᒥᑦ 
ᐱᓕᕆᐊᒃᓴᓂᒃ ᓴᖅᕿᔮᖅᑎᑦᑎᓂᕐᒥᒃ ᐊᒻᒪᓗ ᐊᑐᖅᓯᒪᓂᑯᖃᓕᖅᑎᓪᓗᒋᑦ ᐊᒡᓃᑯᒃᑯᑦ ᐅᔭᕋᒃᑕᕆᐊᖏᓐᓂᑦ ᐊᒻᒪᓗ ᑎᑎᕋᕐᕕᖏᓐᓂᑦ ᒪᒃᑯᒃᑐᐃᑦ ᐱᔪᒪᔪᓄᑦ 
ᐱᓕᕆᐊᓂᒃ ᐅᔭᕋᒃᑕᕆᐊᓕᕆᓂᕐᓂᑦ.

2025

ᓴᖅᕿᑦᑎᓗᓂ ᐃᓱᒪᖅᓱᕐᓂᒃᑯᑦ, ᐊᓯᒧᑦ ᖃᐅᔨᑎᑦᑎᔾᔪᑕᐅᖏᑦᑐᒥᒃ ᐃᖕᒥᓂᒃ-ᑭᓇᐅᓂᕐᒧᑦ ᓇᓗᓇᐃᖅᓯᓂᕐᒥᒃ ᐊᐱᖅᓲᑎᓂᒃ ᑭᐅᒪᔾᔪᑎᓂᒃ ᓄᓇᖃᖅᖄᖅᑐᑦ ᐃᓄᖕᓄᑦ 
ᐊᒡᓃᑯᒃᑯᑦ ᐊᐅᓛᖅᑎᑦᑎᓂᖃᕐᕕᒋᔭᖏᓐᓂᑦ.

2024

ᐅᓂᒃᑳᕗᑦ

ᐊᐱᑎᐱᒦᑦᑐᖅ ᐅᐊᖕᓇᖅᐸᓯᖓᓂᑦ 
ᐱᖓᖕᓇᖅᐸᓯᖓᓂᑦ ᑯᐸᐃᒃ, ᐊᒡᓃᑯᒃᑯᑦ 
ᓚᕈᐊᓐᖓᑦ (LaRonde Complex) 
ᐅᖓᑖᓅᖅᑐᓂᒃ 7 ᒥᓕᔭᓐ ᐊᐅᓐᓯ 
ᐅᖓᑖᓄᑦ ᒎᓗᓕᐅᖅᓯᒪᔪᑦ ᑕᐃᒪᙵᓂᑦ 
ᒎᓗᓕᐅᓕᓵᕐᒪᑕ 1988-ᒥᑦ ᐊᒻᒪᓗ 
ᐱᓕᕆᔨᖃᖅᖢᑎᒃ ᐅᖓᑖᓅᖅᑐᓂᒃ 1,100 
ᐃᓄᖕᓂᑦ. 2022-ᒥᑦ, ᓚᕈᐊᓐᒥᑦ (LaRonde 
Complex) ᐱᓕᕆᔩᑦ ᖃᐅᔨᓚᐅᖅᑐᑦ 
ᐊᒥᓱᙳᕆᐊᒃᑲᓐᓂᕐᓂᐊᕐᓗᒋᑦ ᐱᓕᕆᔨᖏᑦ, 
ᐱᑕᖃᕈᖕᓃᖅᑎᑦᑎᔭᕆᐊᖃᖅᑐᑦ 
ᐱᖅᖁᓯᕆᔭᐅᔪᒧᑦ ᑐᓗᖅᑕᕈᑕᐅᔪᓂᒃ 
ᓄᓇᖃᖅᖄᖅᑐᓄᑦ ᐊᒻᒪᓗ 
ᓄᓇᖃᖅᖄᖏᑦᑐᓄᑦ ᐱᓕᕆᔨᒋᔭᖏᓐᓂᑦ.

ᐱᓕᕆᐊᓖᑦ ᐱᓕᕆᐊᖃᓚᐅᖅᑐᑦ 
ᐱᓕᕆᐊᕐᒥᑦ ᐊᑐᕐᓂᐊᕐᓗᑎᒃ 
ᐊᖏᕈᑎᒋᓯᒪᔭᖏᓐᓂᒃ ᑐᑭᓯᐊᓂᕐᒧᑦ 

ᐊᒻᒪᓗ ᐋᖅᕿᖃᑎᒌᖕᓂᕐᒧᑦ ᐊᒻᒪᓗ 
ᐱᖃᑎᒋᑉᓗᒋᑦ ᓂᑲᓐ-ᑯᑦ (Nikan), 
ᓄᓇᓕᖕᒥᑦ ᓄᓇᖃᖅᖄᖅᑐᑦ ᑲᒻᐸᓂᐅᔪᖅ, 
ᑐᙵᓇᕐᓂᖅᓴᐅᑎᓐᓂᐊᕐᓗᒍ, 
ᐃᓚᐅᑎᑦᑎᓂᖅᓴᐅᓗᓂ ᐱᓕᕆᕝᕕᐅᓗᓂ 
ᓄᓇᖃᖅᖄᖅᑐᑦ ᐃᓄᖕᓄᑦ. 

ᐅᑉᓗᓂ, ᑕᒪᕐᒥᓗᒃᑖᖅ ᐱᓕᕆᔪᑦ 
ᓚᕈᐊᓐᒥᑦ (LaRonde) 
ᐱᖅᖁᓯᕆᔭᐅᔪᒃᑯᑦ ᖃᐅᔨᒪᓂᕐᒧᑦ 
ᐊᔪᕈᖕᓃᖅᓴᖅᑕᐅᔪᖕᓇᖃᑦᑕᖅᑐᑦ, 
ᑐᑭᓯᑎᖦᖢᒋᑦ ᐱᓐᓂᑯᒋᔭᐅᔪᓂᒃ 
ᓄᓇᖃᖅᖄᖅᑐᑦ ᐃᓄᖕᓄᑦ ᐃᓂᐅᔪᒥᑦ. 
ᐱᓕᕆᔨᙳᓵᖅᑐᓄᑦ ᒪᓕᒃᑕᐅᔪᒃᓴᒥᑦ 
ᑐᑭᓯᑎᑦᑎᔪᖅ ᐊᓂᓯᓈᐱᑎᒍᑦ 
ᓄᓇᖃᖅᖄᖅᑐᓂᒃ ᐱᓕᕆᔨᓂᑦ. 
ᑕᑯᔭᖅᑐᐃᑎᑕᐅᓂᖏᓐᓂᑦ ᓄᓇᖃᖅᖄᖅᑐᑦ 
ᐃᓕᓐᓂᐊᖅᑏᑦ ᑕᑯᒃᓴᐅᑎᑦᑎᓚᐅᖅᑐᖅ 

ᐱᓕᕆᐊᒃᓴᓄᑦ ᐱᕕᖃᕐᓂᐅᔪᓂᒃ 
ᐊᒻᒪᓗ ᑐᓂᔭᐅᑉᓗᑎᒃ ᐊᕙᑎᒥᒃ 
ᑲᒪᔭᖃᕐᓂᕐᒧᑦ ᐱᓕᕆᐊᖑᔪᓂᑦ ᓚᕈᐊᓐᒥᑦ 
(LaRonde). ᐊᒻᒪᓗ ᐊᒡᓃᑯᒃᑯᑦ 
ᐱᓕᕆᖃᑎᖃᖃᑦᑕᖅᑐᑦ ᓂᑲᓐᑯᓐᓂᑦ 
(Nikan) ᐱᓕᕆᔨᑖᖅᑐᒃᑲᓐᓂᕐᓂᐊᕐᓗᑎᒃ 
ᓄᓇᖃᖅᖄᖅᑐᑦ ᐃᓄᖕᓂᑦ ᐱᓕᕆᔨᖏᓐᓄᑦ.

ᐃᓚᐅᖃᑕᐅᔪᑦ ᐱᓕᕆᐊᕐᒥᑦ 
ᐊᖏᓚᐅᖅᑐᑦ - ᐱᑕᖃᕈᖕᓃᖅᑎᑦᑎᓂᕐᒥᒃ 
ᐱᖅᖁᓯᕆᔭᐅᔪᒧᑦ ᑐᓗᖅᑕᕈᑕᐅᔪᓂᒃ 
ᓄᓇᖃᖅᖄᖅᑐᓄᑦ ᐊᒻᒪᓗ 
ᓄᓇᖃᖅᖄᖏᑦᑐᓄᑦ ᐱᖅᖁᓯᕆᔭᐅᔪᑦ 
ᑐᑭᖃᖅᑐᒃᑯᑦ ᐃᓕᓐᓂᐊᕐᓂᕐᒧᑦ 
ᐊᑐᖅᓯᒪᓂᐅᖕᒪᑦ ᑭᑐᓗᒃᑖᓄᑦ ᐊᒻᒪᓗ 
ᐃᑲᔪᖅᓯᒪᑉᓗᓂ ᓚᕈᐊᓐᒥᑦ (LaRonde) 
ᑐᙵᓇᖅᑑᓂᖅᓴᐅᓂᐊᕐᓗᓂ 
ᓄᓇᖃᖅᖄᖅᑐᓄᑦ ᐃᓄᖕᓄᑦ.

ᓯᕗᓕᖅᑎᐅᓂᖅ 
ᑐᓂᐅᑎᖃᑦᑕᐅᑎᓂᕐᒥᒃ ᐃᑲᔫᑎᓂᒃ: 
ᓴᕆᒪᓱᖕᓂᒃᑯᑦ ᑲᒪᒋᔭᖃᕐᓂᕐᒥᒃ 
ᐲᔭᐃᔪᓕᕆᔨᐅᔪᓂᑦ, ᐊᒡᓃᑯᒃᑯᑦ 
ᓯᕗᓪᓕᖅᐸᐅᔪᑦ ᐊᖏᓛᖑᑉᓗᑎᒃ 
ᑮᓇᐅᔭᑎᒍᑦ ᐃᑲᔪᐃᓂᖃᖅᑐᑦ ᑲᓇᑕᒥᑦ 
ᐃᖅᕿᓖᑦ ᓄᓇᖅᖃᑎᒌᒃᑯᓐᓄᑦ 
(ESTMA 2022), ᑕᑯᒃᓴᐅᑎᑦᑎᔪᖅ 
ᐱᓂᐊᕐᓂᕆᔭᑉᑎᖕᓂᑦ ᓈᒻᒪᒃᑐᒃᑯᑦ 
ᐊᒻᒪᓗ ᐱᔭᒃᓴᐅᑎᖃᕐᓂᒃᑯᑦ 
ᐊᑐᖅᑕᐅᖃᑦᑕᖅᑐᓂᒃ.

ᖃᐅᔨᒪᕕᑦ

ᐃᑳᕈᑎᓕᐅᕆᓂᖅ ᓚᕈᐊᓐ-ᒥᑦ (LaRonde Complex)



ᐅᓂᒃᑳᕗᑦ

ᓴᓇᔭᒃᓴᓄᑦ - 
ᓴᙱᒃᑎᑎᕆᓂᖅ 
ᐃᓅᔪᑦ 
ᐱᓕᕆᐊᖏᓐᓂᑦ 
ᓄᓇᕗᒻᒥᑦ
ᐊᒡᓃᑯᒃᑯᓐᓂᑦ, ᐃᓚᒋᔭᐅᓗᐊᖅᑐᖅ ᐱᓂᐊᕐᓂᕆᔭᐅᔪᒧᑦ 
ᐊᑯᓂᐅᔪᒥᑦ, ᐱᑦᑕᐅᔪᒥᒃ ᐊᒃᑐᖅᓯᓂᖃᖅᑐᒥᒃ ᓄᓇᓕᖕᓄᑦ 
ᐊᐅᓛᖅᑎᑦᑎᕝᕕᒋᔭᑉᑎᖕᓂᑦ ᑐᓂᓯᓂᐊᕐᓗᑕ ᐊᔪᙱᑦᑐᒥᒃ, 
ᐊᑯᓂᐅᔪᒥᒃ ᐱᓕᕆᑎᑦᑎᓂᕐᒥᒃ ᐊᒻᒪᓗ ᐱᕕᖃᖅᑎᑦᑎᓗᑕ 
ᐱᓕᕆᐊᖏᓐᓄᑦ ᐱᕙᓪᓕᐊᑎᑦᑎᓂᕐᒥᒃ.

2022-ᒥᑦ, ᐊᖏᔪᒥᒃ ᐱᒋᐊᕐᓂᖃᓚᐅᖅᑐᒍᑦ 
ᐱᐅᓯᒋᐊᕐᓂᐊᕐᓗᒍ ᐱᓕᕆᔨᑖᖅᑐᕐᓂᕗᑦ ᐃᓄᐃᑦ 
ᐱᓕᕆᐊᒃᓴᖅᓯᐅᖅᑐᓄᑦ ᓄᓇᕗᒻᒥ ᐅᔭᕋᒃᑕᕆᐊᓂᑦ, 
ᑐᕌᒐᖃᖅᖢᑕ ᐱᑦᑕᐅᓂᖅᓴᒃᑯᑦ ᑎᑯᓕᐊᖅᓯᒪᔪᓂᒃ 
ᐱᕙᓪᓕᐊᓂᑉᑎᖕᓂᑦ ᐱᔭᐅᔭᕆᐊᓕᖕᓄᑦ ᓄᓇᓕᖕᒥᐅᓄᑦ 
ᐃᓚᐅᔪᒪᓇᔭᖅᑐᓂᑦ ᐊᒡᓃᑯᒃᑯᑦ ᐱᓕᕆᔨᖏᓐᓄᑦ.

ᓴᓇᔨᒃᓴᓄᑦ ᑐᕌᖓᔪᓄᑦ ᐋᖅᕿᒃᓯᒪᔪᖅ 
ᐱᒋᐊᖅᑎᒃᑲᓐᓂᕐᓂᐊᕐᓗᒍ ᓄᓇᓕᖕᒥᑦ ᐱᓕᕆᔨᑖᕐᓂᖅ 
ᐊᒻᒪᓗ ᐃᑲᔪᕐᓗᒋᑦ ᐊᒻᒪᓗ ᓴᙱᒃᑎᑎᓪᓗᒋᑦ 
ᐊᔪᙱᓐᓂᖏᑦ, ᐃᓄᐃᑦ ᐱᓕᕆᔩᑦ ᐊᑐᕐᓂᐊᕐᓗᑎᒃ 
ᓇᖕᒥᓂᖅ ᐱᓐᓂᑯᒋᔭᖏᓐᓂᒃ ᓄᓇᓕᖏᓐᓂᑦ. 
ᑐᕌᒐᕆᓗᐊᖅᑕᕗᑦ ᐱᓕᕆᐊᒃᓴᖅ ᐱᔪᒪᓂᖃᖅᑎᑦᑎᓂᕐᒥᒃ 
ᐊᒻᒪᓗ ᐱᕕᖃᖅᑎᓪᓗᒋᑦ ᒪᒃᑯᒃᑐᐃᑦ ᐃᓄᐃᑦ - ᓯᕗᓂᒃᓴᒥᑦ 
ᑐᙵᕕᐅᓂᐊᖅᑐᑦ ᐱᓕᕆᔨᑉᑎᖕᓄᑦ ᓄᓇᕗᒻᒥᑦ.

ᐃᓕᑦᑎᒃᑲᓐᓂᕐᓗᑎᑦ

https://www.agnicoeagle.com/English/sustainability/stories-and-videos/stories-and-videos-details/2023/Sanajiksanut-Inspiring-Pride-and-Empowering-the-Workforce/default.aspx


 

ᑐᙵᕕᒃ 4:

ᓄᓇᓕᒃ
ᐱᓕᕆᖃᑎᒋᓗᒋᑦ ᓄᓇᖃᖅᖄᖅᑐᑦ ᓄᓇᖅᖃᑎᒌᑦ 
ᐱᕈᐃᑎᑦᑎᓂᕐᒥᒃ ᐅᒃᐱᕆᔭᐅᓂᕐᒧᑦ ᐊᒻᒪᓗ ᑐᑭᓯᐊᔭᐅᓂᕐᒧᑦ, 
ᑕᐃᒪᓐᓇ ᐃᓱᒪᒋᔭᖏᑦ ᐊᐅᓛᖅᑎᑦᑎᓂᑉᑎᖕᓄᑦ 
ᑐᓴᖅᑕᐅᓂᐊᕐᓗᑎᒃ ᐊᒻᒪᓗ ᐃᓱᒪᒋᔭᐅᓗᑎᒃ.

ᑐᙵᕕᒃ 4: ᓄᓇᓕᒃ
ᖃᓄᐃᓕᐅᕈᑏᑦ ᖃᖓᒃᑰᖓᔪᖅ

ᐱᖅᖁᓯᕆᔭᐅᔪᒥᒃ ᖃᐅᔨᒪᓕᖅᑎᑦᑎᓂᕐᒧᑦ ᐱᓕᕆᐊᖑᓗᑎᒃ ᐊᒡᓃᑯᒃᑯᑦ ᐅᔭᕋᒃᑕᕆᐊᖏᓐᓂᑦ ᐊᒻᒪᓗ ᑎᑎᕋᕐᕕᖏᓐᓂᑦ ᐱᓕᕆᖃᑎᒋᓗᒋᑦ ᓄᓇᖃᖅᖄᖅᑐᓄᑦ-
ᑲᒪᒋᔭᐅᔪᑦ ᐊᐅᓚᑦᑎᔩᑦ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᓄᓇᓕᖕᒥᐅᑕᐃᑦ. ᐃᓚᐅᑎᑦᑎᖃᑦᑕᕐᓗᓂ ᐊᒻᒪᓗ ᐱᖅᖁᓯᕆᔭᖏᑦᑎᒍᑦ ᓄᓇᖃᖅᖄᖅᑐᑦ 
ᖃᓄᐃᓕᐅᖅᑎᑦᑎᓂᖏᓐᓂᑦ. ᓈᒻᒪᒃᑳᖓᑦ, ᓴᖅᕿᔮᖅᑎᑦᑎᓗᓂ ᓄᓇᓕᖕᒥᑦ ᖃᓄᐃᓕᐅᕐᓂᐅᔪᓂᒃ ᐊᒡᓃᑯᒃᑯᑦ ᑐᓴᐅᒪᑎᑦᑎᓂᕐᒧᑦ ᐊᑐᖃᑦᑕᖅᑕᖏᑦᑎᒍᑦ. ᖃᐅᔨᓴᕐᓗᒋᑦ 
ᐊᒻᒪᓗ ᑎᑎᕋᐅᓯᕆᓗᒋᑦ ᐱᖅᖁᓯᕆᔭᐅᔪᒥᒃ ᖃᐅᔨᒪᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᑦ ᐊᒻᒪᓗ ᐃᓚᐅᑎᓪᓗᒍᑦ ᓄᑖᙳᖅᓯᒪᔪᑦ ᑲᒻᐸᓂᓗᒃᑖᑉ ᐱᕙᓪᓕᐊᓂᕆᔭᖓ 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒧᑦ ᐊᕐᕌᒍᑕᒫᖅ ᐅᓂᑉᑳᒥᑦ.

2024

ᑎᒃᑯᐊᖅᓯᓗᓂ ᐱᓕᕆᖃᑎᒌᒃᑐᓄᑦ ᓯᕗᓕᖅᑎᒥᑦ ᐊᑐᓂ ᐊᐅᓛᖅᑎᑦᑎᓂᖃᕐᕕᐅᔪᓂᑦ, ᐱᕙᓪᓕᐊᓂᕐᒧᑦ ᐱᓕᕆᐊᕐᒥᑦ ᐅᕝᕙᓘᓐᓃᑦ ᐃᓂᐅᔪᒥᑦ ᐱᓕᕆᐊᖃᕐᓂᐊᖅᑐᒥᒃ 
ᖃᐅᔨᒋᐊᕐᕕᐅᔨᒥᒃ ᓄᓇᖃᖅᖄᖅᑐᑦ ᐃᓄᖕᓄᑦ ᐊᒻᒪᓗ ᓄᓇᓕᖕᓄᑦ, ᐊᑉᖁᑎᒋᔭᐅᖃᑦᑕᕐᓗᓂ ᓄᓇᓕᖕᒥᐅᓄᑦ ᑐᓴᕐᕕᒋᓂᐊᕐᓗᒋᑦ ᐃᓱᒪᒋᔭᖏᓐᓂᑦ ᐊᒻᒪᓗ 
ᖃᐅᔨᒋᐊᕈᑕᐅᔪᑦ ᐱᓕᕆᐊᖑᑎᓪᓗᒋᑦ, ᐊᒻᒪᓗ ᐅᕐᓂᒃᑕᐅᔪᖕᓇᖅᑑᓗᓂ ᐊᒡᓃᑯᒃᑯᓐᓂᙶᕐᓗᓂ.

2025

ᓴᖅᕿᑦᑎᓗᓂ ᖃᑉᓯᐊᕐᔪᖕᓂᑦ ᑐᓴᐅᒪᑎᑦᑎᓂᕐᒧᑦ ᐊᑉᖁᑎᒋᔭᐅᔪᓂᒃ ᓄᓇᖃᖅᖄᖅᑐᑦ ᐃᓄᖕᓄᑦ ᐃᓚᐅᖃᑕᐅᓂᐊᕐᓗᑎᒃ ᐊᒻᒪᓗ ᐃᓱᒪᒋᔭᖏᓐᓂᒃ ᑐᓂᓯᓂᐊᕐᓗᑎᒃ 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᐅᑉ ᒥᒃᓵᓄᑦ. 

2025

ᖃᐅᔨᓗᒋᑦ ᐊᒻᒪᓗ ᖃᐅᔨᓴᕐᓗᒋᑦ ᐊᑐᖅᑕᐅᔪᖕᓇᕐᓂᖓ ᓄᓇᓕᖕᒥᑦ ᐱᓕᕆᖃᑎᒌᖕᓃᑦ ᐊᒻᒪᓗ ᓄᓇᖃᖅᖄᖅᑐᓕᕆᔨᓄᑦ ᐊᑐᖅᑕᐅᔪᓂᒃ (TSM ᐅᕝᕙᓘᓐᓃᑦ 
ᐊᓯᖏᓐᓂᑦ) ᕿᓂᖅᓴᐃᕝᕕᐅᔪᓂᑦ ᐊᒻᒪᓗ ᐱᕙᓪᓕᐊᔭᐅᔪᑦ ᐱᓕᕆᐊᓂᑦ ᐊᑐᖅᑕᐅᖃᑦᑕᖅᑐᖅ ᐱᓕᕆᖃᑎᒌᖕᓂᓕᐅᕆᓂᕐᓄᑦ, ᑐᓂᓯᖃᑦᑕᕐᓂᖅ ᑐᑭᓯᐅᒪᔾᔪᑎᓂᒃ, 
ᐊᒻᒪᓗ ᐃᒃᐱᒍᓱᒡᕕᖃᖃᑎᒌᖕᓂᕐᓄᑦ ᐊᒻᒪᓗ ᑕᑎᒋᔭᐅᔪᖕᓇᕐᓂᕐᒥᒃ ᑕᐃᒪᐅᔪᓗᒃᑖᓂᑦ ᐱᓕᕆᐊᑉ ᐱᕙᓪᓕᐊᓂᖏᓐᓂᑦ. 

2026

ᖃᐅᔨᓗᒋᑦ ᐱᕕᖃᖅᑎᑦᑎᓂᐅᔪᑦ ᐃᑲᔪᕐᓂᐊᖅᑐᓂᒃ ᐊᓯᐅᔨᑦᑕᐃᓕᓂᕐᒧᑦ ᓄᓇᖃᖅᖄᖅᑐᑦ ᐅᖃᐅᓯᖏᓐᓂᑦ, ᐱᒻᒪᕆᐅᒋᔭᖏᓐᓂᑦ, ᖃᐅᔨᒪᓂᕆᔭᖏᓐᓂᑦ, ᐊᒻᒪᓗ 
ᐱᖅᖁᓯᕆᔭᖏᑦ ᐃᓂᐅᔪᒦᖓᔪᒃᑯᑦ ᐃᑲᔪᕐᓂᐊᕐᓗᒋᑦ ᓄᓇᖃᖅᖄᖅᑐᑦ ᓄᓇᖅᖃᑎᒌᑦ ᐱᖅᖁᓯᖓᓐᓂᒃ ᐆᒻᒪᖅᑎᑦᑎᒃᑲᓐᓂᕐᓂᕐᒧᑦ ᐱᓕᕆᐊᖑᔪᑦ.

2025

ᑲᒪᖃᑦᑕᕐᓗᓂ ᐊᕐᕌᒍᑕᒫᒃᑯᑦ ᐅᖃᓪᓗᕆᒃᓴᐅᑎᓂᕐᓂᑦ ᓄᓇᖃᖅᖄᖅᑐᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᖏᓐᓂᑦ ᐅᖃᐅᓯᕆᓂᐊᕐᓗᒍ ᐱᕙᓪᓕᐊᓂᕆᔭᖓ 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᐅᑉ. ᑐᓴᕐᕕᐅᔪᑦ ᐅᖃᓪᓗᕆᒃᓴᐅᑎᓂᕐᓂᑦ ᐱᔪᑦ ᑐᓂᐅᑎᒋᔭᐅᓗᑎᒃ ᐃᓚᐅᓗᓂ ᐱᕙᓪᓕᐊᓂᖅ 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒧᑦ ᐱᓂᐊᕐᓂᕆᔭᐅᔪᑦ.

2026

ᖃᐅᔨᓗᒋᑦ ᐱᕕᖃᖅᑎᑦᑎᓂᐅᔪᑦ ᐱᐅᓯᒋᐊᖅᓯᓂᐊᖅᑐᑦ ᑐᓴᐅᒪᖃᑦᑕᐅᑎᓂᕐᒥᒃ ᐊᒻᒪᓗ ᖃᐅᔨᒪᓕᖅᑎᑦᑎᓗᓂ ᓄᓇᖃᖅᖄᖅᑐᑦ ᓄᓇᓕᖏᓐᓂᑦ ᐱᐅᓯᒋᐊᖅᓯᒪᓂᖏᑦ 
ᐱᔭᐅᔪᖕᓇᕐᓂᖏᑦ ᐱᔾᔪᔾᔨᓂᐊᖅᑐᓄᑦ ᐊᒻᒪᓗ ᑐᓂᕐᕈᑎᓄᑦ ᑐᕌᖓᔪᑦ. 

2026

ᐃᓚᐅᓕᖅᑎᑦᑏᓐᓇᕐᓗᓂ ᓄᓇᖃᖅᖄᖅᑐᑦ ᐱᖅᖁᓯᖏᓐᓂᒃ ᐱᔾᔪᑎᖃᖅᑐᓂᒃ ᐊᒻᒪᓗ ᓴᓇᙳᐊᖅᑕᐅᔪᓂᒃ ᑎᑎᕋᕐᕕᒋᔭᐅᔪᓂᑦ ᐊᒻᒪᓗ ᐃᓂᒋᔭᖏᓐᓂᑦ ᐊᒡᓃᑯᒃᑯᑦ 
ᐊᐅᓛᖅᑎᑦᑎᓂᖃᕐᕕᒋᔭᖏᓐᓂᑦ. 

ᑲᔪᓯᓂᐊᖅᑐᖅ

ᒪᑕᑦᓯᐅᕙᓐ ᐃᖅᕿᓖᑦ ᓄᓇᖅᖃᑎᒌᑦ 
ᐅᐊᖕᓇᖅᐸᓯᖓᓂᑦ ᑲᓇᖕᓇᖅᐸᓯᖓᓂᑦ 
ᐋᓐᑎᐅᕆᐅᒥᑦ ᐱᕙᓪᓕᐊᓂᖃᖅᖢᑎᒃ ᓄᓇᓕᐅᔪᖅ, 
ᐃᓚᐅᖃᑕᐅᖃᑦᑕᖅᑐᑦ ᐱᓕᕆᖃᑎᒌᖕᓂᕐᓂᑦ 
ᐱᕝᕕᐅᖃᑦᑕᖅᑐᓕᕆᔨᓄᑦ ᐊᒻᒪᓗ ᑲᒪᓂᖃᑦᑎᐊᖅᑐᑦ 
ᐊᕙᑎᒧᑦ ᐱᖅᖁᓯᒃᑯᑦ ᓄᓇᒋᔭᖏᓐᓂᑦ. 
2022-ᒥᑦ, ᐊᒡᓃᑯᒃᑯᑦ $2.5 ᒥᓕᔭᓐᓂᒃ 
ᑐᓂᓯᓚᐅᖅᑐᑦ ᐃᑲᔪᕐᓂᐊᖅᑐᒥᒃ ᓴᓇᔭᐅᓂᖓ 
ᐅᑉᓗᒥᐅᖓᔪᖅ ᐋᓐᓂᐊᕐᕕᒃ ᒪᑕᑦᓯᐅᕙᓐᒥᑦ. 
ᐋᓐᓂᐊᕐᕕᒃ ᐊᑐᑦᑎᐊᖅᑐᓂᒃ ᐱᑕᖃᐅᖅᑐᖅ 
ᓲᕐᓗ ᑲᓇᑕᒥᑦ ᓄᓇᖃᖅᖄᖅᑐᑦ ᐃᒥᐊᓗᖕᒧᑦ 
ᐊᒻᒪᓗ ᐋᖓᔮᕐᓇᖅᑐᖃᑦᑕᖅᑐᓄᑦ ᑐᕌᖓᔪᒥᑦ, 
ᑎᒥᔅᑲᒥᖕ ᐊᐅᒃᑯᑦ ᓯᐅᕋᐅᔮᖅᑐᖃᓗᐊᖅᑐᓂᒃ 
ᐱᔨᑦᑎᕋᐃᔨᒃᑯᑦ, ᐊᒃᓱᕈᖅᑐᓂᒃ ᑲᒪᔭᖃᕐᓂᖅ 
ᐊᑦᑕᕐᓇᖅᑐᖃᙱᑦᑐᒥᑦ ᐃᓂᐅᔪᒥᑦ, ᐊᒻᒪᓗ 
ᑎᑎᕋᕐᕖᑦ ᐋᓐᓂᐊᖃᖅᑕᐃᓕᒪᔪᓕᕆᔨᐅᔪᓄᑦ 
ᐊᖏᔫᔪᒥᒃ ᑲᒪᔭᖃᖃᑦᑕᖅᑐᑦ ᐊᒻᒪᓗ ᐃᑲᔪᖃᑦᑕᖅᑐᑦ 
ᓄᓇᓕᖕᒥᑦ.

ᒪᑕᑦᓯᐅᕙᓐ ᐃᖅᕿᓖᑦ 
ᓄᓇᖅᖃᑎᒌᓂᑦ 
ᐋᓐᓂᐊᕐᕕᒃ

ᓄᓇᓕᖕᒥᐅᓂᑦ ᑲᒪᔭᖃᕐᓂᕐᒧᑦ 
ᐱᓂᐊᕐᓂᕆᔭᐅᔪᖅ: 65-ᖑᔪᑦ 
ᐱᓕᕆᔩᑦ ᐱᓕᕆᐊᖃᖅᑐᑦ ᓄᓇᓕᖕᒥᑦ 
ᑲᒪᔭᖃᕐᓂᕐᒧᑦ, ᐊᖏᒡᓕᒋᐊᖅᑎᑦᑎᔪᑦ 
ᐊᒡᓃᑯᒃᑯᑦ ᐱᓂᐊᕐᓂᕆᔭᖓᓐᓂᒃ 
ᐃᓚᐅᑎᑦᑎᓂᕐᒧᑦ ᐊᒻᒪᓗ 
ᐃᑲᔪᖃᑦᑕᕐᓗᒋᑦ ᓄᓇᓖᑦ ᐊᒻᒪᓗ 
ᓄᓇᖃᖅᖄᖅᑐᑦ ᐃᓄᐃᑦ. 

ᖃᐅᔨᒪᕕᑦ



ᐅᓂᒃᑳᕗᑦ

ᐃᓄᐃᑦ ᓂᕿᖏᓐᓂᒃ 
ᓂᕆᑎᑦᑎᖃᑦᑕᕐᓃᑦ 
ᓄᓇᕗᒻᒥᑦ
ᐊᒡᓃᑯᒃᑯᑦ ᓄᓇᕗᒻᒥᑦ ᐅᔭᕋᒃᑕᕆᐊᖃᕐᕕᖏᓐᓂᑦ, 
ᐱᓕᕆᔩᑦ ᓂᕆᐅᑦᑎᐊᖃᑦᑕᖅᑐᑦ ᐃᓄᐃᑦ ᓂᕿᖏᓐᓂᑦ 
ᓂᕆᓐᓇᐅᓂᐊᕌᖓᑦ, ᑲᑎᓪᓗᑎᒃ ᖁᕕᐅᒋᔭᖃᕐᓂᐊᕐᓗᑎᒃ 
ᐃᓄᐃᑦ ᓂᕿᖏᓐᓂᑦ ᓂᕆᓗᑎᒃ. ᐃᓄᐃᑦ ᓂᕿᖏᓐᓂᒃ 
ᓂᕆᓐᓇᐃᑦ ᐱᓕᕆᐊᖑᖃᑦᑕᖅᑐᑦ ᐅᔭᕋᒃᑕᕆᐊᕐᒥᑦ 
ᐃᒐᖏᓐᓂᑦ - ᐃᓂᓕᐅᖃᑦᑕᖅᑐᑦ ᓂᕿᓄᑦ 
ᐊᒻᒪᓗ ᓇᓗᓇᐃᒃᑯᑕᖃᖅᖢᑎᒃ ᐊᒡᓃᑯᒃᑯᓐᓄᑦ 
ᐱᓂᐊᕐᓂᕆᔭᖏᓐᓄᑦ ᐅᐱᒋᓂᐊᕐᓗᒋᑦ ᓄᓇᓕᖕᒥᑦ 
ᐱᖅᖁᓯᕆᔭᐅᔪᑦ ᐊᒻᒪᓗ ᐱᑕᖃᖅᑎᑦᑎᓐᓂᖏᑦ 
ᐱᖅᖁᓯᕆᔭᐅᔪᖅ ᖁᕕᐊᒋᑉᓗᒋᑦ ᓄᓇᓕᖕᒥᑦ 
ᐱᓕᕆᔨᒋᔭᕗᑦ. 

Cᐱᖅᖁᓯᕆᔭᐅᔪᒥᒃ ᖃᐅᔨᒪᑎᑦᑎᓂᕐᒧᑦ 
ᓴᙱᒃᑎᑎᕆᓂᖅ:  2023-ᒥᑦ, 
ᐱᓕᕆᐊᖃᓚᐅᖅᑐᑦ 3228-ᑲᓪᓚᖕᓂᑦ 
ᐃᑲᕐᕋᓂᑦ ᐱᖅᖁᓯᕆᔭᐅᔪᒥᒃ ᖃᐅᔨᒪᑎᑦᑎᓂᕐᒧᑦ 
ᐊᔪᕈᖕᓃᖅᓴᐃᓂᕐᒥᑦ, ᓴᙱᒃᑎᑎᖅᖢᒍ 
ᐊᖏᖅᓯᒪᓂᕗᑦ ᑐᑭᓯᐊᓂᕐᒥᒃ ᐊᒻᒪᓗ 
ᐱᖅᖁᓯᕆᔭᐅᔪᒥᒃ ᐃᒃᐱᒍᓱᖕᓂᕐᒥᑦ.

ᖃᐅᔨᒪᕕᑦ

ᑐᙵᕕᒃ 5:

ᐱᕈᖅᐸᓪᓕᐊᓂᕐᒧᑦ 
ᐃᓚᐅᑎᑦᑎᓂᖅ
ᓴᖅᕿᑦᑎᓗᓂ ᑕᒪᐃᓐᓄᑦ ᐊᖏᕈᑕᐅᔪᒥᒃ ᐃᑲᔪᖅᑐᒥᒃ 
ᐱᕈᖅᐸᓪᓕᐊᓂᕐᒧᑦ ᐱᓕᕆᖃᑎᒌᖕᓂᕐᓂᑦ ᐊᒻᒪᓗ ᐱᕕᖃᖅᑎᑦᑎᓂᕐᓂᑦ 
ᓯᕗᓪᓕᖅᐸᐅᑎᑦᑎᔪᓂᒃ ᓄᓇᖃᖅᖄᖅᑐᑦ ᐃᓚᐅᑎᑕᐅᓂᖏᓐᓄᑦ, 
ᐃᓚᐅᖃᑕᐅᓂᖏᓐᓄᑦ, ᐊᒻᒪᓗ ᓴᙱᓂᖃᖅᑎᑕᐅᓂᖏᓐᓄᑦ.

ᑐᙵᕕᒃ 5: ᐱᕈᖅᐸᓪᓕᐊᓂᕐᒧᑦ ᐃᓚᐅᑎᑦᑎᓂᖅ
ᖃᓄᐃᓕᐅᕈᑏᑦ ᖃᖓᒃᑰᖓᔪᖅ

ᐱᑕᖃᖅᑎᑦᑎᓗᓂ ᐱᑦᑕᐅᔪᒥᒃ ᐊᒻᒪᓗ ᓴᙱᓂᖃᕐᓂᕐᒧᑦ ᐃᓕᓐᓂᐊᕐᓂᕐᒥᑦ ᐱᓕᕆᔨᑖᖅᑐᕐᓂᕐᒧᑦ ᐊᔪᕈᖕᓃᖅᓴᕐᓗᒋᑦ ᓯᕗᓕᖅᑎᐅᓗᑎᒃ ᐊᑐᖅᑕᐅᖃᑦᑕᖅᑐᓂᒃ 
ᓄᓇᖃᖅᖄᖅᑐᓂᒃ ᐱᓕᕆᔨᑖᖅᑐᕐᓂᕐᒧᑦ, ᐊᒃᑐᖅᓯᓂᕐᓄᑦ ᐊᒻᒪᓗ ᐃᑲᔫᑎᓄᑦ ᐊᖏᖃᑎᒌᒍᑎᓄᑦ ᐊᒻᒪᓗ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒧᑦ  
ᐱᓕᕆᔨᙳᖅᑐᓄᑦ, ᑭᖑᓂᐊᒍᑦ ᐳᐃᒍᖅᑕᐃᓕᓂᕐᒧᑦ ᐊᔪᕈᖕᓃᖅᓴᐃᖃᑦᑕᕐᓗᑎᒃ.

2025

ᑐᓴᐅᒪᑎᑦᑎᓗᓂ ᐃᓂᐅᔪᓗᒃᑖᒥᑦ ᐅᕝᕙᓘᓐᓃᑦ ᐅᓂᒋᔭᐅᔪᒨᖓᔪᒥᒃ ᐃᒪᓐᓈᖅᑑᑕᐅᔪᓂᒃ ᐊᒡᓃᑯᒃᑯᓐᓂᑦ ᐱᑖᕐᕕᐅᖃᑦᑕᖅᑐᓄᑦ ᐱᔾᔪᑎᖃᖅᑐᓂᒃ ᓄᓇᖃᖅᖄᖅᑐᓂᒃ 
ᐱᓕᕆᑎᑦᑎᓂᕐᒧᑦ ᐊᒻᒪᓗ ᐱᖅᖁᓯᕆᔭᐅᔪᒥᒃ ᖃᐅᔨᒪᑎᑦᑎᓂᕐᒧᑦ ᐊᔪᕈᖕᓃᖅᓴᐃᓂᕐᒥᑦ.

2026

ᐃᓚᐅᓗᓂ ᐅᓂᑉᑳᓕᐊᖑᔪᖅ ᓄᓇᖃᖅᖄᖅᑐᓂᒃ ᐱᓕᕆᔨᑖᖅᑐᕐᓂᕐᒧᑦ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒧᑦ ᐋᕐᕈᑕᒫᖅᓯᐅᑎ ᐅᓂᑉᑳᒥᑦ. 2024

ᐋᖅᕿᒃᓯᓗᓂ ᐅᓂᑉᑳᓕᐅᕆᓂᕐᒧᑦ ᐊᑐᖅᑕᐅᔪᒥᒃ ᑐᓴᐅᒪᑎᑦᑎᓂᐊᕐᓗᓂ ᑮᓇᐅᔭᑎᒍᑦ ᐃᑲᔫᑏᑦ ᑐᓂᔭᐅᔪᑦ ᓄᓇᖃᖅᖄᖅᑐᑦ ᐃᓄᖕᓄᑦ ᖃᐅᔨᓴᖅᑕᐅᑉᓗᑎᒃ 
ᐊᖏᑎᒋᓂᖏᑦ ᐅᑯᐊ:

• ᐃᑲᔫᑏᑦ ᑐᓂᔭᐅᔪᑦ ᓄᓇᖃᖅᖄᖅᑐᑦ ᓄᓇᖅᖃᑎᒌᓄᑦ
• ᐱᑖᕐᓂᕐᒧᑦ ᐊᑐᖅᑕᐅᔪᑦ ᓄᓇᖃᖅᖄᖅᑐᑦ ᓇᖕᒥᓂᖅ ᐱᓕᕆᐊᖏᓐᓄᑦ
• ᑐᓂᕐᕈᑎᓄᑦ ᐊᒻᒪᓗ ᐱᔾᔪᔾᔨᓂᕐᒧᑦ ᐃᑲᔪᖅᑐᓂᒃ ᓄᓇᖃᖅᖄᖅᑐᓄᑦ ᐱᓕᕆᐊᒃᓴᓄᑦ
• ᐃᓕᓐᓂᐊᖅᑎᓄᑦ ᐃᑲᔫᑏᑦ ᓄᓇᖃᖅᖄᖅᑐᑦ ᐃᓕᓐᓂᐊᖅᑎᓄᑦ

2027

ᐅᖃᖃᑎᒋᑉᓗᒋᑦ ᓄᓇᖃᖅᖄᖅᑐᑦ ᓄᓇᓕᖏᑦ, ᑭᒡᒐᖅᑐᐃᓗᓂ ᐱᕈᖅᐸᓪᓕᐊᓂᕐᒧᑦ ᐋᖅᕿᖃᑎᒌᖕᓂᕐᒥᒃ ᐱᓕᕆᕝᕕᖕᒧᑦ-ᐊᑐᖅᑐᒥᒃ ᐊᑐᐊᒐᓕᐅᕆᓂᕐᒧᑦ ᐱᔾᔪᑕᐅᔪᓄᑦ 
ᐅᑯᓄᖓ:

• ᐱᖁᑎᓂᑦ ᐊᒻᒪᓗ ᑲᑎᓐᓂᖃᕐᓂᕐᒥᒃ ᐱᕙᓪᓕᐊᓂᖅ
• ᐃᒡᓗᕐᔪᐊᓂᒃ ᐱᐅᓯᒋᐊᖅᓯᓃᑦ
• ᐃᓕᓐᓂᐊᕐᓂᖅ ᐊᒻᒪᓗ ᐊᔪᕈᖕᓃᕐᓴᓂᖅ
• ᑮᓇᐅᔭᓕᐊᓂᒃ ᑐᓂᐅᑎᖃᑦᑕᕐᓂᕐᒧᑦ ᒪᓕᒐᕋᓛᑦ
• ᐊᖏᒡᓕᒋᐊᕐᓗᒋᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᖏᑦᑎᐊᕐᓂᕐᒧᑦ ᐱᔨᑦᑎᕋᐅᑏᑦ
• ᐱᐅᓂᖅᓴᐅᓕᕐᓗᒋᑦ ᐃᓄᓕᕆᔨᒃᑯᓐᓄᐊᖃᑦᑕᕐᓃᑦ ᓄᓇᖃᖅᖄᖅᑐᑦ ᓄᓇᓕᓗᒃᑖᖏᓐᓂᑦ
•  ᐱᐅᓯᒋᐊᕐᓗᒋᑦ ᑮᓇᐅᔭᖃᖅᑎᑦᑎᓃᑦ ᓇᖕᒥᓂᖅ ᐱᓕᕆᐊᖃᖅᑐᓄᑦ, ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᓂᖅ, ᓄᓇᓕᖕᒥᑦ ᐱᑖᖅᑐᕐᓃᑦ ᐊᒻᒪᓗ ᐃᓚᐅᖃᑕᐅᓂᖅ 
ᐊᖏᔪᓄᑦ ᐱᓕᕆᐊᓄᑦ 

ᑲᔪᓯᓂᐊᖅᑐᖅ

ᓄᓇᖃᖅᖄᖅᑐᑦ ᐃᓄᐃᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᖏᑦ 
ᓯᕗᓕᖅᑎᐅᔪᑦ ᐱᖅᖁᓯᕆᔭᐅᔪᖃᐅᖅᑐᒃᑯᑦ ᐊᒻᒪᓗ 
ᐃᒃᐱᒍᓱᒡᕕᐅᓂᖃᖅᑐᒃᑯᑦ ᐱᓕᕆᕝᕕᖃᖅᑎᑦᑎᓂᕐᒥᒃ ᑏᑐᐊᕐ 
ᑕᓯᖅ (Detour Lake) ᐅᔭᕋᒃᑕᕆᐊᕐᒥᑦ

ᖃᐅᔨᒪᕕᑦ...
…ᓴᒋᒥᐅ ᐱᖅᖁᓯᒃᑯᑦ ᒪᓂᕋᕆᔭᐅᔪᑦ, 
ᓴᓂᐊᓃᑦᑐᖅ ᓴᒋᒧ ᑕᓯᐅᑉ ᐊᒻᒪᓗ 5 ᒥᓂᑦᓂᑦ 
ᐅᖓᓯᒃᑎᒋᔪᖅ ᐱᓱᒃᖢᓂ ᓴᒋᒥᐅ ᑐᔪᕐᒥᕕᖕᒥᑦ, 
ᑏᑐᐊ ᑕᓯᕐᒥᑦ ᐅᔭᕋᒃᑕᕆᐊᒥᑦ ᐱᓕᕆᔨᖏᓐᓂᑦ, 
ᐃᓂᒋᔭᐅᖃᑦᑕᖅᑐᖅ ᐱᖁᖅᓯᕆᔭᐅᔪᓂᒃ 
ᖁᕕᐊᓲᑎᖃᕌᖓᑕ ᑕᐃᒪᙵᓂᑦ 2012-
ᒥᑦ? ᐃᓂᐅᔪᖅ ᑲᒪᔭᖃᖃᑦᑕᖅᓯᒪᔪᖅ 
ᐱᒻᒪᕆᐅᔪᓂᒃ ᖃᓄᓕᐅᕐᓂᖃᖅᑎᓪᓗᒋᑦ, 
ᓲᕐᓗ ᐃᖅᖃᐅᒪᔭᐅᑎᓪᓗᒋᑦ ᓱᕈᓰᑦ 
ᐅᑎᓚᐅᖏᑦᑐᑦ ᐃᓕᓐᓂᐊᕆᐊᖅᑎᑕᐅᓯᒪᔪᓂᑦ, 
ᓄᓇᖅᖄᑎᒌᓄᑦ ᐅᑉᓗᕆᔭᐅᔪᖅ ᓱᓕᓂᕐᒧᑦ 
ᐊᒻᒪᓗ ᐋᖅᕿᖃᑎᒌᖕᓂᕐᒧᑦ, ᐊᒻᒪᓗ 
ᓄᓇᖅᖃᑎᒌᓄᑦ ᓄᓇᖃᖅᖄᖅᑐᑦ 
ᐃᓄᐃᑦ ᐅᑉᓗᖓᓂᒃ ᖁᕕᐊᓲᑎᖃᕐᓂᕐᓄᑦ. 
ᐃᓂᐅᔪᒥᑦ ᐱᓯᒪᔪᑦ ᐅᐱᕐᖔᒃᑯᑦ ᐊᒻᒪᓗ 
ᐅᑭᐊᒃᓵᒃᑯᑦ ᓂᕆᕕᒡᔪᐊᖅᑐᓂᑦ, ᐅᒃᐱᕐᓂᕐᒧᑦ 
ᐃᑯᐊᓛᖅᑎᑦᑎᓂᕐᓂᑦ, ᐊᒻᒪᓗ ᐆᖅᖂᓇᖅᑐᖅ 
ᖃᐅᓯᓕᖅᖢᑎᒃ. ᐱᓕᕆᔩᑦ ᓴᒋᒥᐅ ᑐᔪᕐᒥᕕᖕᒥᑦ 
ᖁᕕᐊᒋᔭᖃᖃᑦᑕᖅᑐᑦ ᐱᖅᖁᓯᖏᑦᑎᒍᑦ 
ᓂᕆᑉᓗᑎᒃ ᐊᒻᒪᓗ, 2024-ᒥᑦ, ᓂᕆᐅᒃᑐᑦ 
ᐃᓕᓯᓂᐊᕐᓗᑎᒃ ᖃᓪᓕᖃᖅᑐᖅ ᐅᖅᖁᐊᒃᓴᖅ 
ᐅᑭᐅᒃᑯᑦ ᐊᑐᖅᑕᐅᖃᑦᑕᕐᓂᐊᕐᓗᓂ 
ᖁᕕᐊᓲᑎᖃᕐᓂᕐᓄᑦ.

ᐅᓂᒃᑳᕗᑦ

ᐃᓂᐅᔪᒦᑦᑐᑦ ᐊᑐᖃᑎᒋᔭᖏᓐᓂᑦ 
ᐱᖅᖁᓯᖏᓐᓄᑦ ᓄᓇᒋᔭᖓᓂᑦ ᒨᔅ ᑯᕇ 
ᐃᖅᕿᓖᑦ ᓄᓇᖅᖃᑎᒌᓄᑦ, ᐊᐱᑎᐱ 
ᐊᓂᓯᓇᐱᒃ ᐃᖅᕿᓖᑦ ᓄᓇᖅᖃᑎᒌᑦ, 
ᐊᒻᒪᓗ ᑕᐃᒃᕙ ᑕᒐᒪᐅ ᓄᓇᖅᖃᑎᒌᑦ 
ᐅᐊᖕᓇᖅᐸᓯᖓᓂᑦ ᑲᓇᖕᓇᖅᐸᓯᖓᓂᑦ 
ᐋᓐᑎᐅᕆᐅᒦᑦᑐᖅ, ᑏᑐᐊᕐ ᑕᓯᖅ (Detour 
Lake) ᐅᔭᕋᒃᑕᕆᐊᕗᑦ ᐊᖏᓛᖑᖃᑕᐅᔪᖅ 
ᒎᓗᒧᑦ ᐅᔭᕋᒃᑕᕆᐊᖅ ᑲᓇᑕᒥᑦ. 
2018-ᒥᑦ, ᐊᒡᓃᑯᒃᑯᑦ ᐱᒻᒪᕆᐅᔪᒥᒃ 
ᐱᓕᕆᐊᖃᕆᐊᓚᐅᖅᑐᑦ ᓴᙱᒃᑎᑎᕆᓂᕐᒥᒃ 
ᑐᓴᐅᒪᖃᑦᑕᐅᑎᓂᕐᓂᒃ ᐊᒻᒪᓗ ᐱᑦᑕᐅᔪᒥᒃ 
ᐱᓕᕆᖃᑎᒌᖕᓂᓕᐅᕐᓗᓂ ᓄᓇᖃᖅᖄᖅᑐᓂᑦ 
ᐱᓕᕆᔨᖏᓐᓄᑦ ᐅᔭᕆᐊᒃᑕᕆᐊᕐᒥᑦ ᐊᒻᒪᓗ 
ᐱᒋᐊᖅᑎᖦᖢᒋᑦ ᓄᓇᖃᖅᖄᖅᑐᑦ ᐃᓄᐃᑦ 
ᐅᖃᐅᔾᔨᓂᕐᒧᑦ ᑲᑎᒪᔨᐊᓛᒃᑯᑦ (IPAC). 

ᐱᒻᒪᕆᐅᒋᔭᐅᔪᖅ IPAC-ᑯᓐᓂᑦ 

ᐱᓂᐊᕐᓂᕆᔭᐅᔪᖅ ᑐᙵᕕᖃᖅᑎᑦᑎᓗᑎᒃ 
ᓄᓇᖃᖅᖄᖅᑐᑦ ᐱᓕᕆᔨᓄᑦ 
ᑐᓴᖅᑕᐅᑎᓐᓂᐊᕐᓗᒋᑦ ᐃᓱᒫᓘᑎᒋᔭᖏᑦ, 
ᐊᑕᐅᑦᑎᒃᑯᑦ ᐃᓱᒪᒋᔭᐅᔪᑦ, ᐊᒻᒪᓗ 
ᐃᓚᐅᓗᑎᒃ ᑲᒪᒋᔭᖏᓐᓂᑦ ᓄᓇᖃᖅᖄᖅᑐᑦ 
ᐃᓄᐃᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᖏᑦᑕ 
ᑏᑐᐊᕐ ᑕᓯᖅ (Detour Lake) ᐅᔭᕋᒃᑕᕆᐊᒥᑦ 
ᐊᐅᓚᑦᑎᓂᕐᒧᑦ ᐱᓕᕆᔨᐅᔪᑦ. IPAC-ᑯᓐᓄᑦ 
ᐃᓚᒋᔭᐅᔪᑦ ᑕᒪᕐᒥᓗᒃᑖᖅ ᐃᑲᔪᖃᑦᑕᖅᑐᑦ 
ᑲᑎᒪᔨᐊᓛᒃᑯᓐᓂᑦ ᐊᒻᒪᓗ ᑭᒡᒐᖅᑐᐃᑉᓗᑎᒃ 
ᐊᔾᔨᒌᙱᑦᑐᓂᑦ ᐊᕕᒃᑐᖅᓯᒪᔪᓂᑦ 
ᐅᔭᕋᒃᑕᕆᐊᒃᑯᓐᓂᑦ. 

ᑲᑎᒪᔨᐊᓛᒃᑯᑦ ᐱᓕᕆᐊᖃᖃᑦᑕᖅᑐᑦ 
ᐊᔾᔨᒌᙱᑦᑐᓂᒃ ᐱᔾᔪᑕᐅᔪᓂᒃ 
ᐱᔾᔪᑎᖃᖅᑐᓂᒃ ᓄᓇᖃᖅᖄᖅᑐᑦ 
ᐱᓕᕆᔨᒋᔭᐅᔪᓂᑦ. ᐃᓚᓕᐅᑎᔭᐅᓂᖏᓐᓄᑦ 
ᓄᓇᖃᖅᖄᖅᑐᓄᑦ ᖃᓄᐃᓕᐅᕈᑕᐅᖃᑦᑕᖅᑐᑦ 

ᐊᒻᒪᓗ ᖁᕕᐊᓲᑎᖃᕈᑎᖏᑦ 
ᒪᓂᒪᑎᑦᑎᓂᖏᓐᓄᑦ ᐱᖅᖁᓯᕆᔭᐅᔪᒃᑯᑦ 
ᐱᓕᕆᐊᖏᓐᓂᑦ ᓄᖅᖃᖓᓂᐊᕐᓗᑎᒃ 
ᐊᒻᒪᓗ ᐱᓕᕆᐊᕐᒥᑦ ᓯᕗᒻᒧᒃᑎᑕᐅᓂᐊᕐᓗᑎᒃ 
ᐱᕕᖃᖅᑎᑦᑎᓂᕐᓄᑦ, IPAC-ᑯᑦ 
ᐃᓱᒪᒋᔭᖏᓐᓂᑦ ᓄᓇᖃᖅᖄᖅᑐᑦ 
ᐱᓕᕆᔨᓄᑦ ᑐᓴᖅᑕᐅᑎᖃᑦᑕᖅᑕᖏᑦ, 
ᐊᑕᐅᑦᑎᒃᑯᑦ ᖃᐅᔨᒪᓕᖅᑎᑦᑎᑉᓗᑎᒃ ᐊᒻᒪᓗ 
ᑐᑭᓯᐊᔭᐅᑎᓪᓗᒋᑦ ᓄᓇᖃᖅᖄᖅᑐᓄᑦ 
ᐱᖅᖁᓯᕆᔭᐅᔪᑦ ᑲᒻᐸᓂᒃᑯᓐᓂᑦ. 

IPAC-ᑯᑦ ᓴᙱᒃᑎᒋᐊᖅᓯᑐᐃᓐᓇᙱᑦᑐᑦ 
ᐱᓕᕆᖃᑎᒌᖕᓂᖏᓐᓂᑦ ᑭᓯᐊᓂ 
ᐃᑲᔪᖅᓯᒪᔪᑦ ᐱᖅᖁᓯᒃᑯᑦ 
ᐊᔪᙱᓐᓂᖅᓴᐅᓂᐊᕐᓗᑎᒃ ᐊᒻᒪᓗ 
ᐃᒃᐱᒍᓱᒡᕕᐅᓂᖃᖅᑐᒥᑦ ᐱᓕᕆᕝᕕᖃᕐᓗᑎᒃ 
ᑏᑐᐊᕐ ᑕᓯᖅ (Detour Lake) ᐅᔭᕋᒃᑕᕆᐊᕐᒥᑦ.  



ᐃᑲᔪᖅᑕᐅ-
ᓂᖏᑦ CAVAC 
ᐃᒡᓗᕐᔪᐊᖅ 
ᑭᑦᓯᓴᑭᒃ-ᒥᑦ 
(Kitcisakik)
2023-ᒥᑦ, ᐊᒡᓃᑯᒃᑯᑦ ᐱᓕᕆᐊᖃᕆᐊᓚᐅᖅᑐᑦ 
ᐊᑕᐅᑦᑎᒃᑯᑦ ᐃᑲᔪᖅᖢᑎᒃ ᓂᕆᐅᒋᔭᐅᔪᖅ 
ᓴᓇᔭᐅᓂᐊᕐᓂᖓᑕ ᑐᕌᖓᔪᒥᒃ ᐱᕋᔭᒃᑐᓄᑦ 
ᐋᓐᓂᖅᑕᐅᓯᒪᔪᓂᒃ ᐃᑲᔪᐃᕝᕕᒃ-ᒧᑦ (CAVAC) 
ᐃᐅᓪᒑᓐᑯᐃᓐ ᓄᓇᓕᒋᔭᐅᔪᒥᑦ ᑭᑦᓯᓴᑭᒃ-
ᒥᑦ (Kitcisakik) ᐅᐊᖕᓇᖅᐸᓯᖓᓂᑦ 
ᐱᖓᖕᓇᖅᐸᓯᖓᓃᑦᑐᖅ ᑯᐸᐃᒃ. ᑐᓂᕐᕈᑕᐅᔪᖅ 
ᓇᑉᐸᖓᓂᒃ ᑲᑎᖦᖢᒋᑦ ᐱᓕᕆᐊᓕᖕᓂᑦ 
ᑮᓇᐅᔭᐃᑦ ᐱᔭᐅᔭᕆᐊᖃᖅᑐᓅᓚᐅᖅᑐᖅ 
ᐱᓕᕆᐊᕐᒧᑦ. 
CAVAC-ᑯᑦ, ᐱᓕᕆᖃᑎᒋᑉᓗᒋᑦ 
ᐊᔪᙱᓐᓂᖃᖅᑐᑦ ᒪᓕᒐᓕᕆᔨᓂᒃ, 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒥᑦ ᐊᒻᒪᓗ 
ᐃᓄᓕᕆᔨᒃᑯᑦ ᐱᓕᕆᖃᑎᒌᑦ ᐊᒻᒪᓗ 
ᓄᓇᓕᖕᒥᑦ ᐊᐅᓚᑦᑎᔩᑦ ᑲᑐᔾᔨᖃᑎᒌᑦ 
ᑐᓂᓯᓂᐊᖅᑐᑦ ᐊᑐᖅᑕᐅᔭᕆᐊᓕᖕᓂᑦ 
ᐃᑲᔪᖃᑦᑕᖅᑐᓂᒃ ᐋᓐᓂᖅᑕᐅᓯᒪᔪᓄᑦ 
ᐅᕝᕙᓘᓐᓃᑦ ᑕᑯᓯᒪᔪᓄᑦ ᐱᕋᖕᓂᕐᒥᑦ. 
ᑕᐅᑐᒐᐅᔪᖅ ᐃᓂᖃᕐᓂᖅ 
ᑭᑦᓯᓴᑭᒃᒥᑦ ᐱᑕᖃᕐᓂᐊᖅᑐᖅ ᐊᓯᒧᑦ 
ᖃᐅᔨᔭᐅᔭᕆᐊᖃᙱᑦᑐᓕᕆᓂᕐᓄᑦ 
ᑲᑎᒪᕝᕕᖕᒥᑦ ᐊᒻᒪᓗ ᓯᓚᒥᑦ ᐃᓂᐅᔪᒥᑦ 
ᐋᖅᕿᒃᓯᒪᔪᖅ ᐅᒃᐱᕐᓂᒃᑯᑦ ᐃᑯᐊᓛᖅᑐᒥᑦ. 
ᐃᓱᒪᒋᔭᖃᕐᓂᒃᑯᑦ ᐋᖅᕿᒃᓯᒪᓂᖓ 
ᐱᖅᖁᓯᒃᑯᑦ ᐊᑦᑕᕐᓇᖅᑐᖃᙱᑦᑐᖅ 
ᐊᕙᑎᒧᑦ ᓄᓇᓕᖕᒥᐅᑕᓂᒃ 
ᐃᑲᔪᖅᑕᐅᔪᒪᔪᓂᒃ ᑲᒪᒋᔭᐅᔪᖕᓇᕐᓂᐊᕐᓗᑎᒃ 
ᐃᒃᐱᒍᓱᒡᕕᐅᓂᖃᕐᓗᑎᒃ ᐊᒻᒪᓗ 
ᐃᓱᒪᒋᔭᐅᓂᖃᕐᓗᑎᒃ ᐊᔾᔨᐊᖏᑦᑑᔪᓄᑦ 
ᐱᔭᕆᐊᖃᖅᑕᖏᓐᓄᑦ. ᓴᓇᔭᐅᖏᑦᑐᖅ ᓱᓕ 
ᐃᒡᓗᕐᔪᐊᖅ ᑭᓯᐊᓂ ᐅᖃᖅᓯᒪᔭᖓᓐᓃᑦᑐᖅ 
ᐊᒡᓃᑯᒃᑯᑦ ᐱᓂᐊᕐᓂᕆᔭᖓᓐᓂᑦ ᓄᓇᓕᒃ 
ᖃᓄᐃᖏᑦᑎᑦᑎᐊᕐᓂᐊᕐᓗᒍ.

ᐅᓂᒃᑳᕗᑦ

Sᓴᙱᒃᑎᑎᕆᓂᖅ ᓄᓇᓕᖕᒥᑦ 
ᐊᒃᑐᐊᓂᐅᔪᓂᒃ ᓚ ᐃᓐᑎᐊ 
ᐅᔭᕋᒃᑕᕆᐊᕐᒥᑦ
70 ᑭᓛᒥᑕᓪᓗᐊᓂᒃ ᐅᖓᓯᒃᑎᒋᔪᖅ 
ᐊᒡᓃᑯᒃᑯᑦ ᓚ ᐃᓐᑎᔭ ᐅᔭᕋᒃᑕᕆᐊᖓᑦ 
ᓱᓄᕋ, ᒥᐊᒃᓯᑯᒥᑦ, ᐊᖏᕐᕋᕆᔭᐅᔪᖅ ᐱᒪ 
ᓄᓇᖅᖃᑎᒌᓄᑦ ᓴᓐ ᔪᐊᓐ ᑎᐄᒍ-ᒥᑦ. 
ᐅᑭᐅᓂᑦ ᓚ ᐃᓐᑎᔭ ᐊᐅᓛᖅᓯᒪᓕᖅᑎᓪᓗᒍ, 
ᓴᙱᔪᒥᒃ ᐊᒃᑐᐊᖃᑎᒌᖕᓂᖃᖅᓯᒪᓕᖅᑕᕗᑦ 
ᓄᓇᓕᖕᒥᐅᑕᐃᑦ.

2023-ᒥᑦ, ᓄᓇᓕᖕᒥᑦ ᐊᒡᓃᑯᒃᑯᑦ 
ᐱᓕᕆᔨᖏᑦ ᐱᓕᕆᖃᑎᖃᓚᐅᖅᑐᑦ 
ᓄᓇᓕᖕᒥᑦ ᓯᕗᓕᖅᑎᐅᔪᓂᒃ 
ᐋᖅᕿᒃᓱᐃᓂᐊᕐᓗᑎᒃ ᖃᑉᓯᐊᕐᔪᖕᓂᑦ 
ᑲᑎᑎᑦᑎᓂᕐᓂᒃ ᓴᓐ ᔪᐊᓐ ᑎᐄᒍᒧᑦ 
ᖃᓂᑦᑐᓂᑦ ᓄᓇᓕᖕᓂᑦ. ᐃᓚᒋᔭᐅᔪᖅ, 
ᐃᑲᔪᓚᐅᖅᑕᕗᑦ ᓴᓐ ᔪᐊᓐ ᑎᐄᒍᒧᑦ 
ᑐᓂᕐᕈᑎᖃᖅᖢᑕ ᐱᔭᐅᔭᕆᐊᖃᖅᑐᓂᒃ 

ᐃᖢᐊᖅᓴᐅᑎᓂᒃ ᐊᒻᒪᓗ ᑐᓂᓯᑉᓗᑕ 
ᓄᑕᖅᖃᓄᑦ ᖁᕕᐊᓱᖕᓇᐅᑎᓪᓗᒍ.

ᐱᒻᒪᕆᐅᔪᖅ ᐊᑐᖅᑕᑉᑎᖕᓄᑦ 
ᓄᓇᓕᖕᒥᑦ ᐃᓚᐅᑎᑦᑎᓂᕐᒧᑦ 
ᐃᒃᐱᒍᓱᒡᕕᖃᕐᓂᕐᔪᐊᕆᔭᕗᑦ 
ᐱᖅᖁᓯᖏᓐᓄᑦ ᓄᓇᖃᖅᖄᖅᑐᑦ ᓄᓇᓖᑦ. 
ᓴᕆᒪᓱᒃᑐᒍᑦ ᐱᔾᔪᑎᔪᖕᓇᕋᑉᑎᒍᑦ ᔪᒥᐅᕆ, 
ᖁᕕᐊᓲᑎᖃᕐᓂᕆᔭᖓᑦ ᐱᒪ ᓄᓇᖅᖃᑎᒌᑦ 
ᑕᒪᐃᓐᓂᑦ ᑕᖅᕿᓂᑦ ᑲᑕᒑᕆᕝᕕᖕᒥᑦ 
ᐊᒻᒪᓗ ᐊᕗᓂᕕᖕᒥᑦ. ᖁᕕᐊᓲᑎᖃᕐᓃᑦ 
ᐱᖓᓱᓄᑦ ᐅᑉᓗᓅᖃᑦᑕᖅᑐᑦ ᐊᒻᒪᓗ 
ᖁᔭᓕᓂᕐᒧᑦ ᓴᐃᒻᒪᖅᑎᑕᐅᓯᒪᓂᖏᓐᓄᑦ 
ᐊᒻᒪᓗ ᑐᒃᓯᐊᕐᓂᖏᓐᓄᑦ ᓂᕿᒃᓴᓂᒃ 
ᐱᕈᖅᓴᖃᑦᑕᖅᑕᖏᓐᓄᑦ.

ᐱᕈᖅᐸᓪᓕᐊᓂᕐᒧᑦ 
ᐋᖅᕿᖃᑎᒌᖕᓂᕐᒧᑦ ᐊᒃᑐᖅᓯᓂᖅ: 
ᐃᑲᔪᐃᑉᓗᑎᒃ ᐊᖏᔪᒥᒃ ᓄᓇᖃᖅᖄᖅᑐᑦ 
ᓇᖕᒥᓂᖅ ᐱᓕᕆᐊᓕᖕᓄᑦ ᐊᒻᒪᓗ 
ᐱᕈᖅᐸᓪᓕᐊᓂᕐᒧᑦ ᐋᖅᕿᖃᑎᒌᖕᓂᕐᒧᑦ, 
ᐊᒡᓃᑯᒃᑯᑦ ᑳᓐᑐᕌᒃᑖᖅᑎᑦᑎᓚᐅᖅᑐᑦ 
ᑲᑎᖦᖢᒋᑦ $1,384.77 ᒥᓕᔭᓐᓂᒃ 
ᓄᓇᖃᖅᖄᖅᑐᑦ ᓇᖕᒥᓂᖅ 
ᐱᓕᕆᐊᓕᖕᓄᑦ 2023-ᒥᑦ.

ᖃᐅᔨᒪᕕᑦ

ᐱᑦᑕᐅᔪᓕᐅᕆᑉᓗᑕ ᐊᒻᒪᓗ 
ᐱᓕᕆᖃᑎᒌᖕᓂᕐᓂᒃ ᓄᓇᖃᖅᖄᖅᑐᓂᑦ 
ᓄᓇᓕᖕᓂᑦ ᓄᓇᕐᔪᐊᕐᒥᑦ, ᐊᑉᖁᓯᐅᖅᑐᒍᑦ 
ᐊᔪᙱᑦᑐᒃᑯᑦ ᐱᓕᕆᖃᑎᒌᖕᓂᐅᔪᓂᒃ 
ᐱᐅᓯᒋᐊᖅᓯᓂᖃᖅᑐᖅ ᑕᒪᐃᓐᓂᑦ 
ᐊᐅᓚᑦᑎᔨᑉᑎᖕᓂᑦ ᐊᒻᒪᓗ ᓄᓇᓕᖕᓂᑦ 
ᐊᐅᓛᖅᑎᑦᑎᕝᕕᒋᖃᑦᑕᖅᑕᑉᑎᖕᓂᑦ. 

ᑐᙵᕕᒃ 6:

ᐊᕙᑎᓕᕆᔨᒃᑯᑦ
ᑐᓵᓗᒋᑦ ᐊᒻᒪᓗ ᐃᓚᐅᑎᓪᓗᒋᑦ ᖃᓄᐃᓕᐅᖅᑎᑦᑎᓂᖏᑦ 
ᓄᓇᖃᖅᖄᖅᑐᑦ ᓄᓇᖅᖃᑎᒌᓂᑦ ᐊᕙᑎᒥᒃ ᒥᐊᓂᖅᓯᕐᒧᑦ ᐊᒻᒪᓗ 
ᐅᑎᖅᑎᑎᕆᓂᕐᒧᑦ ᐱᓕᕆᐊᕆᔭᑉᑎᖕᓂᑦ.

ᑐᙵᕕᒃ 6: ᐊᕙᑎᓕᕆᔨᒃᑯᑦ:
ᖃᓄᐃᓕᐅᕈᑏᑦ ᖃᖓᒃᑰᖓᔪᖅ

ᕿᒥᕐᕈᓗᒋᑦ ᐊᒻᒪᓗ ᐱᐅᓯᒋᐊᕐᓗᒋᑦ ᐊᒡᓃᑯᒃᑯᑦ ᐊᕙᑎᒥᒃ ᖃᐅᔨᓴᐃᓂᖓᑦ ᐱᓕᕆᖃᑎᒋᓗᒋᑦ ᓄᓇᖃᖅᖄᖅᑐᑦ ᓄᓇᓖᑦ ᐊᒻᒪᓗ ᐃᓐᓇᕆᔭᐅᔪᑦ. ᓴᖅᕿᑦᑎᓗᓂ 
ᐃᓚᐅᖃᑕᐅᑎᑦᑎᓂᕐᒧᑦ ᐊᑐᖅᑕᐅᓂᐊᖅᑐᒥᒃ ᐊᒻᒪᓗ, ᐱᑕᖃᙱᒃᑳᖓᑕ ᖃᐅᔨᓗᒋᑦ ᐃᓐᓇᕆᔭᐅᔪᓂᑦ ᑲᑎᒪᔨᐊᓛᖑᔪᖕᓇᖅᑐᓂᒃ. 

2024

ᐋᖅᕿᒃᓯᓗᓂ ᐃᓱᒪᑕᐅᓂᕐᓄᑦ ᐊᑐᖅᑕᐅᔪᒥᒃ ᐊᔪᙱᑦᑐᒃᑯᑦ ᐱᕙᓪᓕᐊᓂᕐᒧᑦ ᐊᑐᐊᒐᑎᒍᑦ ᒪᓕᒐᓄᑦ ᐱᔾᔪᑎᖃᖅᑐᓂᒃ ᖃᐅᔨᔭᐅᔪᓂᒃ ᓄᓇᖃᖅᖄᖅᑐᑦ ᐃᑦᑕᕐᓂᑕᐃᑦ 
ᐱᒋᔭᖏᓐᓂᑦ.

2025

ᐱᖃᑎᒋᓗᒋᑦ ᓄᓇᖃᖅᖄᖅᑐᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᖏᑦ ᐊᔪᙱᑦᑐᒃᑯᑦ ᐱᓕᕆᐊᒃᓴᓕᕆᓂᕆᔭᖏᓐᓂᑦ ᐊᒡᓃᑯᒃᑯᑦ. 2026

ᐃᓚᐅᑏᓐᓇᕋᓱᖃᑦᑕᕐᓗᒋᑦ ᐊᒻᒪᓗ ᐱᓕᕆᔨᑖᖅᑐᕐᓗᓂ ᓄᓇᖃᖅᖄᖅᑐᑦ ᓄᓇᓕᖕᓂᑦ ᐊᒡᓃᑯᒃᑯᑦ ᐊᕙᑎᓕᕆᓂᕐᒧᑦ ᐊᒻᒪᓗ ᐊᔪᙱᑦᑐᒃᑯᑦ ᐱᕙᓪᓕᐊᔪᓕᕆᔨᖏᓐᓄᑦ. ᑲᔪᓯᓂᐊᖅᑐᖅ

ᐅᓂᒃᑳᕗᑦ

ᑭᕙᓪᓕᕐᒥᑦ ᐃᓄᐃᑦ 
ᐃᓐᓇᕆᔭᐅᔪᑦ 
ᖃᓄᐃᓕᐅᖅᑎᑦᑎᔪᑦ 
ᐊᒡᓃᑯᒃᑯᑦ 
ᐱᓂᐊᕐᓂᕆᔭᖓᓐᓂᑦ 
ᓄᓇᕗᒻᒥᑦ 
ᓴᖅᕿᑕᐅᓚᐅᖅᑐᑦ ᐊᒡᓃᑯᒃᑯᓐᓄᑦ 2021-ᒥᑦ, ᑭᕙᓪᓕᕐᒥᑦ 
ᐃᓄᐃᑦ ᐃᓐᓇᕆᔭᐅᔪᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᖏᑦ 
ᐱᒻᒪᕆᐅᔪᒥᒃ ᐱᓕᕆᐊᖃᖅᑐᑦ ᑐᓂᓯᖃᑦᑕᖅᖢᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (ᐃᓄᐃᑦ ᐱᖅᖁᓯᖏᓐᓂᒃ 
ᖃᐅᔨᒪᓂᕆᔭᐅᔪᑦ) ᐊᒻᒪᓗ ᐃᓄᐃᑦ ᐃᓅᖃᑎᒌᖕᓂᕐᒧᑦ 
ᐱᒻᒪᕆᐅᒋᔭᐅᔪᓂᒃ ᓄᓇᕗᒻᒥᐅᓄᑦ ᐊᒻᒪᓗ ᓄᓇᕗᒻᒥᑦ 
ᐊᐅᓛᖅᑎᑦᑎᔪᑦ ᐱᓕᕆᔨᑉᑎᖕᓄᑦ. 

ᑲᑎᒪᔨᐊᓛᒃᑯᑦ ᖃᓄᐃᓕᐅᖅᑎᑦᑎᓂᖏᑦ 
ᐃᑲᔪᖃᑦᑕᖅᑐᑦ ᕿᓂᖅᓴᐃᓂᕐᒧᑦ, ᐸᕐᓇᐃᓂᕐᒧᑦ, 
ᐱᓕᕆᔨᓂᒃ ᐱᕙᓪᓕᐊᓂᕐᓄᑦ, ᖃᓄᐃᖏᑦᑎᐊᕐᓂᕐᒧᑦ, 
ᐊᒻᒪᓗ ᐊᐅᓛᖅᑎᑦᑎᓂᕐᒧᑦ ᖃᓄᖅᑑᕆᓂᕐᓄᑦ, 
ᐊᒡᓃᑯᒃᑯᓐᓂᑦ ᖃᐅᔨᔪᖕᓇᖅᑎᑦᑎᔪᑦ ᖃᐅᔨᒪᓂᕆᔭᐅᔪᒥᒃ 
ᐱᑕᖃᙱᓐᓂᐅᔪᓂᒃ ᐱᓕᕆᐊᖅ ᐱᕙᓪᓕᐊᔭᐅᑎᓪᓗᒍ 
ᐊᒻᒪᓗ ᐱᓕᕆᐊᕆᓗᒋᑦ ᓄᓇᓕᖕᒥᐅᓄᑦ ᐃᓱᒫᓘᑎᒋᔭᐅᔪᑦ 
ᐊᒻᒪᓗ ᐊᐱᖅᖁᑕᐅᔪᑦ.

ᐃᓐᓇᕆᔭᐅᔪᑦ ᑲᑎᒪᔨᐊᓛᖏᑦ ᐊᒡᓃᑯᒃᑯᓐᓂᑦ 
ᐱᑕᖃᐅᓕᖅᑎᑦᑎᖃᑦᑕᖅᑐᑦ ᐅᑉᓗᒥᐅᔪᖅ 
ᐊᑐᖅᑕᐅᖃᑦᑕᖅᑐᓂᒃ ᐱᖅᖁᓯᒃᑯᑦ ᖃᐅᔨᒪᓂᕆᔭᐅᔪᒧᑦ. 
ᐃᑲᔪᖃᑦᑕᕐᓂᖏᑦ ᑎᑭᐅᑎᓯᒪᔪᑦ ᓄᓇᓕᖕᒥᐅᓂᒃ 
ᐃᓚᐅᑎᑦᑎᓂᕐᓄᑦ ᐊᒻᒪᓗ ᖃᐅᔨᑎᑦᑎᑉᓗᑎᒃ 
ᐱᖅᖁᓯᒃᑯᑦ ᓄᓇᒥᒃ ᐊᑐᖅᑕᐅᖃᑦᑕᖅᑐᓂᒃ, ᓄᓇᓕᖕᒥᑦ 
ᐱᖅᖁᓯᕆᔭᐅᔪᓂᒃ, ᐱᖅᖁᓯᖓᓐᓂᒃ, ᐊᒻᒪᓗ 
ᓯᕗᓪᓕᖅᐸᐅᑎᔭᐅᔭᕆᐊᓕᖕᓂᑦ.  

ᐃᓕᑦᑎᒃᑲᓐᓂᕐᓗᑎᑦ

https://www.agnicoeagle.com/English/the-eagle-blog/blog-news-details/2023/Inuit-Elders-Share-Knowledge-and-Expertise-with-Nunavut-Operations/default.aspx

ᐅᓂᒃᑳᕗᑦ

ᐃᓕᓐᓂᐊᕐᓂᖅ ᑦᔭ ᑦᔭ ᕗᕈᖕ  
(Dja Dja Wurrung) 
ᐱᖅᖁᓯᖓᓐᓂᑦ Fosterville-ᒥᑦ 
ᒎᓗᒧᑦ ᐅᔭᕋᒃᑕᕆᐊ
Aᐊᒡᓃᑯᒃᑯᑦ Fosterville-ᒥᑦ ᒎᓗᒧᑦ 
ᐅᔭᕋᒃᑕᕆᐊᖓᑦ ᐊᖏᓛᖑᔪᖅ ᒎᓗᓕᐅᖅᑎ 
ᕕᒃᑑᕆᐊ, ᐋᔅᑐᕇᓕᐊᒥᑦ. ᑕᒪᕐᒥᒃᓗᑖᕐᓚᒃ 
ᐅᔭᕋᒃᑕᕆᐊᕐᒥᑦ 800-ᖑᔪᑦ ᐱᓕᕆᔩᑦ 
ᓄᓇᒋᔭᐅᔪᕐᒥᐅᑕᐅᔪᑦ, ᐃᓕᑕᕆᔭᕗᑦ 
Fosterville ᖃᓂᓐᓂᕆᔭᖏᓐᓄᑦ 
ᓄᓇᓕᖕᒥᐅᓂᑦ. 

Fosterville-ᒥᐅᑕᐃᑦ ᐊᕙᑎᖓᑦ 
ᐊᒻᒪᓗ ᓄᓇᓕᖓᑦ, ᓄᓇᒦᑦᑐᖏᑦ, 
ᐃᓄᓕᕆᔨᒃᑯᖏᑦ ᐊᒻᒪᓗ 
ᓯᕗᓕᖅᑎᐅᑉᓗᑎᒃ ᐱᓕᕆᔨᖏᑦ 
ᒪᓚᒥᔭᒥᑦ (ᐱᖅᖁᓯᕆᔭᐅᔪᑦ ᐱᓯᒪᔭᖏᑦ) 
ᐊᔪᕈᖕᓃᖅᓴᖅᑕᐅᖃᑦᑕᖅᑐᑦ DJAARA 
– Balaki Wuka-ᑯᓐᓄᑦ (‘ᑐᓂᓯᓂᖅ 
ᓄᓇᓕᖕᒧᑦ’), ᑭᒡᒐᖅᑐᐃᑉᓗᑎᒃ ᑎᒥᐅᔪᑦ ᑦᔭ 
ᑦᔭ ᕗᕈᖕ (Dja Dja Wurrung) ᐃᓄᖕᓄᑦ. 

ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪᓗ ᐃᓂᐅᔪᒥᒃ 
ᑕᑯᔭᖅᑐᐃᑎᑦᑎᓂᒃᑯᑦ, ᐃᓚᐅᔪᑦ 
ᐃᓕᑦᑎᓚᐅᖅᑐᑦ ᑦᔭ ᑦᔭ ᕗᕈᖕ (Dja 
Dja Wurrung) ᐱᓐᓂᑯᒋᓯᒪᔭᖏᓐᓂᑦ, 
ᐃᓕᖅᖁᓯᖏᓐᓂᑦ, ᐅᓂᑉᑳᖏᓐᓂᑦ 
ᐊᒻᒪᓗ ᐅᖃᐅᓯᖏᓐᓂᑦ, ᐊᒻᒪᓗ 
ᐱᔭᒃᓴᐅᑎᒋᔭᖏᓐᓂᒃ ᑲᒪᒋᑉᓗᒍ ᓄᓇᖓᑦ. 
ᑐᕌᒐᕆᔭᐅᔪᖅ ᐊᔪᕈᖕᓃᖅᓴᐃᓂᕐᒧᑦ 
ᖃᐅᔨᒪᓕᖅᑎᑦᑎᓂᐊᕐᓗᓂ ᐊᒻᒪᓗ 
ᐃᒃᐱᒍᓱᒡᕕᐅᓗᑎᒃ ᑦᔭ ᑦᔭ ᕗᕈᖕ (Dja Dja 
Wurrung) ᐱᖅᖁᓯᖓᑦ ᐊᐅᓚᑦᑎᓂᒃᑯᑦ 
ᐊᒻᒪᓗ ᒥᐊᓂᕆᓗᒋᑦ ᒪᓚᒥᔭ.

“ᐊᔪᕈᖕᓃᖅᓴᐃᓂᖅ ᐅᕙᒻᓂᒃ 
ᑕᑯᑎᑦᑎᕝᕙᓪᓕᑦᑎᐊᓚᐅᖅᑐᖅ ᑦᔭ 
ᑦᔭ ᕗᕈᖕ (Dja Dja Wurrung) 
ᐃᓄᖏᑦ ᐃᓅᕙᖕᓂᖏᓐᓂᑦ ᐃᓂᐅᔪᒥᑦ, 
ᐱᒻᒪᕆᐅᒋᔭᖏᓐᓂᑦ, ᐊᒻᒪᓗ ᖃᓄᖅ 
ᐱᓕᕆᖃᑎᒌᖃᑦᑕᕐᓂᖏᓐᓂᒃ ᐃᖕᒥᖕᓄᑦ 

ᐊᒻᒪᓗ ᐃᓚᒋᔭᐅᔪᓄᑦ ᐊᓯᖏᓐᓄᑦ 
ᐃᓅᖃᑎᖏᓐᓄᑦ ᑲᑎᒪᕐᔪᓂᑦ, ᐊᒻᒪᓗ 
ᑐᑭᓯᐊᓂᖅᓴᐅᓕᖅᖢᒋᑦ ᐃᓅᓯᖏᓐᓄᑦ 
ᐊᒃᑐᖅᓯᓯᒪᓂᕆᔭᖏᑦ ᐊᑭᐊᓂᕐᒥᐅᑦ 
ᐃᓂᒧᐊᖅᓯᒪᔪᑦ , ᐊᕙᑎᖏᓐᓄᑦ, ᐊᒻᒪᓗ 
ᐋᓐᓂᐊᖃᖅᑕᐃᓕᒪᓂᖏᓐᓄᑦ, ᐱᓗᐊᖅᑐᒥᑦ 
ᐱᒻᒪᕆᐅᒋᔭᐅᔪᑦ ᓄᓇᒋᔭᖓᓐᓂᑦ 
ᓄᓇᖃᖅᖄᖅᑐᓄᑦ ᐱᒻᒪᕆᐅᒋᔭᐅᔪᑦ 
ᐋᖅᕿᐅᒪᔪᖏᑦ.”

 - ᓯᑏᕝ ᐸᒡ (Steve Pugh) ,  
 ᐊᖓᔪᒃᖠᖅ, ᐊᕙᑎᒥᒃ ᐊᒻᒪᓗ ᓄᓇᓕᐅᑉ ᒥᒃᓵᓄᑦ 

ᐅᖃᐅᔾᔨᔨ 

ᖃᐅᔨᒪᕕᑦ

ᐱᓕᕆᖃᑎᒌᖕᓂᓕᐅᕆᓃᑦ: 
ᐊᒡᓃᑯᒃᑯᑦ ᐋᖅᕿᒃᓯᓚᐅᖅᑐᑦ 
21-ᓂᒃ ᐊᖏᖃᑎᒌᒍᑎᓂᑦ 
ᓄᓇᖃᖅᖄᖅᑐᑦ ᓄᓇᖅᖃᑎᒌᓂᑦ, 
ᐱᓕᕆᖃᑎᒌᖕᓂᖃᖅᖢᑎᒃ ᐊᒻᒪᓗ 
ᐃᒃᐱᒍᓱᒡᕕᖃᕐᓂᕐᒥᒃ ᑕᒪᑉᑕ 
ᐱᕙᓪᓕᐊᔭᑉᑎᖕᓂᑦ ᐊᔪᙱᓐᓂᒃᑯᑦ 
ᐱᕙᓪᓕᐊᓂᕐᒧᑦ.

ᑐᙵᕕᒃ 7:

ᖃᓄᐃᖏᑦᑎᐊᕐᓂᖅ,  
ᐋᓐᓂᐊᖃᖅᑕᐃᓕᒪ- 
ᔪᓕᕆᓂᖅ ᐊᒻᒪᓗ  
ᐊᑦᑕᕐᓇᖅᑐᖃᙱᓐᓂᖅ
ᓯᕗᓪᓕᖅᐸᐅᑎᔭᐅᓂᐊᖅᑐᓂᒃ ᐱᓕᕆᐊᖃᕐᓗᓂ ᖃᓄᐃᖏᑦᑎᐊᕐᓂᕐᒧᑦ ᐊᒻᒪᓗ 
ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐊᒃᑐᖅᑕᐅᔪᖕᓇᖅᑐᑦ ᐱᓕᕆᔨᑉᑎᖕᓂᑦ ᐊᒻᒪᓗ 
ᓄᓇᓕᖕᓂᑦ ᐊᐅᓛᖅᑎᑦᑎᕝᕕᖃᕐᕕᒋᔭᑉᑎᖕᓂᑦ. 

ᑐᙵᕕᒃ 7: ᖃᓄᐃᖏᑦᑎᐊᕐᓂᖅ, ᐋᓐᓂᐊᖃᖅᑕᐃᓕᒪᔪᓕᕆᓂᖅ ᐊᒻᒪᓗ ᐊᑦᑕᕐᓇᖅᑐᖃᙱᓐᓂᖅ

ᖃᓄᐃᓕᐅᕈᑏᑦ ᖃᖓᒃᑰᖓᔪᖅ

ᕿᒥᕐᕈᓗᒋᑦ ᒫᓐᓇ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᖏᑦᑎᐊᓂᕐᒧᑦ ᐃᑲᔪᐃᓂᕐᒧᑦ ᑐᕌᖓᔪᑦ ᖃᐅᔨᓂᐊᕐᓗᒋᑦ ᐱᕕᖃᖅᑎᑦᑎᓂᐅᔪᑦ ᐃᑲᔪᕐᓂᐊᕐᓗᓂ 
ᐃᓱᒪᒃᑯᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᖏᑦᑎᐊᕐᓂᖏᓐᓄᑦ ᓄᓇᖃᖅᖄᖅᑐᑦ ᐃᓄᐃᑦ ᐱᓕᕆᔨᒋᔭᐅᔪᑦ ᐱᒻᒪᕆᐅᒋᔭᖃᖅᖢᑎᒃ ᓄᓇᖃᖅᖄᖅᑐᓄᑦ 
ᐃᓄᖏᓐᓄᑦ ᓄᓇᕐᔪᐊᕐᒥᑦ ᑕᐅᑐᒐᕆᔭᐅᔪᓂᒃ ᐊᒻᒪᓗ ᐱᖅᖁᓯᖓᓐᓂᑦ.

2025

ᖃᐅᔨᓗᒋᑦ ᐱᕕᖃᖅᑎᑦᑎᔪᑦ ᐃᑲᔪᕐᓂᐊᕐᓗᒋᑦ ᐃᓅᖃᑎᒌᓄᑦ ᐱᖁᑏᑦ ᐱᔭᐅᔭᕆᐊᖃᖅᑐᑦ ᓄᓇᖃᖅᖄᖅᑐᑦ ᓄᓇᓕᖏᓐᓂᑦ ᐊᐅᓛᖅᑎᑦᑎᕝᕕᒋᖃᑦᑕᖅᑕᑉᑎᖕᓂᑦ 
ᐃᓚᐅᑉᓗᑎᒃ ᐱᕝᕕᐅᖃᑦᑕᖅᑐᑦ ᐊᒃᑐᖅᑕᐅᓯᒪᔪᖕᓇᖅᑐᑦ ᐃᓄᖕᓄᑦ ᓲᕐᓗ ᐊᕐᓇᓄᑦ ᕿᒫᕝᕖᑦ.

2025

ᐃᑲᔪᖅᑐᐃᓗᓂ ᖃᐅᔨᒪᑎᑦᑎᓂᕐᒥᒃ ᐱᓕᕆᔨᓂᒃ ᐱᒻᒪᕆᐅᓂᖓᑕ ᐅᖃᐅᓯᕆᖃᑦᑕᕐᓗᒋᑦ ᐱᓕᕆᕝᕕᖕᒥᑦ ᐱᑦᑎᐊᖏᖃᑦᑕᖅᑐᓂᒃ ᓲᕐᓗ ᐱᔮᖅᖠᖅᑐᓂᒃ. 2026

ᖃᐅᔨᓗᒋᑦ ᐃᓚᐅᖃᑕᐅᓂᐊᕐᓗᓂ ᐊᒻᒪᓗ ᐃᑲᔪᕐᓗᒋᑦ ᖃᐅᔨᓴᐃᓂᕐᒧᑦ ᐱᓕᕆᐊᓂᒃ ᓄᓇᕐᔪᐊᕐᒥᑦ ᖃᓄᐃᖏᑎᑦᑎᓂᕐᒧᑦ ᓄᓇᖃᖅᖄᖅᑐᑦ ᓄᓇᖅᖃᑎᒌᓂᑦ 
ᐱᓕᕆᖃᑎᒋᓗᒋᑦ ᓄᓇᖃᖅᖄᖅᑐᑦ ᐱᓕᕆᖃᑎᒋᔭᕗᑦ ᐊᒻᒪᓗ ᓯᓚᓕᕐᒥᐅᑕᕆᔭᕗᑦ.

2026

ᐱᓕᕆᖃᑎᒋᓗᒋᑦ ᐊᔾᔨᒌᙱᑦᑐᑦ ᓄᓇᓖᑦ, ᐱᓗᐊᖅᑐᒥᑦ ᓄᓇᖃᖅᖄᖅᑐᑦ ᓯᓚᖅᖃᑎᕗᑦ ᐊᒻᒪᓗ ᓄᓇᓕᖕᒥᑦ ᒐᕙᒪᐅᔪᑦ, ᖃᐅᔨᓴᕐᓗᒋᑦ ᐊᒃᓱᕈᕐᓇᖅᑐᑦ ᐱᔾᔪᑎᖃᖅᑐᑦ 
ᐱᔭᐅᔭᕆᐊᓕᖕᓄᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᒪᔭᐅᓂᕐᒧᑦ. ᖃᐅᔨᓗᒋᑦ ᐊᒡᓃᑯᒃᑯᑦ ᐃᑲᔪᕈᖕᓇᕐᕕᒋᔭᖏᓐᓂᒃ ᐊᒻᒪᓗ ᑐᓂᓯᓗᑎᒃ ᖃᓄᐃᖏᑦᑎᐊᕐᓂᖓᓄᑦ 
ᓄᓇᓕᒃ.

ᑲᔪᓯᓂᐊᖅᑐᖅ

ᓴᖅᕿᑦᑎᓗᓂ ᐃᓂᐅᔪᒥᒃ ᓄᓇᖃᖅᖄᖅᑐᑦ ᐊᕐᓇᓄᑦ ᐃᓱᒪᒋᔭᖏᓐᓂᒃ ᑐᓂᓯᓂᐊᕐᓗᑎᒃ ᐊᒻᒪᓗ ᖃᓄᐃᓕᐅᖅᑎᑦᑎᓗᑎᒃ ᐊᑐᖅᑕᐅᖃᑦᑕᖅᑐᒃᑯᑦ ᐃᓚᐅᑎᑦᑎᓂᕐᒧᑦ 
ᐱᕙᓪᓕᐊᔪᓂᑦ.  

ᑲᔪᓯᓂᐊᖅᑐᖅ

ᖃᐅᔨᒪᓕᖅᑎᑦᑏᓐᓇᕐᓗᑕ ᐱᑦᑎᐊᖏᑕᐅᖃᑦᑕᕐᓂᖏᓐᓂᒃ ᐅᓇᑕᖃᑦᑕᕐᓂᕐᓂᒃ ᐊᒻᒪᓗ ᐊᔾᔨᐅᖏᑦᑑᑎᑦᑎᓂᕐᒥᒃ ᓄᓇᖃᖅᖄᖅᑐᓂᑦ. ᑲᔪᓯᓂᐊᖅᑐᖅ

ᓯᕗᒧᐊᖕᓂᖅ ᐊᖅᑯᑎᖓᒍᑦ
ᐱᓕᕆᐊᖃᖅᑐᒍᑦ ᐊᑐᓕᖅᑎᓐᓂᐊᕐᓗᒍ ᑖᒻᓇ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ, ᐱᓕᕆᔪᒍᑦ ᐊᔾᔨᒌᒃᑎᑦᑎᓂᒃᑯᑦ ᐊᒻᒪᓗ 
ᐃᒃᐱᒍᓱᒡᕕᖃᕐᓂᒃᑯᑦ ᐱᓕᕆᖃᑎᒌᖕᓂᓕᐅᖅᑐᒍᑦ ᓄᓇᖃᖅᖄᖅᑐᑦ 
ᐃᓄᖕᓄᑦ ᐊᒻᒪᓗ ᐃᓕᑕᕆᔭᕗᑦ ᐱᓕᕆᐊᓗᐊᖏᓐᓂᒃ ᐊᑐᖅᓯᒪᔭᖏᓐᓂᒃ 
ᐋᖅᕿᒃᓯᑉᓗᓂ ᐊᑉᖁᑎᒥᑦ ᓯᕗᒻᒧᖕᓂᐊᕐᓗᓂ. ᐱᕙᓪᓕᐊᑎᓪᓗᑕ, 
ᐊᒃᑐᖅᑕᐅᓯᒪᔪᑦ ᐱᓕᕆᐊᒃᓴᑉᑎᖕᓄᑦ ᐃᑲᔪᕈᖕᓇᖃᑦᑕᕐᓂᐊᖅᑐᑦ ᖃᐅᔨᓴᕐᓗᒋᑦ 
ᖃᓄᐃᖓᓂᐅᔪᑦ ᐱᓂᐊᕐᓂᕆᔭᑉᑎᖕᓄᑦ ᐊᔾᔨᒌᖓᔪᒃᑯᑦ ᐊᒻᒪᓗ ᖃᑉᓰᖅᑕᕐᓗᑕ 
ᐃᓚᐅᖃᑕᐅᑦᑎᑦᑎᖃᑦᑕᕐᓂᕆᔭᑉᑎᖕᓄᑦ. 

ᑕᑯᒃᓴᐅᔪᒃᑯᑦ ᐱᓕᕆᓂᐊᖅᑐᒍᑦ ᐊᒻᒪᓗ ᐅᓂᑉᑳᓕᐅᖃᑦᑕᕐᓗᑕ ᐊᕐᕌᒍᑕᒫᒃᑯᑦ 
ᐱᕙᓪᓕᐊᓂᕆᔭᑉᑎᖕᓂᑦ. ᐅᓂᑉᑳᑦ ᑕᑯᒃᓴᐅᑎᑦᑎᑐᐃᓐᓇᕐᓂᐊᖏᑦᑐᑦ 
ᐱᐊᓂᑦᑎᐊᖅᓯᒪᔪᓂᑦ ᑭᓯᐊᓂᑦᑕᐅᖅ ᐱᓕᕆᐊᖃᕐᓂᐊᖅᑐᑦ ᐊᒃᓱᕈᕐᓇᖅᑐᑦ 
ᐊᑐᖅᑕᐅᖃᑦᑕᖅᑐᓂᒃ ᐊᒻᒪᓗ ᐃᓕᑕᐅᔪᓂᒃ, ᐱᓕᕆᐊᖃᖅᑐᑦ 
ᐱᓂᐊᕐᓂᕆᔭᑉᑎᖕᓂᑦ ᐅᒃᑯᐃᖓᔪᒃᑯᑦ ᐊᒻᒪᓗ ᓱᓕᔪᒃᑯᑦ ᐱᓕᕆᖃᑎᖃᕐᓂᐊᕐᓗᑕ.

ᐊᑉᖁᓯᕗᑦ ᓯᔪᒻᒧᑦ ᑎᑭᐅᑎᓂᕐᒧᑐᐃᓐᓇᐃᖏᑦᑐᖅ ᐱᓂᐊᕐᓂᕆᔭᐅᔪᓄᑦ. 
ᐱᔾᔪᑎᖃᖅᑐᖅ ᓴᖅᕿᑦᑎᖃᑕᐅᓂᕐᒥᒃ ᓯᕗᓂᒃᓴᒥᑦ ᐱᔭᒃᓴᐅᑎᖃᖅᑎᑦᑎᓂᖅ, 
ᑕᑎᒋᔭᐅᓂᖅ ᐊᒻᒪᓗ ᑕᒪᐃᓐᓄᑦ ᑐᑭᓯᐊᖃᑎᒌᖕᓂᖅ ᐱᒻᒪᕆᐅᔪᖅ 
ᐋᖅᕿᖃᑎᒌᒃᐸᓪᓕᐊᑎᓪᓗᑕ.

ᐊᔾᔨᐅᖏᑦᑐᒃᑯᑦ ᓇᓗᓇᐃᖅᓯᓃᑦ
ᐊᒡᓃᑯᒃᑯᑦ ᖁᔭᓐᓇᒦᕈᒪᔭᖏᑦ ᑭᑐᓗᒃᑖᑦ ᐊᖏᔪᒥᒃ ᑐᓂᓯᓚᐅᖅᑐᓂᒃ 
ᖃᐅᔨᒪᓂᕆᔭᖏᓐᓂᑦ, ᐃᓱᒪᒋᔭᖏᓐᓂᑦ, ᐊᒻᒪᓗ ᐊᑐᖅᓯᒪᓂᑯᒋᔭᖏᓐᓂᒃ 
ᐃᓚᐅᖃᑕᐅᑎᑦᑎᓂᕐᒧᑦ ᑲᑎᒪᑎᑦᑎᓂᕐᓂᑦ ᐃᑲᔪᕐᓂᐊᖅᑐᒥᒃ 
ᐱᕙᓪᓕᐊᔭᐅᓂᖓᑕ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ.

ᐊᖏᔪᒥᒃ ᖁᔭᓐᓇᒦᖅᑕᕗᑦ ᑲᓇᑕᒥᑦ ᓄᓇᖃᖅᖄᖅᑐᑦ ᐊᕐᓇᐃᑦ ᑲᑐᔾᔨᖃᑎᒌᑦ 
ᐱᒻᒪᕆᐅᔪᖅ ᐱᓕᕆᐊᖃᕐᓂᕆᔭᖓᓐᓄᑦ ᐃᓚᐅᖃᑕᐅᑎᑦᑎᓂᕐᒧᑦ 
ᐱᓕᕆᐊᕆᔭᑉᑎᖕᓂᑦ. 

ᒦᒡᕕᑦᔅ ᑮᓕ ᓕᕉ−ᒧᑦ (Caley Leroux) ᐱᑦᑕᐅᔪᒥᒃ ᓴᓇᙳᐊᖅᑕᖓᓄᑦ 
ᑕᒡᕙᓃᑦᑐᖅ ᑎᑎᖅᖃᐅᑎᒥᑦ.

ᖁᔭᓐᓇᒦᑦᑎᐊᖅᑕᕗᑦ ᐅᖃᐅᓯᖏᑦᑎᒍᑦ ᑐᑭᓕᐅᕆᔩᑦ: ᒫᑎᓕᓐ ᑭᐅᑭ 
(Madeleine Kioke) (ᐃᖅᕿᓕᒃ), ᑖᒻ ᒪᐸᑦᓰ (Tom Mapachee) 
(ᐊᓂᔅᓇᐱᒧᐃᓐ (Anishnabemowin), ᐊᒻᒪᓗ ᐊᒡᓗ (ᐃᓄᒃᑎᑐᑦ ᐊᒻᒪᓗ 
ᐃᓄᐃᓐᓇᖅᑐᓐ).

ᓇᓗᓇᐃᕈᒪᖕᒥᔭᕗᑦ ᐱᓕᕆᐊᖏᑦ ᓄᓇᖃᖅᖄᖅᑐᓄᑦ-ᓇᖕᒥᓂᕆᔭᐅᔪᖅ 
ᖃᐅᔨᒋᐊᕐᕕᐅᓂᕐᒧᑦ ᐱᓕᕆᐊᓖᑦ, Creative Fire, ᑲᒪᔭᖃᓚᐅᖅᑐᑦ 
ᐃᓚᐅᖃᑕᐅᑎᑦᑎᓂᕐᒧᑦ ᑲᑎᒪᓂᕐᓂᑦ ᐊᒻᒪᓗ ᐃᑲᔪᓚᐅᖅᑐᑦ ᐅᕙᑉᑎᖕᓂᑦ 
ᐱᓕᕆᐊᖃᖅᑎᓪᓗᑕ ᑕᒪᑐᒥᙵᑦ.

https://nwac.ca
https://nwac.ca
https://creative-fire.com

ᐱᔾᔪᑎᖃᖅᑐᖅ ᐊᒡᓃᑯᒃᑯᑦ ᐋᖅᕿᖃᑎᒌᖕᓂᕐᒧᑦ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᖓᓂᑦ

ᐃᓚᖏᑦ ᑎᑎᕋᖅᓯᒪᔪᑦ ᐃᓗᐊᓂᑦ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᐅᑉ ᐱᑎᑦᑎᔪᑦ “ᓯᕗᒻᒧᑦ-ᑕᐅᑐᒃᑐᓂᒃ 
ᑎᑎᕋᖅᓯᒪᔪᑦ”-ᓂᑦ ᑐᑭᐅᔪᒥᑦ ᐊᒥᐊᓕᑲᓂᑦ ᓇᖕᒥᓂᖅ ᐱᓕᕆᐊᓖᑦ 
ᒥᐊᓂᖅᓯᔪᑦ ᐸᓯᔭᒃᓴᐅᑎᑦᑎᓂᕐᒧᑦ ᐋᖅᕿᒋᐊᕈᑎᓄᑦ ᐱᖁᔭᖅ 1995-
ᒥᑦ ᐊᒻᒪᓗ “ᓯᕗᒻᒧᑦ-ᑕᐅᑐᒃᑐᓂᒃ ᑐᑭᓯᐅᒪᔾᔪᑏᑦ” ᒪᓕᒃᖢᒋᑦ ᒪᓕᒐᐅᔪᑦ 
ᑲᓇᑕᒥᑦ ᓄᓇᖏᑦ ᐊᕕᒃᑐᖅᓯᒪᔪᓄᑦ ᒥᐊᓂᖅᓯᔪᑦ ᒪᓕᒐᐃᑦ ᐊᒻᒪᓗ 
ᐅᖃᐅᓯᕆᔭᐅᔪᑦ ᑐᒡᕙᓂ ᐃᒪᓐᓇ “ᓯᕗᒻᒧᑦ-ᑕᐅᑐᒃᑐᓂᒃ ᑎᑎᕋᖅᓯᒪᔪᑦ”-ᑐᑦ. 
ᐊᑐᖅᑕᐅᑎᓪᓗᒍ ᑕᒡᕙᓂ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᒥᑦ, ᐅᖃᖅᓯᒪᔪᑦ “ᐱᔪᖕᓇᖅᑐᖅ”, “ᓇᓚᐅᑦᑖᖅᓯᒪᔪᖅ”, 
“ᓂᕆᐅᒋᔭᐅᔪᖅ”, “ᓯᕗᓂᒃᓴᖅ”, “ᐸᕐᓇᐅᑎ”, “ᐱᔪᖕᓇᖅᑐᖅ”, “ᐱᓇᓱᖕᓂᖅ”, 
“ᐱᓂᐊᖅᑐᖅ” ᐊᒻᒪᓗ ᐊᔾᔨᕐᓚᖏᑦ ᐅᖃᖅᓯᒪᔪᑦ ᓇᓗᓇᐃᖅᓯᓂᐊᕐᓗᓂ 
ᓯᕗᒻᒧᑦ-ᑕᐅᑐᒃᑐᓂᒃ ᑎᑎᕋᖅᓯᒪᔪᓂᑦ. ᑕᐃᒪᓐᓇᐃᑦᑐᑦ ᑎᑎᕋᖅᓯᒪᔪᓂᑦ 
ᐃᓚᐅᔪᑦ, ᑭᒡᓕᖃᙱᖦᖢᑎᒃ, ᑲᒻᐸᓂᒃᑯᑦ ᑐᕌᒐᕆᔭᖏᑦ ᐊᒻᒪᓗ 
ᐸᕐᓇᐅᑎᖏᑦ ᐱᔾᔪᑎᖃᖅᑐᑦ ᐋᖅᕿᖃᑎᒌᖃᑎᖃᕐᓂᕐᒥᒃ ᓄᓇᖃᖅᖄᖅᑐᑦ 
ᐃᓄᖕᓄᑦ ᐊᒻᒪᓗ ᐃᓚᖓᒍᑦ ᐅᕝᕙᓘᓐᓃᑦ ᐃᓗᐃᑦᑐᒃᑯᑦ ᑎᑭᐅᑎᓂᖅ 
ᓱᓇᑐᐃᓐᓇᒥᑦ ᖃᓄᐃᓕᐅᕈᑕᐅᔪᒧᑦ ᐅᕝᕙᓘᓐᓃᑦ ᐱᓕᕆᐊᒃᓴᒧᑦ 
ᑎᑎᕋᖅᓯᒪᔪᓂᑦ ᑕᒡᕙᓂ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᒥᑦ, ᖃᖓᒃᑰᖓᓂᕐᒥᑦ, ᐊᒻᒪᓗ ᑐᑭᒋᔭᐅᔪᖅ ᖃᓄᐃᓕᐅᕈᑎᒋᔭᐅᔪᑦ 
ᑎᑭᐅᑎᓂᐊᕐᓗᒍ. ᑕᐃᒪᓐᓇᐃᑦᑐᑦ ᑎᑎᕋᖅᓯᒪᔪᓂᑦ ᑕᑯᒃᓴᐅᑎᑦᑎᔪᖅ 
ᑲᒻᐸᓂᒃᑯᑦ ᑕᐅᑐᒐᕆᔭᖓᓐᓂᒃ ᐅᑉᓗᕐᒥᑦ ᑖᒻᓇ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᓕᐊᖑᖕᒪᑦ ᐊᒻᒪᓗ ᐊᑐᕐᓂᐊᖅᑐᑦ 
ᐃᓚᖏᓐᓂᑦ ᐅᓗᕆᐊᓇᕐᓂᖃᖅᑐᓂᑦ, ᓇᓗᓇᕐᓂᐅᔪᓂᑦ ᐊᒻᒪᓗ 
ᐃᓱᒪᒋᔭᐅᔭᔪᓂᒃ, ᐊᒻᒪᓗ ᐱᔭᕆᐊᖃᙱᑦᑐᑦ ᐊᑐᖅᑕᐅᓂᖓᓄᑦ 
ᑎᑎᕋᖅᓯᒪᔭᕆᐊᖃᙱᑦᑐᑦ. ᓯᕗᒻᒧᑦ-ᑕᐅᑐᒃᑐᓂᒃ ᑎᑎᕋᖅᓯᒪᔪᑦ 
ᐱᔭᕆᐊᖃᖅᑐᑦ ᒪᓕᒡᓗᒋᑦ ᖃᑉᓯᐅᓂᖏᑦ ᐱᔾᔪᑕᐅᔪᑦ ᐊᒻᒪᓗ ᐃᓱᒪᒋᔭᐅᔪᑦ 
ᐃᒪᓐᓇᐃᖦᖢᑎᒃ, ᐃᓱᒪᒋᔭᐅᔫᑎᓪᓗᒋᑦ ᓈᒻᒪᒃᑑᓂᖏᓐᓄᑦ ᑲᒻᐸᓂᒃᑯᓐᓄᑦ 
ᐅᑉᓗᕐᒥᑦ ᑎᑎᕋᖅᑕᐅᖕᒪᑕ, ᐱᒻᒪᕆᐅᑉᓗᑎᒃ ᐱᔾᔪᑎᖃᕐᒪᑕ ᐊᖏᔫᔪᓄᑦ 
ᐱᓕᕆᐊᓄᑦ, ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐱᒡᒎᖕᓂᒃᑯᑦ ᓇᓗᓇᕐᓂᐅᔪᓂᒃ 
ᐊᒻᒪᓗ ᓂᕆᐅᓇᙱᑦᑐᓄᑦ. ᐊᑐᖅᑕᐅᔪᑦ ᐱᔾᔪᑕᐅᔪᑦ ᐊᒻᒪᓗ ᐃᓱᒪᒋᔭᐅᔪᑦ 
ᐊᑐᖅᑕᐅᖃᑦᑕᖅᑐᑦ ᐱᓕᕆᐊᖑᑎᓪᓗᒍ ᓯᕗᒻᒧᑦ ᑕᐅᑐᒃᑐᓂᒃ ᑎᑎᕋᖅᓯᒪᔪᑦ 
ᑕᒡᕙᓃᑦᑐᑦ, ᖃᐅᔨᔾᔪᑎᖃᕈᖕᓇᖅᑐᑦ ᑕᒻᒪᖅᓯᒪᓂᖏᓐᓄᑦ, ᐃᓚᐅᑉᓗᑎᒃ, 
ᑭᓯᐊᓂ ᑭᒡᓕᒋᙱᑕᖏᑦ ᐅᑯᓄᖓ, ᐃᓱᒪᒋᔭᐅᔪᑦ ᑎᑎᕋᖅᑕᐅᓯᒪᔪᑦ 
ᑕᒡᕙᓂ ᐊᒻᒪᓗ ᐊᐅᓚᑦᑎᔨᐅᔪᑦ ᐅᖃᓪᓗᕆᒃᓴᐅᑎᓂᖏᑦᑎᒍᑦ ᐊᒻᒪᓗ 
ᖃᐅᔨᓴᐃᓂᖏᑦᑎᒍᑦ ᐊᒻᒪᓗ ᑲᒻᐸᓂᐅᑉ ᐊᕐᕌᒍᑕᒫᑦ ᑐᑭᓯᐅᒪᔾᔪᑎᓄᑦ 
ᑕᑕᑎᕆᐊᓕᖓᑦ ᐅᑭᐅᕐᒥᑦ ᐃᓱᓕᑦᑐᒧᑦ ᐋᒡᔪᓕᒡᕕᒃ 31, 2023-ᒥᑦ 
ᑐᓂᐅᔭᔪᑦ ᑲᓇᑕᒥᑦ ᒥᐊᓂᖅᓯᔪᓂᑦ ᒪᓕᒐᓕᕆᓂᕐᒧᑦ ᐱᓕᕆᐊᓕᖕᓄᑦ 
ᐊᒻᒪᓗ ᐃᓚᐅᑎᑕᐅᑉᓗᑎᒃ ᐊᕐᕌᒍᑕᒫᖅ ᐅᓂᑉᑳᓕᐊᖓᓐᓂᑦ ᑕᑕᑎᕆᐊᓕᒃ 
40-F-ᒥᑦ ᐅᑭᐅᖅ ᐃᓱᓕᑦᑐᒧᑦ ᐋᒡᔪᓕᕐᕕᒃ 31, 2023-ᒧᑦ (“ᑕᑕᑎᕆᓕᐊᒃ 
40-F”) ᑐᓂᔭᐅᔪᑦ ᐊᒥᐊᓕᑲᒥᑦ ᒥᐊᓂᖅᓯᔪᑦ ᐊᒻᒪᓗ ᑭᐴᑎᖃᕐᓂᕐᒧᑦ 
ᑲᑎᒪᔨᖏᓐᓄᑦ. ᓇᓗᓇᐃᔭᖅᓯᒪᓂᖅᓴᓂᒃ ᐅᖃᓪᓗᕆᒃᓴᐅᑎᓂᕐᓄᑦ 
ᑕᐃᒪᓐᓇᐃᑦᑐᓄᑦ ᐅᓗᕆᐊᓇᕐᓂᐅᔪᓄᑦ ᐊᓯᖏᓐᓂᓪᓗ ᐱᔾᔪᑕᐅᔪᓂᒃ 
ᐊᒃᑐᖅᓯᔪᖕᓇᖅᑐᓂᒃ ᑲᒻᐸᓂᒃᑯᑦ ᑎᑭᐅᑎᔪᖕᓇᕐᓂᖏᓐᓄᑦ ᓂᕆᐅᒋᔭᐅᔪᓂᑦ 
ᑎᑎᕋᖅᓯᒪᔪᑦ ᓯᕗᒻᒧᑦ-ᑕᐅᑐᒃᑐᓂᒃ ᑎᑎᕋᖅᓯᒪᔪᑦ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒦᑦᑐᓂᑦ, ᑕᑯᓗᒍ AIF ᐊᒻᒪᓗ MD&A 
ᑐᓂᔭᐅᓚᐅᖅᑐᑦ SEDAR+-ᑯᑦ ᐅᕙᓂ www.sedarplus.ca ᐊᒻᒪᓗ 
ᐃᓚᐅᑎᓪᓗᒍ ᑕᑕᒋᒐᒃᓴᖅ 40-F ᑐᓂᔭᐅᓚᐅᖅᑐᖅ EDGAR-ᑯᑦ 
ᐅᕙᓂ www.sec.gov, ᐊᒻᒪᓗ ᑲᒻᐸᓂᒃᑯᑦ ᐊᓯᖏᑦ ᑐᓂᔭᖏᑦ ᑲᓇᑕᒥᑦ 
ᒥᐊᓂᖅᓯᔪᓂᑦ ᒪᓕᒐᓕᕆᓂᕐᒧᑦ ᐱᓕᕆᐊᓕᖕᓄᑦ ᒥᐊᓂᖅᓯᔪᑦ ᐊᒻᒪᓗ 
ᑭᐴᑎᖃᕐᓂᕐᒧᑦ ᑲᑎᒪᔨᖏᓐᓄᑦ. ᐱᔭᕆᐊᖃᖅᑎᑕᐅᓂᐅᑉ ᒪᓕᒐᒃᑯᑦ ᐊᓯᐊᑕ, 
ᑲᒻᐸᓂᒃᑯᑦ ᐱᔭᒃᓴᐅᑎᖃᙱᑦᑐᑦ ᐊᒻᒪᓗ ᐃᓱᒪᙱᑦᑐᑦ ᓱᓇᑐᐃᓐᓇᓄᑦ 
ᐱᔭᒃᓴᐅᑎᖃᕐᓂᕐᒥᒃ, ᓄᑖᙳᖅᑎᕆᓂᕐᒧᑦ ᑖᑉᑯᐊ ᓯᕗᒻᒧᑦ-ᑕᐅᑐᒃᑐᓂᒃ 
ᑎᑎᕋᖅᓯᒪᔪᑦ.

ᐱᔾᔪᑎᒋᔭᖓ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᒦᑦᑐᑦ ᒪᓕᒃᑕᐅᔪᒃᓴᐃᑦ ᐊᒻᒪᓗ ᐱᓕᕆᐊᕆᔭᖏᑦ ᐊᒡᓃᑯ 
ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (“ᐊᒡᓃᑯᒃᑯᑦ ᐅᕝᕙᓘᓐᓃᑦ “ᑲᒻᐸᓂ”) 
ᑎᑭᐅᑎᓂᐊᖅᑐᖅ ᑐᕌᒐᕆᔭᖏᓐᓂᑦ ᐋᖅᕿᖃᑎᒌᖕᓂᕐᒧᑦ 
ᓄᓇᖃᖅᖄᖅᑐᓄᑦ ᐃᓄᖕᓄᑦ ᐃᓂᒋᔭᖏᓐᓂᒃ 
ᐊᐅᓚᑦᑎᓂᖃᕐᕕᒋᔭᖏᓐᓂᑦ ᐊᐅᓛᖅᑎᑦᑎᓂᖃᕐᕕᒋᔭᑉᑎᖕᓂᑦ. 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ 
ᐱᒻᒪᕆᐅᔪᒥᑦ ᐃᓚᓕᐅᑎᓂᖃᖅᑎᓪᓗᒍ ᐊᔾᔨᒌᙱᑦᑐᓂᒃ 
ᑕᐃᒪᐅᔪᓂᑦ ᑐᕌᖓᔪᓂᑦ ᐊᒻᒪᓗ ᐱᓕᕆᐊᒃᓴᓂᑦ 
ᐃᑲᔫᑎᓂᒃ ᓄᓇᖃᖅᖄᖅᑐᑦ ᐃᓄᖕᓄᑦ ᕿᑎᐊᓃᖓᔪᒧᑦ, 
ᐃᓗᐃᑦᑑᖓᔪᒥᑦ ᖃᓄᖅᑑᕈᑎᒧᑦ, ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ ᐊᖏᔫᙱᑦᑐᖅ 
ᑎᑎᖅᖃᐅᑎᐅᔪᖅ ᐱᓕᕆᐊᖑᔪᓗᒃᑖᓂᒃ ᐊᑐᓕᖅᑎᑕᐅᔪᓂᒃ 
ᑲᒻᐸᓂᒧᑦ ᐱᔾᔪᑎᖃᖅᑐᒥᒃ ᐱᕈᖅᐸᓪᓕᐊᓂᕐᒧᑦ ᐊᒻᒪᓗ 
ᐃᓄᐃᑦ ᖃᓄᐃᖏᑦᑎᐊᕐᓂᖏᓐᓄᑦ ᓄᓇᖃᖅᖄᖅᑐᓂᑦ 
ᓄᓇᓕᖃᕐᕕᐅᔪᓂᑦ. ᑲᒻᐸᓂᒃᑯᑦ ᐊᑎᓕᐅᕆᓂᖏᑦ ᐱᔾᔪᑎᖃᖅᑐᑦ 
ᐊᖏᖃᑎᒌᒍᑎᓄᑦ ᖃᑉᓯᐊᕐᔪᐃᑦ ᓄᓇᖃᖅᖄᖅᑐᑦ ᑲᑎᒪᔪᓄᑦ, 
ᑐᕌᖓᓗᐊᖅᑐᑦ ᑐᓂᐅᑎᒋᓂᐊᕐᓗᒋᑦ ᐃᑲᔫᑎᐅᔪᑦ ᑲᒻᐸᓂᒃᑯᓐᓄᑦ 
ᐅᔭᕋᒃᑕᕆᐊᖏᓐᓂᑦ. ᐊᖏᖃᑎᒌᒍᑏᑦ ᐃᓗᓕᖃᕈᖕᓇᖅᑐᑦ 
ᒪᓕᒃᑕᐅᔪᒃᓴᓂᒃ ᐊᒻᒪᓗ ᐱᓕᕆᐊᖑᔪᓂᒃ ᐊᔾᔨᒋᙱᑕᖏᓐᓂᑦ 
ᐃᓗᐊᓃᑦᑐᓂᒃ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᒥᑦ - ᐃᖢᐃᓗᑕᖅᑕᖃᖅᐸᑦ ᒪᓕᒃᑕᐅᔪᒃᓴᓄᑦ ᐊᒻᒪᓗ 
ᐱᓕᕆᐊᖑᔪᓄᑦ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᒦᑦᑐᓂᑦ, ᑲᒻᐸᓂᒃᑯᑦ ᐊᑐᖔᕐᓂᐊᖅᑕᖏᑦ 

ᑳᓐᑐᕌᒃᑎᑦᑎᓂᕐᒧᑦ ᐱᓂᐊᕐᓂᕆᔭᖏᑦ.

ᒪᓕᒃᑕᐅᔪᒃᓴᐃᑦ ᐊᒻᒪᓗ ᐱᓕᕆᐊᖑᔪᑦ ᐅᖃᐅᓯᐅᔪᑦ 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒥᑦ 
ᓄᓇᕐᔪᐊᕐᒨᖓᔪᑦ ᐱᔾᔪᑎᖏᓐᓄᑦ ᐊᒻᒪᓗ ᐊᑐᖅᑐᑦ 
ᑲᒻᐸᓂᒃᑯᑦ ᖃᓄᐃᓕᐅᕐᓂᕆᔭᖏᓐᓄᑦ. ᑭᓯᐊᓂ, ᐃᓚᖏᑦ 
ᐊᐅᓚᑦᑎᓂᖃᕐᕕᐅᔪᑦ ᑲᒻᐸᓂᒃᑯᑦ ᐊᐅᓛᖅᑎᑦᑎᓂᖃᕐᕕᒋᔭᖏᑦ 
ᐃᓚᖏᓐᓄᑦ ᒪᓕᒐᓕᕆᓂᕐᒧᑦ ᐱᔭᕆᐊᖃᖅᑎᑕᐅᔪᖕᓇᖅᑐᑦ 
ᐊᔪᖅᑎᑦᑎᔪᓂᒃ ᐊᑐᖅᑕᐅᓂᐊᕐᓂᖏᑦ ᐃᓚᖏᑦ ᐱᓕᕆᐊᖑᔪᑦ 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᒦᑦᑐᑦ 
ᐊᒻᒪᓗ ᐃᓗᐃᑦᑐᒃᑯᑦ ᑎᑭᐅᑎᔭᐅᓂᖏᑦ ᐱᔭᒃᓴᐅᑎᒋᔭᖏᑦ. 
ᑕᒪᐃᓐᓇᐃᑦᑐᖅᑕᖃᖅᐸᑦ, ᑲᒻᐸᓂᒃᑯᑦ ᐃᓱᒪᒃᓴᖅᓯᐅᕆᓂᐊᖅᑐᑦ 
ᐊᓯᖔᖏᓐᓂᑦ ᐱᓕᕆᐊᓂᒃ ᒪᓂᒪᒃᐸᑕ.

ᑲᒻᐸᓂᒃᑯᑦ ᐃᓕᑕᖅᓯᔪᑦ ᐃᓚᖏᓐᓂᑦ ᐊᐅᓚᑦᑎᓂᖃᕐᕕᐅᔪᓂᑦ 
ᓲᕐᓗ ᐋᔅᑐᕇᓕᐊᒥᑦ, ᑐᑭᐅᔪᖅ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ ᐱᔾᔪᑕᐅᔪᒥᒃ ᑐᑭᖃᕐᒪᑦ 
ᐊᒻᒪᓗ ᐊᑐᕐᓂᐊᖅᑐᖅ ᓈᒻᒪᒋᔭᐅᓂᕐᒧᑦ ᐱᕙᓪᓕᐊᓂᕐᒥᒃ 
ᐱᓕᕆᐊᖑᓂᐊᖅᑐᒥᒃ ᐱᔪᖕᓇᖅᑎᑦᑎᔨᐅᑎᑕᐅᔪᒧᑦ, ᓲᕐᓗ 
ᐋᖅᕿᖃᑎᒌᖕᓂᖅ ᐋᔅᑐᕆᓕᐊ-ᑯᓐᓂᑦ. ᐊᑐᓕᖅᑎᑕᐅᓂᖓ 
ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎ, 
ᑲᒻᐸᓂᒃᑯᑦ ᐱᓂᕋᐃᖏᑦᑐᑦ ᓱᓇᑐᐃᓐᓇᓂᒃ ᐋᖅᕿᖃᑎᒌᖕᓂᕐᒥᒃ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᐅᑉ ᖃᓄᐃᖓᓂᕆᔭᖓᓄᑦ 
ᓇᓂᑐᐃᓐᓇᖅ ᐊᐅᓚᑦᑎᓂᖃᕐᕕᐅᔪᒥᑦ ᐃᓚᐅᑉᓗᓂ 
ᐋᔅᑐᕇᓕᔭᒥᑦ ᐱᔾᔪᑎᖃᖅᑐᓂᒃ.

ᓯᕗᒻᒧᑦ ᑕᐅᑐᒃᑐᑦ 
ᐅᖃᐅᓯᐅᔪᑦ

https://www.sedarplus.ca/landingpage/
https://www.sec.gov


ᐃᓱᒪᒋᔭᐅᔪᑦ ᑐᓴᖅᑕᐅᔪᑦ
ᑐᓂᓗᒋᑦ ᓱᓇᑐᐃᓐᓇᐃᑦ ᐃᓱᒪᒋᔭᓯ ᐱᔾᔪᑎᖃᖅᑐᑦ ᐊᒡᓃᑯᒃᑯᑦ 
ᐱᒋᐊᓕᓵᖅᑕᖓᓄᑦ ᐋᖅᕿᖃᑎᒌᖕᓂᕐᒥᒃ ᖃᓄᐃᓕᐅᕈᑎᖃᕐᓂᕐᒧᑦ 
ᐸᕐᓇᐅᑎᖓᓄᑦ ᐅᕗᖓ reconciliation@agnicoeagle.com

Agnico Eagle Mines Limited
145 King Street East, Suite 400
Toronto, Canada M5C 2Y7

agnicoeagle.com

mailto:reconciliation%40agnicoeagle.com?subject=
https://agnicoeagle.com/English/home/default.aspx

